
ᖃᓄᐃᓕᐅᕋᓱᓐᓂᑦᑕ ᐱᒋᐊᕐᓂᖓ 
 

ᓄᓇᕗᑦᒥ ᒥᕐᖑᐃᖅᓯᕐᕖᑦ ᐱᓐᓇᕆᔭᐅᔪᓪᓗ ᓄᓇᖃᕐᕖᑦ ᐱᐅᖅᓱᐊᕐᑕᐅᖁᓪᓗᒋᑦ ᓄᓇᓕᖕᓂ ᓇᖕᒥᓂᖅ ᐱᒋᐊᕐᑎᑕᐅᓂᑰᒻᒪᑕ 

ᐱᓐᓇᕆᔭᐅᔪᑦ ᓄᓇᑐᖃᖏᑦ ᐱᐅᖅᓱᐊᖅᑕᐅᖁᓪᓗᒋᑦ. ᐃᖃᓪᓕᐊᕐᕕᖃᐅᖅᑐᑎᖕ ᐊᐅᓪᓛᕐᕕᖃᖅᑐᑎᓪᓗ, ᓄᓂᕙᒋᐊᕐᕖᑦ, 

ᐅᒥᐊᖅᑐᕋᐅᔭᕐᕕᒋᔪᒥᓇᕐᑐᑦ ᓂᐅᖅᑲᐃᓐᓇᕆᐊᕐᕖᓪᓘᓐᓃᑦ. ᐊᕐᕌᒍᑦ 1000ᖏᓐᓃᑦᑐᑦ ᑭᖑᕚᕇᑦ ᐅᑎᖅᑕᕐᕕᓕᑐᖄᓘᕗᑦ ᑰᓕᓐᓂᑦ 

ᐃᓪᓕᓃᓪᓗ ᐱᓱᕝᕕᐅᖃᑦᑕᓕᓃᓐ ᐊᖅᑯᑎᑐᖄᓗᖏᑦ ᐊᒻᒪ ᓯᕗᓕᑦᑕ ᑭᖑᕚᖏᑕᓗ ᐊᐅᓪᓛᕐᓯᒪᕕᑐᖃᖏᑦ ᐅᑭᐊᓪᓕᕖᑦ 

ᐅᐱᕐᖏᕖᓪᓗ. ᐊᔾᔨᐅᖏᑦᑐᒦᒐᓗᐊᕐᑎᓪᓗᑕ ᓯᓚᕐᔪᐊᒥᐅᓄᓪᓗ ᓄᓇᖓ ᑲᔾᔮᕆᔭᐅᓪᓗᓂ ᓲᕐᓗ ᓇᐹᕐᑐᓕᒃ, ‘ᓇᐹᖅᑐᕕᓃᑦ ᐃᑦᑕᕐᓂᑯᑦ’ 

ᓇᐹᖅᑐᓕᐅᑉ ᕿᑭᖅᑕᖓ; ᑐᒃᑐᑦ ᓇᓄᓪᓘᓐᓃᑦ ᐃᕐᓂᐅᕕᓪᓚᕆᒋᕚ. ᐳᓚᕋᑎᓄᑦ ᑲᔾᔭᐅᓴᒋᐊᕐᕕᐅᔪᒪᕐᖓᑦ ᓴᖅᑭᔮᕐᑎᒍᒥᓇᕐᑐᑦ 

ᐃᑦᑎᓵᕈᑎᒋᓗᒍ. ‘ᐊᔾᔨᒋᔭᐅᒐᔪᓐᖏᑦᑐᑦ ᓄᓇᖃᕐᕖᑦ’ ᑲᔾᔭᐅᓴᒋᐊᕐᕕᐅᕙᑦᑐᑦ ᓄᓇᖅᑲᑎᒌᓄᑦ ᓂᐅᕐᕈᓯᒪᔪᓄᓪᓗ, ᐅᐱᒋᓪᓗᒋᓪᓗ, 

ᑐᑭᓯᒃᑲᓐᓂᕈᑕᐅᓪᓗᑎᒃ, ᖃᐅᔨᒪᔭᓂᖕ ᐃᓕᒍᑎᒋᓪᓗᒋᑦ, ᖁᔭᓕᓇᕐᑐᓂᓗ ᓄᓇᕗᑦ ᐊᔾᔨᒌᖏᑦᑐᕈᓘᔭᓂᑦ ᐱᑕᖃᐅᕐᒪᑦ ᓄᓇᖓᓗ 

ᐊᔾᔨᐅᒐᓂ ᐃᓕᖅᑯᓯᑐᖄᓗᐊᓗ ᐃᒻᒪᓂᓴᑐᖃᖅ ᐃᓗᐃᑦᑑᓪᓗᓂ. 

 

ᓄᓇᕗᑦ ᒥᕐᖑᐃᓯᕐᕕᖏᑦ ᓄᓇᕗᒥᐅᓄᑦ ᐊᑑᑎᖃᐃᓐᓇᖁᓪᓗᒋᑦ, ᑭᒃᑯᑐᐃᓐᓇᑦᓯᐊᑦ ᐊᑐᐃᓐᓇᖃᐃᓐᓇᕆᐊᓖᑦ, ᐃᓄᐃᓐ ᐱᓗᐊᕐᑐᒥᖕ, 

ᑐᑭᖃᕐᔫᒥᔪᒧᑦ ᑕᐃᒪᓐᖓᓪᓗ ᐃᓚᒋᔭᐅᖏᓐᓇᕐᓗᑎᒃ ᒥᕐᖑᐃᓯᕐᕕᓕᕆᓂᖕᒥ − ᓇᓗᓇᐃᕐᑕᐅᓐᓂᖏᑦ ᐱᓐᖑᕐᑎᑕᐅᓂᖏᓄᓪᓗ 

ᒥᕐᖑᐃᓯᕐᕕᑖᖅᑲᐅᑦ, ᐸᕐᖕᓇᑕᐅᓂᖏᓐᓄᑦ ᐊᐅᓚᑕᐅᓂᖏᓐᓄᓪᓗ, ᒥᕐᖑᐃᓯᕐᕕᓄᓪᓗ ᐊᐅᓚᑦᑎᔨᐅᓂᖕᒧᑦ. 

 

ᑐᑭᖃᕐᔫᒥᔪᒥᖕ ᑐᑭᓯᓇᓱᐊᕐᓂᖅ ᐅᖃᖃᑎᖃᕐᓂᒃᑯᑦ ᓇᓗᓇᐃᕐᑕᐅᓯᒪᒋᕗᖅ ᓄᓇᕗᒥᖕ ᓄᓇᑖᕈᑏᑦ ᐊᖏᕈᑎᖓᓂ ᐊᒻᒪ 

ᓇᓗᓇᐃᕐᑕᐅᓯᒪᒃᑲᓐᓂᕐᑐᑎᒃ ᑕᒪᐃᓐᓄᑦ ᑐᕌᖓᔪᓂᑦ ᐃᓄᐃᓐ ᓄᓇᖓ ᖃᓄᐃᓕᐅᕐᕕᐅᓂᐊᕐᑎᓪᓗᒍ ᐃᑉᐱᓐᓂᕈᑕᐅᓂᐊᕐᑐᑦ 

ᐃᑲᔫᓯᐊᕈᑎᑦᓴᓪᓗ ᐊᖏᕈᑎᐅᕙᑦᑐᑦ ᓄᓇᕗᑦ ᒥᕐᖑᐃᓯᕐᕕᖏᓐᓄᑦ, ᓇᓗᓇᐃᕐᑐᐃᓯᒪᓪᓗᑎᖕ ᑐᓴᐅᒪᖃᑦᑕᐅᑎᑦᑎᐊᕆᐊᖃᕐᓂᖕᒧᑦ 

ᑐᓐᖓᕕᓪᓚᕆᖏᓐᓂᖕ, ᑲᑐᔾᔨᖃᑎᒌᓐᓂᒃᑯᑦ ᐃᓄᐃᓐ ᒐᕙᒪᒃᑯᓪᓗ ᐸᕐᖕᓇᐅᑎᓕᐅᕐᑐᑦᓴᐅᓂᖏᓐᓂᑦ ᐊᐅᓚᑦᑎᖃᑎᒌᓪᓗᑎᓪᓗ 

ᓇᔪᕐᑕᐅᖃᑦᑕᕐᓂᖏᓐᓂᑦ, ᐊᐅᓚᑕᐅᓂᖓᓂᖕ ᐱᐅᖅᓱᐊᕐᑕᐅᓂᖓᓄᓪᓗ ᓄᓇᖓ ᓄᓇᒥᐅᑕᐃᓪᓗ ᐸᕐᓇᑕᐅᔪᑦᓴᐅᕗᑦ ᓄᓇᕗᑦ 

ᒥᕐᖑᐃᓯᕐᕕᖏᑦ. ᐃᓄᐃᓐ ᐃᓚᒋᔭᐅᖏᓐᓇᖁᓪᓗᒋᑦ ᐊᑑᑎᖃᓪᓚᕆᑦᑐᓂᓪᓗ ᓱᕐᕋᐃᔪᓐᓇᖁᓪᓗᒋᑦ ᐸᕐᓇᐃᓂᒃᑯᑦ ᐊᐅᓚᑦᑎᓂᒃᑯᓪᓗ 

ᒥᕐᖑᐃᓯᕐᕕᓂᑦ, ᐃᓄᐃᓐ ᓄᓇᖓ ᖃᓄᐃᓕᐅᕐᕕᐅᓂᐊᕐᑎᓪᓗᒍ ᐃᑲᔫᓯᐊᕈᑎᑦᓴᓪᓗ ᐊᖏᕈᑎᖏᑦ ᓇᓗᓇᐃᕐᓯᓯᒪᒻᒪᑕ 

ᐋᖅᑭᑦᓱᐃᒋᐊᖃᕐᓂᖏᓐᓂᑦ ᖃᓄᖅ “ᐃᓕᖅᑯᓯᑐᖃᒃᑯᑦ ᑐᑭᓯᓇᓱᐊᕐᓂᖅ” ᑐᑭᓯᓇᓱᐊᕈᓰᑦ ᐅᖃᖃᑎᒌᓐᓂᒃᑯᑦ 

ᐋᖅᑭᑦᓱᕐᓯᒪᒋᐊᖃᕐᒪᖔᑕ ᐊᑐᓕᕐᑎᑕᐅᒐᔭᕐᑐᑎᓪᓗ ᐸᕐᖕᓇᐃᓕᕐᐸᑕ ᐃᑲᔪᕐᑎᐅᖃᑎᒌᓐᓂᒃᑯᓪᓗ ᐊᐅᓚᑦᑎᖃᑎᒌᓕᕐᐸᑕ ᓄᓇᕗᒥᐅᑦ. 

 

ᐊᖑᒻᒪᑎᔪᓐᓇᖁᓪᓗᑕ ᐊᑐᐊᕆᐊᓕᓐᓂᑦ, ‘ᐃᓕᖅᑯᓯᑐᖃᕐᑎᒍᑦ 

ᑐᓴᐅᒪᖃᑦᑕᐅᑎᒍᓰᑦ’ ᐱᖅᑯᓯᑐᖃᕐᓂᑦ ᑐᑭᓯᓇᓱᐊᕐᓂᒃᑯᑦ ᓄᓇᕗᒥ 

ᒥᕐᖑᐃᖅᓯᕖᑦ ᐱᓐᓇᕆᔭᐅᔪᓪᓗ ᓄᓇᖃᕐᕖᑦ ᐋᖅᑭᑦᓱᕐᑕᐅᓯᒪᕗᑦ 

ᐃᖅᑲᓇᐃᔭᕐᑎᖏᓐᓄᑦ ᑲᑐᔾᔨᖃᑎᖃᕐᑐᑎᒃ ᓄᓇᕗᑦ ᑐᙵᕕᒃᑯᓂᑦ. ᑖᒃᑯᐊ 

ᒪᓕᒃᑕᐅᒋᐊᓕᑦ ᐱᓐᖑᕐᑎᑕᐅᓯᒪᕗᑦ ᑐᑭᓯᓯᒪᓂᒃᑯᑦ ᓄᓇᕗᑦ ᒥᕐᖑᐃᓯᕐᕕᖏᓐᓂ 

ᖃᓄᐃᓕᐅᕈᑕᐅᔪᒫᕐᓂᐊᕐᑐᑦ ᑐᕌᒐᒃᓴᓕᐅᓕᕋᐃᑉᐸᑕ ᑲᔪᓯᑦᓯᐊᕈᓐᓇᕐᖓᑕ 

ᑭᓯᐊᓂ ᐃᓄᐃᓐ ᓄᓇᕗᒥᐅᑦ ᐃᓚᒋᔭᐅᑦᓯᐊᖃᑦᑕᕐᐸᑕ ᓇᐅᒃᑯᓕᒫᖅ 

ᐱᕙᓪᓕᐊᓂᓕᒫᖓᓂ, ᐊᒻᒪ ᑐᑭᓯᓇᓱᓐᓂᐊᕐᑐᑦ ᐊᐱᖅᓱᑲᑕᓂᒃᑯᑦ 

ᖃᐅᔨᒪᑦᓯᐊᕆᐊᓖᑦ ᑐᓐᖓᕕᖃᓪᓚᕆᓪᓗᑎᖕ ᐃᓄᐃᓐ ᐃᓕᖅᑯᓯᖓᓂᖕ, 

ᐅᖃᐅᓯᕐᖓᐅᑎᖓᓂᖕ, ᑐᓴᐅᒪᖃᑦᑕᐅᑎᒍᓯᕐᓂᑦ, ᐊᒻᒪ ᐃᓄᐃᓐ ᓄᓇᒧᑦ 

ᐊᑕᓪᓚᕆᓐᓂᖏᓐᓂᑦ ᑐᑭᓯᓯᒪᑦᓯᐊᕐᑐᓂᑦ. ᑕᐃᒫᒃ ᑭᓯᐊᓂ ᑐᑭᓯᓇᓱᐊᖃᑦᑕᕐᐸᑕ 

ᖃᐅᔨᒪᔭᐅᔪᓂᖕ ᐃᓱᒪᕐᓴᖅᓯᐅᕈᑕᐅᒋᐊᓕᓐᓂᓪᓗ ᐱᕚᓪᓕᕈᑕᐅᓪᓚᕆᓐᓂᐊᕐᑐᖅ 

ᐃᖅᑲᓱᓐᓂᒃᑯᑦ ᐃᑉᐱᒍᓱᑦᑎᐊᕐᑐᓂᖕ ᖃᕿᐊᕐᓯᔪᓐᓇᕐᑐᓂᓗ ᐱᖃᑕᐅᔪᒪᔪᓕᒫᑦ 

ᖃᐅᔨᕚᓪᓕᕈᓐᓇᖁᓪᓗᒋᑦ. ᓄᓇᕗᒥᓗ ᒥᕐᖑᐃᓯᕐᕖᑦ ᐱᓐᓇᕆᔭᐅᔪᓪᓗ 

ᓄᓇᖃᕐᕖᑦ ᐃᓱᒪᓕᐅᕈᑕᐅᓂᐊᕐᑎᓪᓗᒋᑦ ᐱᐅᓯᖓ ᐋᖅᑭᑦᓯᐊᕐᓯᒪᓂᕐᓴᐅᓂᐊᖓᑦ 

ᐃᓱᒪᕐᓴᖅᓯᐅᖅᓯᒪᑦᓯᐊᕐᐸᑕ ᐃᓱᒪᒋᔭᓂᖕ, ᖃᐅᔨᒪᔭᖏᓂᖕ ᐊᑐᖅᓯᒪᔭᖏᓐᓂᓪᓗ ᓄᓇᕗᒥᐅᑦ ᑐᓐᖓᕕᖃᕐᓗᑎᒃ. 



4 

 

 

ᑎᓴᒪᐅᔪᖅᑐᑦ ᐅᑉᐱᕆᔭᑦᑕ ᑐᓐᖓᕕᖏᑦ 

ᐃᓄᐃᑦ ᖃᐅᔨᒪᔭᑐᖃᖏᑦ 
 

ᐃᓅᖃᑎᒌᑦᑎᐊᕐᓂᖅ - ᐃᖅᑲᓱᓐᓂᒃᑯᑦ ᐊᓯᑦᑎᓂᑦ 

ᐃᑉᐱᒍᓱᑦᑎᐊᕐᓂᖅ, ᐃᓚᒌᑦᓯᐊᕐᓂᒃᑯᑦ 

ᐸᖅᑭᑦᓯᐊᕐᓗᑕᓗ ᐃᓄᖃᑎᑦᑎᓂᑦ. 

 

ᑐᙵᓇᕐᓂᖅ ᐃᓄᑦᓯᐊᕙᐅᓂᖅ ᒪᑐᐃᖓᑦᓯᐊᕐᓗᓂ, 

ᑐᓐᖓᓇᕐᓂᒃᑯᑦ ᐃᓚᒋᔭᐅᑎᑦᓯᓯᐊᕐᓂᕐᓗ ᐊᓯᒥᖕ. 

 

ᐱᔨᑦᑎᕐᓂᖅ - ᐱᔨᑦᓯᕐᓂᖅ ᐊᓐᓇᐅᒪᑎᑦᓯᓂᕐᓗ 

ᐃᓚᑦᑎᓂᑦ ᐊᒻᒪᓘᓐᓃᑦ ᓄᓇᖅᑲᑎᒌᓕᒫᓂᖕ. 

 

ᐋᔩᖃᑎᒌᖕᓂᖅ - ᐃᓱᒪᓕᐅᕆᓂᖅ ᐅᖃᖃᑎᒌᖕᓂᒃᑯᑦ 

ᐋᔩᖃᑎᒌᖕᓂᒃᑯᓪᓗ ᐊᖏᖃᑎᒌᑉᐸᓪᓗᑕ. 

 

ᐱᓕᒻᒪᒃᓴᕐᓂᖅ/ᐱᔨᑦᑎᕐᓂᖅ - ᐊᔪᕈᕐᓃᕐᓴᓂᖅ 

ᑕᑯᓐᓇᓂᑯᑦ, ᐅᖃᐅᔾᔪᐃᔨᖃᕐᓂᒃᑯᑦ, ᐱᓕᒻᒪᑦᓴᕐᓂᒃᑯᑦ 

ᐊᒻᒪ ᐆᑦᑐᖃᑦᑕᕐᓂᒃᑯᑦ. 

 

ᐱᓕᕆᖃᑎᒌᓂᖅ/ᐃᑲᔪᖅᑎᒌᖕᓂᖅ - 

ᐃᑲᔪᕐᑎᐅᖃᑎᒌᓐᓂᒃᑯᑦ ᑖᑦᓱᒥᖓᑦᓴᐃᓐᓇᖅ ᑐᕌᒐᖃᕐᓂᖅ. 

 

ᖃᓄᖅᑑᕐᓂᖅ - ᓴᓇᓪᓘᓂᒃᑯᑦ ᐊᑐᖅᑕᐅᓚᐅᕐᓯᒪᓐᖏᑦᑐᓂᖕ 

ᐊᕙᑎᑦᑎᓃᑐᓂᓪᓗ ᓇᕝᕚᕐᓂᑯᑦ ᖃᓄᖅᑑᑲᐅᕐᑐᕈᓐᓇᕐᓂᖅ. 

 

ᐊᕙᑎᑦᑎᓂᖕ ᑲᒪᑦᑎᐊᕐᓂᖅ − ᐃᖅᑲᓱᓐᓂᑯᑦ 

ᐃᑉᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᓄᓇᒥᖕ, 

ᐆᒪᔫᖃᑎᒌᓕᒫᓂᖕ, ᐊᕙᑎᑦᑎᓐᓂᓪᓗ. 

 

ᐱᔾᔪᑎᖓ ᑖᔅᓱᒪ ᑎᑎᖅᑲᙳᖅᑎᑕᐅᓯᒪᔫᑉ ᐱᕕᖃᖅᑎᑦᑎᔪᒪᓂᕐᒧᑦ ᑭᖑᓂᖓᒍᑦ ᐊᒻᒪ ᑕᓯᐅᖅᑎᐅᓂᐊᕐᓗᓂ ᓄᓇᕗᒻᒥ 

ᒥᕐᖑᐃᖅᓯᕝᕕᖕᓄᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪ ᑲᑐᔾᔨᖃᑎᒌᒃᑐᑦ ᐸᕐᓇᐃᓂᕐᒧᑦ ᐊᒻᒪ ᑲᒪᔨᐅᓂᕐᒧᑦ ᑲᑎᒪᔨᓄᑦ ᐊᑐᖅᑕᐅᔪᓐᓇᖁᓪᓗᒋᑦ 

ᐱᓕᕆᐊᖑᓂᐊᖅᑐᑦ ᓄᓇᓕᖕᓂ ᑲᑎᒪᑎᑦᑎᓂᐅᓂᐊᖅᑐᒥᒃ ᐱᔾᔪᑎᓕᖕᓂᒃ ᓄᓇᕗᒥ ᒥᕐᖑᐃᓯᕐᕕᓄᑦ ᐱᓐᓇᕆᔭᐅᔪᓪᓗ ᓄᓇᓖᑦ 

ᐱᓕᕆᐊᒃᓴᑦ. ᓄᓇᕗᑦ ᒐᕙᒪᖓᑦ ᑖᔅᓱᒥᖓ ᑎᑎᖅᑲᙳᖅᑎᑦᑎᓚᐅᕐᒪᑦ ᐃᓄᒋᐊᓄᑦ ᐊᑐᐃᓐᓇᐅᖁᔭᐅᓪᓗᓂ ᐃᑲᔪᕐᓂᖃᑦᑎᐊᖁᓪᓗᒍ 

ᐊᓯᖏᓐᓄᑦ ᐃᓅᖃᑎᖕᓄᑦ ᐅᕝᕙᓘᓐᓃᑦ ᐊᐅᓚᑦᑎᔨᐅᔪᑦ ᐱᓕᕆᐊᖑᓂᐊᖅᑐᓂᑦ ᐊᑐᕈᓐᓇᑦᑎᐊᖅᑐᓄᑦ 

ᐃᓕᖅᑯᓯᖃᖃᑎᒋᙱᑕᕋᓗᐊᒥᓂᑦ ᑲᑎᒪᑎᑦᑎᓂᖅ, ᑭᓯᐊᓂ ᖃᐅᔨᒪᓂᐊᖅᐳᑎᑦ ᓴᖅᑭᑕᐅᓚᐅᕐᒪᑦ ᐱᔾᔪᑎᖃᖅᓗᓂ ᓇᓗᓇᐃᖅᓯᒪᔪᒥᒃ 

ᖁᓛᓂ, ᑐᕌᖓᙱᓪᓗᓂᓗ ᐊᑐᖅᑕᐅᒻᒪᕆᖕᓂᐊᕐᓗᓂ ᖃᐅᔨᒪᔾᔪᑎᒧᑦ ᑐᓴᕋᓱᖕᓂᕐᒧᑦ ᐃᓄᖕᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᐱᖃᖃᑕᐅᔪᓄᑦ ᐊᓯᖏᓐᓂᒃ ᐱᔾᔪᑎᖃᖅᑐᓂ. 
 

ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓄᐃᑦ ᑭᖑᕚᕇᑦ, ᐊᓐᓇᐅᒪᓯᒪᕗᑦ ᖃᓄᖅᑑᖃᑎᒌᓚᐅᕐᑐᑎᖕ ᐊᖏᖃᑎᒌᓂᒃᑯᑦ, ᐃᓄᐃᓪᓗ ᐃᓅᖅᑲᑎᒌᓄᑦ ᐊᑲᐅᓯᓴᕈᑎᑦᓴᑦ 

ᓲᖑᔫᑏᑦ ᐅᑉᐱᕆᔭᖏᑦ ᑐᓐᖓᕕᐅᓪᓗᑎᖕ, ᓲᕐᓗ ᐃᑲᔪᕐᑎᐅᖃᑎᒌᓐᓂᖕ, ᑐᓐᖓᕕᓪᓚᕆᐅᓯᒪᕗᖅ ᐊᓐᓇᐅᒪᓂᖕᒧᑦ. ᓄᓇᕗᑦ 

ᒐᕙᒪᒃᑯᖏᑦ ᐊᖏᕐᓯᒪᕗᑦ ᐱᓂᐊᕐᓂᕐᒥᒍᑦ ᑐᓐᖓᕕᖃᕐᓂᐊᕐᓂᕋᕐᑐᑎᖕ ᐃᓄᓕᕆᓂᖕᒧᑦ ᑎᓴᒪᐅᔪᕐᑐᓂᑦ ᐃᓄᐃᓐ ᐱᓐᓇᕆᔭᖏᑕ 

ᑐᓐᖓᕕᖏᓐᓂᑦ, ᐊᔪᕆᕐᓯᐅᔾᔨᒍᑕᐅᓂᐊᕐᖓᑕ ᒐᕙᒪᒃᑯᑦ ᐃᓱᒪᓕᐅᕋᓱᓕᕋᐃᑉᐸᑕ, ᐊᑐᐊᒐᓕᐅᓕᕋᐃᑉᐸᑕ ᒪᓕᒐᓕᐅᓕᕋᐃᑉᐸᑕᓗ 

ᐃᓱᒪᒃᑯᑦ ᑐᑭᓯᐅᒪᔾᔪᑏᑦ ᐅᑉᐱᕆᔭᖏᓐᓂᑦ, ᓄᓇᕗᒥᐅᑦ ᐃᓄᐃᓐ ᐊᒥᓲᓂᕐᓴᐅᓂᖏᓐᓄᑦ ᐱᐅᓯᕆᓂᐊᕐᑕᖏᓐᓂᑦ 

ᐱᖅᑯᓯᕆᓂᐊᕐᑕᖏᓐᓂᓪᓗ. ᑕᒪᒃᑭᕐᑐᒋᑦ, ᐅᑉᐱᕆᔭᐅᔪᑦ ᑐᓐᖓᕕᖏᑦ ᑲᔪᖏᕐᑐᐃᒍᑕᐅᒻᒪᑕ ᓄᓇᕗᒥᐅᓄᑦ ᑲᓱᕐᓯᒪᔪᒥᑦ 

ᐅᑉᐱᕆᔭᖃᕐᓂᖏᓐᓄᑦ ᐃᓅᖅᑲᑎᒌᑦ ᐊᕙᑎᑦᑎᓐᓄᑦ ᐊᐅᓚᑕᐅᓪᓗᓂ ᐊᓐᓇᐅᒪᓇᓱᐊᕈᓯᒥᑦ, ᐃᑲᔪᕐᓂᖃᕐᓂᐊᕐᑐᑎᓪᓗ ᓄᓇᕗᑦ 

ᒪᑭᑉᐸᓪᓕᐊᖁᓪᓗᒍ. 

ᑖᒃᑯᐊ ᖃᑦᓯᑲᓚᐃᑦ ᐊᑐᐊᖅᑕᐅᓲᑦ ᐋᖅᑭᒃᓯᒪᒐᔪᒃᐳᑦ 

ᐊᑐᐊᒐᓕᕆᓂᕐᒧᑦ ᑐᕌᖓᓗᑎᒃ ᓄᓇᕗᒥ ᒥᕐᖑᐃᖅᓯᕐᕖᑦ 

ᐱᔭᑦᓴᖏᓐᓄᑦ, ᐱᖃᓯᐅᔾᔭᐅᓯᒪᓪᓗᑎᖕ ᓄᓇᕗᒥᐅᑦ 

ᐊᐅᓚᑦᑎᔨᐅᖃᑎᒌᓐᓂᒃᑯᑦ ᒥᕐᖑᐃᖅᓯᕐᕕᓂᑦ ᓄᓇᕗᒥ. 

ᐃᓚᖓᓐ ᑐᓐᖓᕕᕗᑦ ᐋᔩᖃᑎᒌᖕᓂᖅ, ᐃᓱᒪᓕᐅᕐᓂᖅ 

ᐅᖃᖃᑎᒌᓐᓂᒃᑯᑦ ᐋᔩᖃᑎᒌᖕᓂᒃᑯᓪᓗ ᐊᖏᖃᑎᒌᖕᓂᖅ. 

ᐅᑉᐱᕆᔭᑦᑕ ᑐᓐᖓᕕᖓ ᐅᖃᖃᑎᒌᓐᓂᒃᑯᑦ 

ᑐᑭᓯᐅᒪᖃᑎᒌᑦᓯᐊᕐᓂᖅ ᑖᑦᓱᒥᖓᑦᓴᐃᓐᓇᕐᓗ ᑐᕌᒐᖃᕐᓂᕗᑦ 

ᓇᓗᖅᑯᑎᓐᖏᑦᓯᐊᕐᑐᑕ. ᐋᔩᖃᑎᒌᖕᓂᒃᑯᑦ, ᓄᓇᕗᒥᐅᑦ 

ᑲᔪᖏᕐᑐᖅᑕᐅᕗᑦ ᐃᓱᒪᖃᑎᒌᓐᓂᒃᑯᑦ ᑲᑐᔾᔨᖃᑎᒌᓐᓂᑯᓪᓗ 

ᐱᓇᓱᐊᖃᑎᒌᑉᐸᓪᓗᑎᒃ, ᐃᑲᔪᕐᐸᓪᓗᑎᓪᓗ ᓄᓇᖅᑲᑎᒥᓂᖕ 

ᐊᕙᑎᒥᓂᓪᓗ ᐸᖅᑭᔨᐅᓂᒃᑯᑦ. ᑐᑭᓯᐅᒪᖃᑎᒌᓐᓂᒃᑯᑦ ᐊᓯᑦᑕ 

ᐃᓱᒪᒋᔭᖏᓐᓂᑦ ᐋᔩᖃᑎᒌᓐᓂᒃᑯᓪᓗ ᐊᖏᖃᑎᒌᓐᓂᖅ, 

ᓄᓇᕗᒥᐅᑦ ᐋᖅᑮᑲᐅᕐᑐᕈᓐᓇᕐᖓᑕ ᐊᑲᕋᕐᑑᑕᐅᔪᖅ 

ᖃᓄᖅᑑᕈᑕᐅᖔᕐᓗᓂ ᐊᑲᐅᓂᕐᓴᒧᓪᓗ ᐊᖅᑯᓯᐅᕐᑕᐅᓗᓂ. 

ᑭᒃᑯᑐᐃᓐᓇᑦ ᐃᓱᒪᓕᐅᖃᑕᐅᕙᑉᐸᑕ ᐃᑲᔪᕐᓂᒃᑯᑦ 

ᑐᓐᖓᕕᒋᑦᓯᐊᕐᓗᒋᓗ ᒐᕙᒪᕗᑦ ᐱᐊᓚᑦᓯᐊᕈᓐᓇᕐᖓᑦ. 

ᓄᓇᕗᒥ ᒥᕐᖑᐃᖅᓯᕐᕖᑦ ᐱᓐᓇᕆᔭᐅᔪᓪᓗ ᓄᓇᖃᕐᕖᑦ 

ᐸᕐᖕᓇᒃᑕᐅᓯᒪᕗᑦ ᐊᐅᓚᑕᐅᕙᑦᑐᑎᓪᓗ 

ᑲᑐᔾᔨᖃᑎᒌᓐᓂᖏᑎᒍᑦ ᓄᓇᖅᑲᑎᒌᑦ ᓄᓇᓖᓪᓗ 

ᐃᑲᔪᕐᑐᐃᑦᓯᐊᕐᑐᑎᒃ. ᐊᐅᓚᑦᑎᖃᑎᖃᖅᑎᓪᓗᑕ 

ᑲᑐᔾᔨᖃᑎᑦᑎᑦᓂᒃ ᓇᓪᓕᐊᓄᑐᐃᓐᓈᖓᔪᓐᓇᕋᑦᑕ, 

ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᒥᕐᖑᐃᓯᕐᕕᓕᕆᖃᑕᐅᕙᑦᑐᓪᓗ ᐋᖅᑭᑦᓱᐃᖃᑎᒌᑉᐸᑦᑐᑦ ᓄᓇᖏᑕ ᐊᔾᔨᐅᖏᓐᓂᖏᑦ ᑲᔾᔮᓇᕋᔭᕐᓂᖏᑦ ᓴᖅᑭᔮᕐᑎᑕᐅᓂᖏᑎᒍᑦ 

ᑭᐅᔪᓐᓇᖃᑦᑕᕐᑐᑎᓪᓗ ᖃᓄᑎᒋ ᐊᔾᔨᐅᖏᑦᑐᒦᒧᑦ ᐊᑦᓱᕈᕐᓇᓲᖑᒻᒪᖔᑦ. ᐃᓄᐃᑦ ᐱᔪᓐᓇᐅᑎᖏᑦ ᐃᓕᓴᕆᕙᕗᑦ, ᓄᓇᖓᓗ 

ᓄᓇᒥᐅᑕᐃᓪᓗ ᐱᒻᒪᕆᐅᑎᑕᖏᑦ ᓄᓇᕗᒥᖕ ᓄᓇᑖᕈᑏᑦ ᐊᖏᕈᑎᖓ ᒪᓕᑦᑕᐅᓗᓂ ᐊᒻᒪ ᐃᓄᐃᑦ ᓄᓇᖓ 

ᖃᓄᐃᓕᐅᕐᕕᐅᓂᐊᕐᑎᓪᓗᒍ ᐱᕚᓪᓕᕈᒃᑎᓴᖏᓐᓄᓪᓗ ᐃᑲᔫᓯᐊᕈᑏᑦ ᐊᖏᕈᑎᖏᑦ. 

 

ᐅᑉᐱᕆᔭᐅᔪᓄᑦ ᑐᓐᖓᕕᐅᖃᑕᐅᒻᒥᔪᖅ ᐱᒻᒪᕆᐅᖃᑕᐅᔪᖅ ᓄᓇᕗᒥ ᒥᕐᖑᐃᓯᕐᕕᓕᕆᓂᖕᒧᑦ ᐱᓕᕆᖃᑎᒌᖕᓂᑦ/ᐃᑲᔪᖅᑎᒌᓐᓂᖅ, 

ᑐᑭᖃᖅᐳᖅ ᐃᑲᔪᕐᑎᐅᖃᑎᒌᓐᓂᒃᑯᑦ ᐱᓇᓱᐊᕐᓂᖅ ᑖᑦᓱᒥᖓᑦᓴᐃᓐᓇᖅ ᑐᕌᒐᕐᓂᒃᑯᑦ ᐱᒻᒪᕆᐅᓛᖑᓪᓗᓂᓗ ᐊᒥᓱᑦ 

ᐃᑲᔪᕐᑎᐅᖃᑎᒌᓲᖑᓂᖏᓄᑦ ᐃᒻᒥᓄᐃᓐᓈᕋᑎᖕ ᑲᑐᔾᔨᖃᑎᒌᓂᖅ. ᐊᓐᓇᐅᒪᔪᓐᓇᖁᓪᓗᒋᑦ ᐅᑭᐅᖅᑕᖅᑐᒥᐅᑕᑦ, ᐃᓄᐃᓐ ᓄᓇᒥᓐᓂ 

ᐃᖅᑲᓇᐃᔭᖃᑎᒌᑦᑐᑎᖕ ᑭᓯᐊᓂ ᐊᓐᓇᑦᓯᒪᕗᑦ. ᐊᑐᓂ ᓄᓇᖅᑲᑎᒌᓂ ᐃᓄᐃᓐ ᐱᔭᑦᓴᖃᕐᑎᑕᐅᕙᓚᐅᕐᐳᑦ ᓄᓇᖅᑲᑎᒌᑦ 

ᐊᓐᓇᐅᒪᔪᓐᓇᖁᓪᓗᒋᑦ ᐊᕐᕌᒍᓕᒫᖅ. ᐃᓛᓐᓂᒃᑯᑦ, ᐊᑐᓂ ᑕᕝᕙᓂᑦᓴᐃᓐᓈᖏᑦᑑᒐᓗᐊᑦ ᓄᓇᖅᑲᑎᒋᓐᖏᑕᒥᓂᖕ ᐃᑲᔪᖃᑦᑕᓚᐅᕐᑐᑦ 

ᐅᕝᕙᓘᓐᓃᑦ ᐃᑲᔪᕐᑎᐅᖃᑎᒌᓐᓂᒃᑯᑦ ᓄᓇᒥᓂ. ᐱᓇᓱᐊᖃᑎᒌᓐᓂᖅ ᐱᓕᕆᖃᑎᒌᓐᓂᒃᑯᑦ ᓴᓐᖏᓂᕐᐹᖑᖃᑕᐅᕗᖅ 

ᐊᓐᓇᐅᒪᓇᓱᐊᕐᓂᒃᑯᑦ ᐃᓄᐃᓐ ᐅᑉᐱᕆᔭᖏᓐᓂ ᑐᓐᖓᕕᐅᓛᖑᓂᖓᓄᑦ. ᑲᑐᔾᔨᖃᑎᒌᓂᒃᑯᑦ ᒐᕙᒪᐃᑦ ᑎᒥᖏᑦ, ᐃᓄᐃᓐ 

ᑲᑐᔾᔨᖃᑎᒌᖏᑦ, ᐃᓄᐃᓪᓗ ᐃᑲᔪᕐᑎᐅᖃᑎᒌᓕᑐᐊᕋᒥᖕ ᑲᑐᔾᔨᖃᑎᒌᓐᓂᖅ ᐱᕚᓪᓕᕐᓯᒪᕗᖅ ᓄᓇᕗᒥ ᑕᐃᒪᓐᖓᓐ ᓄᓇᕗᑖᔪᒻᒪᑕ, 

ᐊᒥᓲᓂᕐᓴᐃᓪᓗ ᒐᕙᒪᒃᑯᑦ ᑎᒥᖁᑎᖏᑦ, ᐱᖃᑕᐅᓪᓗᑎᒃ ᓄᓇᕗᒥ ᒥᕐᖑᐃᓯᕐᕕᓕᕆᔩᑦ ᐱᓐᓇᕆᔭᐅᔪᓂᓪᓗ ᓄᓇᖃᕐᕕᓂᑦ 

ᐃᖅᑲᓇᐃᔮᓖᑦ ᐊᒡᒍᕐᓯᒪᓚᐅᕐᑐᑦ ᐱᕚᓪᓕᕐᓯᒪᔪᒻᒪᕆᐅᕗᑦ, ᐊᓪᓛᓘᓐᓃᑦ ᐊᑐᐊᖅᑕᐅᒐᔪᓕᕐᑐᑦ ᒪᓕᑦᑕᕆᐊᓕᖏᓐᓂ. ᑕᐃᒫᖕ 

ᐅᖃᐅᓯᐅᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᑕ ᑕᒪᑐᒪᓂ ᑎᓕᔭᐅᔾᔪᑎᖏᓐᓂ, ᓯᕗᒧᑦ ᐊᓪᓗᕐᑕ: ᐊᑕᐅᑦᓯᒃᑯᑦ ᓯᕗᒧᐊᕐᖕᓂᖅ, ᓄᓇᕗᑦ 

ᒥᕐᖑᐃᓯᕐᕕᓕᕆᔨᖏᑦ ᑲᑐᔾᔨᖃᑎᖃᕐᓂᐊᕐᑐᑦ ᐃᑲᔪᕐᑎᐅᖃᑎᖏᓐᓂᑦ ᐊᐅᓚᑦᑎᓂᖕᒧᑦ ᓄᓇᒥᖕ, ᐃᓕᖅᑯᓯᑐᖃᕐᒥᑦ ᓄᓇᒥᐅᑕᓂᓪᓗ 

ᐊᓐᓇᐅᒪᔾᔪᑕᐅᔪᓐᓇᕐᑐᓂᑦ. ᑖᓐᓇ ᑐᓐᖓᕕᓪᓚᕆᐊᓗᑉᐳᑦ ᒥᕐᖑᐃᓯᕐᕕᓕᕆᓂᖕᒧᑦ ᓄᓇᖃᕐᕖᓪᓗ ᐱᓐᓇᕆᔭᐅᔪᑦ ᐃᓕᓐᓂᐊᕈᑎᒋᓗᒋᑦ 

ᐃᒻᒥᓂᓪᓗ ᐃᓱᒪᕐᓱᕐᓂᒃᑯᑦ ᒪᑭᑕᓇᓱᐊᕈᑎᒋᓂᐊᕈᑦᑎᒍ, ᐱᓗᐊᕐᑐᒥᖕ ᐱᐅᖅᓱᐊᕐᓂᖅ ᐅᐸᑦᑕᐅᑕᐃᓕᖁᔭᐅᔪᓂᑦ ᓄᓇᒥᐅᑕᓂᓪᓗ 

ᑮᓇᐅᔭᓕᐅᕈᑎᖃᖃᓱᓐᓂᖅ ᓇᓕᒧᓕᕐᑎᓐᓂᐊᕈᑦᑎᒍ. ᑲᓱᕐᑎᐸᑦᑕᕗᑦ ᓄᓇᖅᑲᑎᒌᑦ ᓄᓇᒥᐅᑕᓕᕆᕙᑦᑐᓪᓗ ᐱᓇᓱᐊᕈᑎᑦᓴᕗᑦ 

ᐃᑲᔫᑕᐅᔪᓐᓇᕐᑐᑦ ᐱᔭᑦᓴᑎᓐᓄᑦ ᓴᖅᑭᔮᕐᑎᐸᑦᑐᒋᑦ ᐱᔭᕇᕐᐸᓪᓕᐊᖁᓪᓗᑕ ᐊᒻᒪ ᓄᓇᓕᓐᓃᓐᖔᕐᑐᓂᑦ ᐋᖅᑭᑉᐹᓪᓕᕈᑎᑦᓴᓂᑦ 

ᓴᖅᑭᔮᕐᑎᑦᓯᓇᓱᐊᕐᐸᑦᑐᑕ. 

 

 

ᐱᖓᔪᐊᑦ ᐅᑉᐱᕆᔭᑦᑕ ᑐᓐᖓᕕᖓ ᐊᐅᓚᑦᑎᖃᑎᒌᓐᓂᑯᑦ 

ᐊᑐᖅᑕᐅᓲᖅ ᓄᓇᕗᒥ ᒥᕐᖑᐃᖅᓯᕐᕕᓕᕆᓂᖕᒧᑦ 

ᐃᓅᖃᑎᒌᑦᑎᐊᕐᓂᖅ, ᑐᑭᖃᖅᐳᖅ ᐃᖅᑲᓱᓐᓂᒃᑯᑦ ᐊᓯᑦᑎᓂᑦ 

ᐃᑉᐱᒍᓱᑦᑎᐊᕐᓂᖅ, ᐃᓚᒌᑦᓯᐊᕐᓂᒃᑯᑦ ᐸᖅᑭᑦᓯᐊᕐᓗᑕᓗ 

ᐃᓅᖃᑎᑦᑎᓂᑦ. ᐃᓄᐃᑦ ᑲᑐᔾᔨᖃᑎᒌᖏᑦ ᐱᖃᑕᐅᓗᑎ, 

ᓄᓇᓖᑦ, ᓄᓇᖅᑲᑎᒌᑦ ᐊᓯᖏᓪᓗ ᐱᓇᓱᐊᖃᑕᐅᕙᑦᑐᑦ 

ᑐᓐᖓᕕᓪᓚᕇᑦ ᓄᓇᕗᒥ ᒥᕐᖑᐃᖅᓯᕐᕕᓕᕆᓂᖕᒧᑦ 

ᐃᑲᔫᑎᒋᓇᓱᐊᕐᑕᑎᓐᓄᑦ.  ᐃᓅᖃᑎᖃᑦᓯᐊᕐᓂᖅ ᐃᓚᓐᓇᕇᓐᓂᒃᑯᑦ 

ᑕᑎᖃᕐᓂᒃᑯᑦ ᐅᑉᐱᕐᓇᕐᑐᓂᑦ ᑐᑭᓯᓇᕐᖓᑦ, ᑕᐃᒫᑦᓯᐊᖅ ᑐᑭᓕᒻᒥᑦ 

ᐃᓱᒪᓕᐅᕈᓐᓇᖁᓪᓗᑕ, ᐃᓅᖃᑎᕗᓪᓗ ᑭᒃᑯᑐᐃᓐᓇᑦ 

ᑐᑭᓯᕚᓪᓕᕈᑎᒋᔪᓐᓇᕐᓗᓂᒋᑦ, ᐃᓘᓐᓇᑦᓯᐊᑎᓪᓗ 

ᐱᕕᖃᕐᑎᑕᐅᓕᕐᑐᑎᖕ ᖃᓄᖅ ᐃᑲᔪᖃᑕᐅᔪᓐᓇᕐᒪᖔᖕᒥ ᐃᓅᖅᑲᑎᒥᓂᖕ ᖃᐅᔨᒪᔭᒥᒍᑦ, ᐊᑐᓕᒻᒪᑦᑕᒥᒍᑦ ᖃᐅᔨᒪᔪᒻᒪᕆᐅᓂᖓᓄᑦ 

ᐃᓱᒪᕐᓴᖅᓯᐅᕈᑕᐅᔪᓐᓇᕐᑐᓂᓪᓗ. 

‘ᑐᑭᓯᔭᐅᒋᐊᓕᓐᓂᑦ ᑐᓴᐅᒪᑎᑦᑎᔭᕆᐊᖃᕐᓂᖅ’ 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᐅᓯᑐᖃᐃᑦ ᐊᖑᒻᒪᑎᔪᓐᓇᖁᓪᓗᒋᑦ, ᓄᓇᓖᑦ ᐃᓄᓕᒫᕐᑎᑕᐅᓪᓗᑎᖕ ᑲᑎᒪᕕᔾᔪᐊᕐᑎᑕᐅᖃᑦᑕᕐᓯᒪᒻᒪᑕ, 

ᑐᑭᓯᔭᐅᒋᐊᓕᓐᓂᑦ ᑐᓴᐅᒪᑎᑕᐅᕙᑦᑐᑎᖕ ᐃᓄᐃᓪᓗ ᐃᒥᒃᑯᑦ ᐊᐱᖅᓱᕐᑕᐅᑲᑕᑉᐸᑦᑐᑎᖕ ᑕᐃᒪᓐᖓᑦ ᓄᓇᕗᑦ 

ᐱᓐᖑᕐᑎᑕᐅᓚᐅᕐᓯᒪᒻᒪᑦ 1999ᒥ. ᑭᒃᑯᑐᐃᓐᓇᕐᓄᑦ ᑐᑭᓯᔭᐅᒋᐊᓕᓐᓂᑦ ᒐᕙᒪᒃᑯᑦ ᓇᐅᒃᑯᓕᒫᑦᓯᐊᖅ ᐱᔭᑦᓴᖏᑎᒍᑦ 

ᑎᓕᔭᐅᔾᔪᑎᒋᓯᒪᓕᕐᖓᒋᑦ ᑐᓴᐅᒪᑎᑦᓯᔭᕆᐊᖃᕐᓂᖏᑦ ᐋᔩᕋᖃᑎᖃᕐᓂᒃᑯᑦ (ᐊᒡᒍᕐᓯᒪᓂᓂ ᐱᔪᓐᓇᐅᑎᖏᑦ ᒪᓕᓪᓗᒋᑦ), 

ᓄᓇᑖᕈᑎᒃᑯᑦ ᑲᑐᔾᔨᖃᑎᒌᖑᕐᑎᑕᐅᓯᒪᔪᓕᒫᑦ, ᐱᖁᔭᓕᕆᕙᑦᑐᓕᒫᑦ ᑎᒥᐅᔪᑦ, ᐊᒻᒪ ᓇᖕᒥᓂᖃᖃᑕᐅᔪᑦ ᐱᖃᓯᐅᔾᔭᐅᓗᑎᖕ. 

ᐊᓪᓛᓪᓘᓐᓃᑦ, ᓄᓇᕗᑦ ᑐᙵᕕᒃᑯᑦ ᓇᓗᓇᐃᖅᓯᓯᒪᕗᑦ “...ᑐᑭᓯᔭᐅᒋᐊᓕᓐᓂᑦ ᑐᓴᐅᒪᑎᑦᓯᓴᐃᓐᓇᕆᐊᖃᕐᓂᖅ ᒪᓕᑦᓯᐊᕐᖓᑦ ᐊᒻᒪ 

ᒪᓕᑦᑎᒌᑦᓯᐊᕐᑐᑎᖕ ᓄᓇᕗᒥᖕ ᓄᓇᑖᕈᑏᑦ ᐊᖏᕈᑎᖓᓂ (ᓄᓇᑖᕈᑏᑦ).  ᐃᓄᐃᓐ ᑐᓴᐅᒪᑎᑕᐅᑦᓯᐊᕆᐊᖃᕐᓂᖏᑦ 

ᐋᔩᕋᕈᑕᐅᒋᐊᓖᑦ ᑐᑭᓯᐅᒪᔭᐅᓗᑎᒃ ᓇᓗᓇᐃᕐᑕᐅᓯᒪᒻᒪᓐ ᐃᓚᖓᓂ 2.7.3(a)...
1 

ᑭᒃᑯᑐᐃᓐᓇᕐᓂᑦ ᑐᓴᐅᒪᑎᑦᑎᔭᕆᐊᖃᕐᓂᖅ 

ᓇᓗᓇᐃᖅᑕᐅᓯᒪᑦᓯᐊᕆᕗᖅ ᓄᓇᕗᒥᖕ ᓄᓇᑖᕈᑏᑦ ᐊᖏᕈᑎᖓᓂ ᓇᓗᓇᐃᕐᓯᓯᒪᒋᕗᑦ ᐃᓛᒃᑯᑦ ᐃᓚᖏᓐᓂ ᑭᒃᑯᑐᐃᓐᓇᕐᓂᑦ 

ᐃᓄᓐᓂᖕ ᑐᓴᐅᒪᑎᑦᓯᔭᕆᐊᖃᕐᓂᖏᑕ, ᐱᖃᓯᐅᔾᔭᐅᓯᒪᓪᓗᑎᖕ: ᐃᓚᖓ 5 (ᐆᒪᔪᓕᕆᓂᖅ), ᐃᓚᖓ 8 (ᒥᕐᖑᐃᖅᓯᕖᑦ), ᐃᓚᖓ 9 

(ᓴᐳᔾᔨᕖᑦ), ᐃᓚᖓ 11 (ᓄᓇᒥ ᖃᓄᐃᓕᐅᕐᑐᖃᕐᓂᐊᕐᑎᓪᓗᒍ ᐸᕐᖕᓇᐅᑏᑦ) ᐊᒻᒪᓗ ᐃᓚᖓ 12 (ᓄᓇᒥᐅᑕᓂᑦ ᐱᕙᓪᓕᐊᔪᓄᑦ 

ᐊᒃᑐᖅᑕᐅᓇᔭᕐᓂᖅ). ᑭᓱᑐᐃᓐᓇᕐᒥᖕ ᐸᕐᖕᓇᐃᔪᖃᕐᓂᖅᐸᑦ ᖃᓄᐃᓕᐅᕈᒪᔪᖃᕐᑎᓪᓗᒍ ᓄᓇᑦᑎᓂ ᐊᕙᑎᓕᕆᓂᖕᒥ ᐊᒻᒪ 

ᐱᖃᓯᐅᔾᔭᐅᓂᐅᓴᑉᐸᑕ ᐃᓄᐃᓐ, ᓯᓚ, ᐃᒪᖅ ᓄᓇᓘᓐᓃᑦ, ᑕᐃᒫᓪᓕ ᑭᒃᑯᑐᐃᓐᓇᕐᓂᑦ ᑐᓴᐅᒪᑎᑦᓯᔭᕆᐊᖃᕐᐳᑦ 

ᑐᑭᓯᐅᒪᔭᐅᒋᐊᓕᓐᓂᑦ ᑐᓴᐅᒪᖁᓪᓗᒋᑦ ᑕᖅᑲᒃᑯᐊ, ᐊᒻᒪᓗᑦᑕᐅᖅ ᑐᓴᕐᕕᒋᔪᒪᓗᒋᑦ ᖃᓄᖅ ᐃᓱᒪᒻᒪᖔᑕ. 

 

ᐱᔾᔪᑎᖃᓪᓗᐊᑕᕐᐸᑕ ᓄᓇᕗᑦ ᒥᕐᖑᐃᓯᕐᕕᖏᓐᓂᑦ, ᓄᓇᕗᒥᖕ ᓄᓇᑖᕈᑏᑦ ᐊᖏᕈᑎᖓ (ᐃᓚᖓ 8.3.4) ᐅᖃᖅᓯᒪᕗᖅ: 
 

ᑕᐃᒪᐃᓐᓂᖓᓄᑦ, ᐊᕕᑦᑐᖅᓯᒪᔪᓂ ᒐᕙᒪᐃᑦ ᐃᓄᐃᓪᓗ ᐊᖏᖃᑎᒌᑉᐳᑦ ᐃᓘᓐᓇᒍᑦ ᐃᓚᐅᑎᑦᓯᔪᒥᓇᕆᐊᖓ ᐃᓄᓐᓂᖕ, 

ᐊᓯᖏᓐᓂᓪᓗ ᓄᓇᓕᐅᔪᓂᖕ.  ᐊᕕᑦᑐᖅᓯᒪᔪᓂ ᒥᕐᖑᐃᓯᕐᕖᑦ ᓄᓇᕗᒥ ᐸᕐᖕᓇᑕᐅᓂᖏᓐᓄᑦ ᐊᐅᓚᑕᐅᓂᖏᓐᓄᓪᓗ. 

ᑕᐃᒪᐃᓐᓄᑦ, ᖄᒃᑲᓐᓂᐊᒍᑦ ᐊᓯᓕᒫᖏᑦ ᐱᔪᓐᓇᐅᑎᖏᑦ ᐱᕚᓪᓕᕈᑎᑦᓴᖏᓪᓗ, ᐃᓄᐃᑦ ᐊᓯᖏᓪᓗ ᓄᓇᓕᐅᖃᑕᐅᔪᑦ 

ᓄᓇᕗᒥ ᐃᓚᐅᓂᐊᖅᑐᑦ ᐸᕐᖕᓇᑕᐅᓂᖏᓐᓄᑦ ᐊᐅᓚᑕᐅᓂᖏᓐᓂᓪᓗ ᒥᕐᖑᐃᓯᕐᕖᑦ ᐊᕕᑦᑐᖅᓯᒪᔪᓂ ᓄᓇᕗᒦᑦᑐᑦ. 

 

 
ᐃᓄᖕᓂᑦ ᐋᔩᖃᑎᖃᕆᐊᖃᕐᓂᖅ ᓇᓗᓇᐃᖅᑕᐅᒃᑲᓐᓂᕐᓯᒪᕗᖅ ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᖏᓐᓄᑦ ᑐᕌᖓᔪᑦ ᐃᓄᐃᓐ ᓄᓇᖓ 

ᖃᓄᐃᓕᐅᕐᕕᐅᓂᐊᕐᑎᓪᓗᒍ ᐃᑲᔫᓯᐊᕈᑎᑦᓴᑦ ᐊᖏᕈᑎᖓᓂ, ᒪᓕᑦᑐᒍ ᐃᓚᖓ 2.4.1 ᐃᒪᐃᓕᖓᔪᖅ:  ᐋᔩᖃᑎᖃᕐᓂᖅ, 

ᐅᖃᕐᓯᒪᔪᖅ ᑎᒥᐅᔪᑦ ᑲᒪᒋᔭᖃᕐᑐᑦ ᑐᑭᓯᐅᒪᑎᑦᓯᒋᐊᖃᕐᓂᖕᒥᑦ ᑲᑐᔾᔨᖃᑎᒌᓂᑦ ᑲᑎᒪᔨᕋᓛᓪᓘᓐᓃᑦ ᐊᑐᐃᓐᓇᕈᐃᒋᐊᓖᑦ, 

ᑕᕝᕙᑑᓐᖏᒃᑲᓗᐊᕐᓗᑎᒃ, ᐅᑯᓂᖓ: 

 

(a)  ᖃᐅᔨᒃᑲᐃᒋᐊᓖᑦ ᐋᔩᕋᕈᑕᐅᓂᐊᕐᑑᑉ ᐱᔾᔪᑎᖓᓂᖕ ᑐᑭᓯᓇᑦᓯᐊᕐᓗᑎᒃ ᓇᓗᓇᐃᕐᑐᖅᓯᒪᑦᓯᐊᕐᓗᑎᓪᓗ 

ᑐᑭᓯᑎᑕᐅᓇᓱᐊᕐᑐᑦ ᐅᖃᖃᑎᒌᓐᓂᒃᑯᑦ ᖃᐅᔨᒪᓂᐊᕐᖓᑕ ᖃᓄᖅ ᐅᐸᓗᖓᐃᕐᓯᒪᔭᕆᐊᑦᓴᖅ ᐃᓱᒥᒋᔭᒥᓂᖕ 

ᓇᓗᓇᐃᕐᓯᓕᕈᑎᖕ; 

 

(b)  ᐅᓪᓗᕐᓯᐅᑎᒃᑯᑦ ᐱᕕᖃᕐᑎᑕᐅᑦᓯᐊᕐᓗᑎᒃ ᐅᐸᓗᖓᐃᔭᐃᔪᓐᓇᕐᓂᐊᕐᖓᑕ ᐱᕕᖃᕐᑎᑕᐅᑦᓯᐊᕐᓗᑎᓪᓗ ᖃᓄᖅ 

ᐃᓱᒪᒻᒪᖔᕐᒥ ᐅᓂᒃᑳᕆᔪᓐᓇᕐᓂᐊᕐᖓᒋᑦ ᐋᔩᕋᕈᑎᒋᓗᓂᒋᓪᓗ ᑐᑭᓯᓇᓱᐊᖃᑎᖏᓐᓄᑦ; 

 

(c) ᐱᕕᖃᕐᑎᑕᐅᑦᓯᐊᕐᓗᑎᖕ ᐃᓚᐃᓐᓈᕐᑕᐃᓕᓂᒃᑯᓪᓗ ᐃᓱᒪᒋᔭᒥᒍᑦ ᐅᓂᒃᑳᖏᑦ ᖃᓄᖅᑑᕈᑕᐅᑦᓯᐊᕐᐸᓗᑎᒃ; ᐊᒻᒪᓗ 

(d)  ᑎᑎᖅᑲᒃᑯᑦ ᑭᐅᔭᐅᑲᐅᑎᒋᔪᓐᓇᕐᓗᑎᖕ ᖃᓄᐃᒻᒪᓐ ᐃᓱᒪᒋᓯᒪᖏᑦ ᐋᒡᒑᕐᑕᐅᓂᕐᒪᖔᑕ. 

 

 
 

1   ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑭᐅᔾᔪᑎᖏᑦ ᒐᕙᒪᑐᖃᒃᑯᑦ ᐋᔩᖃᑎᖃᕐᓂᖕᒧᑦ ᐊᑐᐊᒐᖏᓐᓄᑦ. ᒪᐃ 26, 2009. 

ᓱᓕᒃᑲᓂᖅ, ᐃᓚᖓ 2.4.2 ᓇᓗᓇᐃᕆᕗᖅ ᑐᑭᓯᓂᐊᕐᕕᐅᔭᕆᐊᖃᕐᓂᖏᓐᓂᑦ ᑐᓴᐅᒪᑎᑕᐅᓗᑎᓪᓗ ᐃᓄᐃᑦ, ᐃᒪᐃᓕᐅᖃᑦᑕᕐᓗᑎᒃ: 

 

(a) ᐃᓕᖅᑯᓯᕐᑎᒍᑦ ᑐᑭᓯᓇᓱᐊᕈᓯᓂᑦ ᑐᓴᕋᓱᐊᕈᓯᓂᓪᓗ ᐋᖅᑮᓂᐊᕐᐳᑦ ᓄᓇᕗᒥ ᑲᑐᔾᔨᓂᒃᑯᑦ ᒥᕐᖑᐃᓯᕐᕕᓂᑦ 

ᐸᕐᖕᓇᐃᔩᑦ ᐊᐅᓚᑦᑎᔩᓪᓗ ᑲᑎᒪᔨᕋᓛᖏᓂᑦ (NJPMC), ᖃᓄᖅᑑᕐᓂᒃᑯᑦ ᐋᔩᕋᖃᑎᖃᓚᐅᕐᓗᑎᒃ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᓐᓂᖕ ᐊᒻᒪ ᓄᓇᕗᑦ ᒐᕙᒪᖏᓂᖕ, ᐊᒻᒪ ᐱᖃᓯᐅᔾᔨᓯᒪᓂᐊᕐᐳᑦ ᐅᑯᓂᖓ: 

 

i. ᐃᓄᓕᒫᕐᑎᑦᓯᓂᒃᑯᑦ ᑲᑎᒪᕕᔾᔪᐊᕐᑎᑦᓯᓂᐅᑉ ᐊᓯᒃᑲᓐᓂᐊᒍᑦ, ᐊᑐᖅᑕᐅᖔᕈᒪᑉᐸᓪᓘᓐᓃᑦ ᑐᑭᓯᓂᐊᕈᓰᑦ 

ᐃᓄᑦᑎᑐᑦ ᐋᔩᕋᖃᑎᒌᓐᓂᒃᑯᑦ ᐊᒥᖅᑳᕐᐸᓪᓗᑎᒃ ᐃᓱᒪᒋᔭᒥᓂᖕ ᐃᓄᒻᒪᕇᑦ ᐊᒻᒪ ᐊᓯᖏᑦ ᓄᓇᖅᑲᑎᕗᑦ ᐃᓄᐃᓐ, 

ᐆᑦᑑᑎᒋᓗᒍ ᖃᑦᓰᓐᓇᐅᒐᓗᐊᕐᓗᑎᒃ ᑲᑎᑉᐸᓪᓗᑎᒃ ᐋᔩᕋᕐᑐᑦ ᐊᖏᕐᕋᖏᓐᓄᓪᓘᓐᓃᑦ ᐳᓛᕆᐊᕐᑕᐅᕙᓪᓗᑎᒃ 

ᖃᓄᖅᑑᖃᑕᐅᓗᑎᒃ; ᐊᒻᒪᓗ 

 

ii. ᐃᓄᑦᑎᑐᑦ ᖃᓪᓗᓈᑎᑐᓪᓗ ᑎᑎᖃᐃᑦ ᐊᑐᐃᓐᓇᐅᓗᑎᒃ ᑐᑭᓯᔭᐅᓇᓱᐊᕐᑐᑦ ᐱᔾᔪᑎᖏᑕ ᒥᑦᓵᓄᑦ; ᐊᒻᒪᓗ 

 

(b)  ᐅᖃᐅᓯᒥᓃᑦ ᑐᑭᓯᓇᓱᐊᕐᑎᓪᓗᒋᑦ ᓱᓕᔪᓂᖕ ᑎᑎᕋᕐᑕᐅᑦᓯᐊᕐᐸᓪᓗᑎᖕ ᐋᔩᕋᕐᓂᒃᑯᑦ ᐅᓂᒃᑳᖑᖃᑦᑕᕐᑐᒥᓂᓕᒫᑦᓯᐊᑦ 

ᑎᑎᕋᕐᑕᐅᕙᓪᓗᑎᒃ ᐃᓄᑦᑎᑐᑦ ᖃᓪᓗᓈᑎᑐᓪᓗ. 

 

ᑖᒃᑯᐊ ᒪᓕᑦᑕᕆᐊᓖᑦ ᐱᕕᖃᕐᑎᑦᓯᒻᒪᑕ ᐱᐊᓚᑦᑎᐊᕐᑐᒥᖕ ᑐᑭᖃᕐᔫᒥᔪᓂᓪᓗ ᐋᔩᖃᑕᐅᕙᑉᐸ ᑐᑭᓯᑎᑕᐅᑦᓯᐊᐸᓪᓗᑎᓪᓗ 

ᐱᐅᓯᕆᔭᐅᓂᐊᓕᕐᑐᓂᑦ ᑲᔪᖏᕐᑐᐃᓯᓐᓈᕐᓗᑕ ᒪᑐᐃᓐᖔᑦᓯᐊᕐᓗᑕ ᐃᔨᕐᓯᒪᓐᖏᓗᑕᓗ ᓴᖅᑭᔮᑦᓯᐊᕐᓗᑕ. 

 

ᐋᖅᑭᒃᓯᒪᔭᖓ ᓄᓇᕗᒥ ᐸᕐᓇᐃᖃᑎᖃᕐᓂᖅ ᐊᐅᓚᑦᑎᓂᕐᓗ 

ᑲᑎᒪᔨᕋᓛᖏᓐᓂᒃ ᐃᓕᖅᑯᓯᕐᒨᖓᓗᓂ ᐅᖃᖃᑎᒌᖏᓂᖅ, 

ᐅᖃᖃᑎᖃᕐᓂᖅ ᓄᓇᕗᑦ ᑐᙵᕕᒃᑯᓐᓂᑦ ᓄᓇᕗᑦ ᒐᕙᒪᑯᖏᓐᓂ, 

ᐱᖃᓯᐅᑎᒋᕗᓪᓗ: ᐃᓅᖃᑎᖃᕆᐊᖃᕐᓂᖅ ᑐᕌᖓᓗᓂ ᒥᕐᖑᐃᖅᓯᕐᕖᑦ 

ᐱᓐᓇᕆᔭᐅᔪᓪᓗ ᓄᓇᖃᕐᕖᑦ ᐱᓇᓱᐊᖅᑕᖏᓐᓂᒃ ᐅᓂᒃᑳᓕᐊᖓᓂᒃ, 

ᓇᓗᓇᐃᖅᓯᕗᖅ: ᐱᓕᕆᐊᒃᓴᖓᓂᒃ ᒥᕐᖑᐃᖅᓯᕐᕖᑦ ᓄᓇᕗᒥ 

ᐱᓐᓇᕆᔭᐅᔪᓪᓗ ᓄᓇᖃᕐᕕᓄᑦ, ᐊᕙᑎᕗᑦ ᐃᓕᖅᑯᓯᕗᓪᓗ ᓴᐳᒻᒥᔭᐅᕗᖅ; 

ᐊᓕᐊᓇᐃᒋᒐᑦᑎᒍ; ᐅᕙᑦᑎᓄᑦ ᐃᑲᔫᑎᐅᒐᔪᑦᑐᖅ; ᐃᑲᔪᖃᑦᑕᕋᑦᑎᒍᑦ 

ᐊᐅᓚᑦᑎᖃᑕᐅᓗᑕᓗ ᐱᕙᓪᓕᐊᑎᑦᑎᓗᑕᓗ. 

 

ᓄᓇᕗᑦ ᒥᕐᖑᐃᓯᕐᕕᓕᕆᔨᖏᑦ ᑐᑭᓯᓯᒪᑦᓯᐊᕐᑐᑦ ᑭᒃᑯᑐᐃᓐᓇᕐᓂᑦ 

ᑐᓴᕋᓱᒋᐊᖃᕐᓂᖏᓐᓂᑦ ᐋᔩᖃᑎᒌᓐᓂᒃᑯᑦ ᐃᓕᖅᑯᓯᑐᖃᕐᑎᒍᑦ ᑐᑭᓯᓇᓱᐊᕐᓂᒃᑯᑦ ᑎᓕᔭᐅᔾᔪᑎᒋᓯᒪᔭᖏᑦ ᑐᓐᖓᕕᖃᑦᓯᐊᓂᐊᕐᖓᑕ 

ᓄᓇᕗᒥᐅᓂᖕ ᐃᖅᑲᓇᐃᔭᖃᑎᖃᑦᓯᐊᕐᓂᒃᑯᑦ. ᐃᓄᐃᓐ ᑎᒥᖁᑎᖏᑦ ᑲᑐᔾᔨᖃᑎᒌᑦ, ᓄᓇᓖᑦ, ᓄᓇᖅᑲᑎᒌᑦ ᐊᓯᖏᓪᓗ 

ᒥᕐᖑᐃᓯᕐᕕᓕᕆᕙᑦᑐᑦ ᐃᑲᔪᕐᑎᐅᖃᑎᒌᓐᓂᖏᑎᒍᑦ ᑐᓐᖓᕕᓪᓚᕆᐅᒻᒪᑕ ᓄᓇᕗᑦ ᒥᕐᖑᐃᓯᕐᕕᖓᑕ ᐊᑐᐊᒐᖏᓐᓄᑦ, ᐸᕐᖕᓇᐃᓂᖕᒧᑦ, 

ᒥᐊᓂᕆᓂᖕᒧᑦ ᐊᐅᓚᔾᔪᓯᖏᓐᓄᓪᓗ ᐱᓕᕆᔾᔪᑕᐅᓂᐊᕐᑐᓂᑦ. ᐅᐱᓐᓇᕋᓂᐅᒐᓗᐊᖅ, ᓄᓇᕗᒥᐅᓂᖕ ᑭᓯᐊᓂ ᑐᑭᓯᑦᓯᐊᓚᐅᕐᓗᑎᒃ 

ᑕᑯᓐᓇᓐᖑᐊᕋᑦᓴᐅᓕᕐᓂᐊᕐᖓᑦ ᓴᖅᑭᕐᓂᐊᕐᑐᖅ ᓄᓇᕗᑦ ᒥᕐᖑᐃᓯᕐᕕᖏᓐᓂ ᓄᓇᑐᖃᕗᓪᓗ ᐱᓐᓇᕆᔭᐅᔪᑦ ᐱᐅᖅᓱᐊᕐᑕᐅᖁᓪᓗᒋᑦ. 

 

ᐱᒻᒪᕆᐅᓂᖓ ᐃᓚᒌᑦᓯᐊᕆᐊᖃᕐᓂᐅᑉ ᐃᑲᔪᕐᑎᐅᖃᑎᒌᓐᓂᒃᑯᑦ ᓇᓗᓇᕈᓐᓃᕐᓯᒪᔪᖅ ᓄᓇᕗᑦ ᒥᕐᖑᐃᓯᕐᕕᖏᑕ 

ᓄᓇᑐᖃᐃᓪᓗ ᐱᓐᓇᕆᔭᐅᔪᑦ ᓴᐳᔾᔭᐅᓂᖏᑎᒍᑦ ᑎᓕᔭᐅᔾᔪᑏᑦ ᐊᖏᕈᑎᒋᓯᒪᔭᖏᑕ ᑐᓐᖓᕕᖏᑎᒍᑦ ᓴᖅᑭᔮᕐᐳᖅ 

ᐅᖃᕐᓯᒪᓪᓗᓂ: ᓄᓇᕗᒥ ᒥᕐᖑᐃᖅᓯᕐᕕᓕᕆᔨᒃᑯᑎᒍᑦ ᓄᓇᑐᖃᕗᓪᓗ ᐱᓐᓇᕆᔭᐅᓂᖏᑎᒍᑦ, ᓄᓇᒥᐅᑕᑦ 

ᐃᓕᖅᑯᓯᑐᖃᕐᐳᓪᓗ ᐱᐅᓯᖓ ᓴᐳᑎᕙᕗᑦ; ᑐᓂᕐᕈᓯᐊᕐᐸᑦᑐᒍᑦ ᐊᑐᕐᓂᐊᕐᑕᐃᓐᓇᑎᓂᑦ ᐱᖃᑕᐅᓪᓗᑕᓗ ᒥᐊᓂᕆᓂᖕᒥᑦ 

ᐊᐅᓚᒋᐊᓕᓐᓂᑦ ᒪᑭᑉᐸᓪᓕᐊᓪᓗᑕ ᐱᕙᓪᓕᐊᓂᒃᑯᑦ. 

ᓄᓇᕗᒥ ᒥᕐᖑᐃᖅᓯᕐᕕᓕᕆᔩᑦ 

ᑎᓕᔭᐅᔾᔪᑎᖏᑕ ᑐᙵᕕᖏᑦ 

 

ᓄᓇᕗᒥ ᒥᕐᖑᐃᖅᓯᕐᕕᓕᕆᔨᒃᑯᑦ ᐊᖅᑯᑕᐅᓗᑎᖕ 

ᓄᓇᑐᖃᕗᓪᓗ ᐱᓐᓇᕆᔭᐅᓂᖏᑦ 

ᐱᐅᖅᓱᐊᓂᒃᑯ, ᓄᓇᒥᐅᑕᑦ ᐃᓕᖅᑯᓯᑐᖃᕐᐳᓪᓗ 

ᐱᐅᓯᖓ ᓴᐳᑎᕙᕗᑦ; ᑐᓂᕐᕈᓯᐊᕐᐸᑦᑐᒍᑦ 

ᐊᑐᕐᓂᐊᕐᑕᐃᓐᓇᑎᓂᑦ ᐱᖃᑕᐅᓪᓗᑕᓗ 

ᒥᐊᓂᕆᓂᖕᒥᑦ ᐊᐅᓚᒋᐊᓕᓐᓂᑦ 

ᒪᑭᑉᐸᓪᓕᐊᓯᓐᓈᑦ ᐱᕙᓪᓕᐊᓂᒃᑯᑦ. 

ᓄᓇᓕᓐᓂᖕ ᑐᓴᕋᓱᐊᕐᓂᒃᑯᑦ ᑐᑭᓯᓇᓱᐊᕐᓂᖅ ᐊᑑᑎᖃᑦᓯᐊᕈᓐᓇᖁᓪᓗᒍ ᐊᖑᒻᒪᑎᖁᓪᓗᑕᓗ ᒪᓕᒋᐊᓕᓐᓂᑦ ᐃᓄᐃᑦ ᓄᓇᖓᓂ 

ᖃᓄᐃᓕᐅᕐᑐᖃᕐᓂᐊᕐᑎᓪᓗᒍ ᐃᑲᔫᓯᐊᕈᑎᑦᓴᑦ ᐊᖏᕈᑎᓃᑦᑐᓂᑦ ᒥᕐᖑᐃᓯᕐᕖᑦ ᖃᓂᒋᔮᓃᑦᑐᓄᑦ, ᓄᓇᕗᑦ ᒥᕐᖑᐃᓯᕐᕕᓕᕆᔨᖏᑦ 

ᒪᓕᑦᑕᕆᐊᖃᕐᐳᑦ ᐅᑯᓂᖓ ᑐᑭᓯᓇᓱᐊᕈᓰᑦ ᐋᔩᖃᑎᒌᓐᓂᒃᑯᑦ ᐱᐅᓯᕆᓂᐊᕐᑕᖏᓐᓂᑦ: 

 

• ᑐᓴᐅᒪᑎᑕᐅᑦᑎᐊᖅᐸᓪᓗᑎᒃ ᑐᑭᓯᓇᑦᓯᐊᕐᓗᑎᓪᓗ, ᐅᓪᓗᕐᓯᐅᑎᒃᑯᑦ ᓈᒻᒪᓈᕐᑕᕐᓯᒪᓗᑎᒃ, ᐊᑐᕈᓐᓇᕐᓗᑎᒃ, 

ᕿᒥᕐᕈᓯᒪᑦᓯᐊᕐᓗᑎᒃ ᑕᐃᒫᑦᓯᐊᖑᒐᓗᐊᕐᒪᖔᑕ ᐊᒻᒪ ᓱᓪᓕᑎᓂᑦ ᑐᓴᕋᑦᓴᖁᑎᖃᕐᓗᑎᒃ. 

• ᓇᓗᓇᐃᕐᓯᒪᑦᓯᐊᕐᓗᒋᑦ ᑭᓱᑦ ᐃᓱᒪᓕᐅᕈᑕᐅᒋᐊᓕᑦ ᐊᑐᐊᒐᑦᓴᖏᓪᓗ, ᒪᓕᒐᑦᓴᐃᓪᓗ ᐊᖏᖃᑎᒌᒍᑏᓪᓗ ᑖᒃᑯᓄᖓ ᑐᕌᖓᔪᑦ 

ᐃᓂᓪᓚᑦᓯᒪᑦᓯᐊᕐᓗᑎᒃ. 

• ᐱᕕᖃᕐᑎᑕᐅᑦᓯᐊᐸᓪᓗᑎᒃ ᐋᔩᖃᑎᒌᓐᓂᒃᑯᑦ ᑐᑭᓯᓇᓱᐊᕐᕕᐅᓂᐊᕐᑐᑦ ᐅᐸᓗᖓᐃᕐᓯᒪᓂᐊᕐᖓᑕ ᕿᒥᕐᕈᓯᒪᑦᓯᐊᕐᓗᑎᒃ ᑭᓱᒥᖕ 

ᐱᔾᔪᑎᖃᕐᒪᖔᑕ ᐅᓂᒃᑳᕈᓐᓇᕐᓂᐊᕐᖓᑕ ᐅᖃᐅᓯᑦᓴᒥᓂᓪᓗ ᓂᓪᓕᕐᕕᖃᑦᓯᐊᕈᓐᓇᖁᓪᓗᒋᑦ ᑐᑭᓯᓯᒪᑦᓯᐊᕐᓗᑎᒃ. 

• ᑕᒻᒪᕐᑕᕐᓯᒪᓐᖏᑦᑐᓂᖕ ᐅᓂᒃᑳᓕᐅᑦᓯᐊᐸᓪᓗᑎᒃ ᐅᖃᐅᓯᐅᔪᒥᓂᓕᒫᑦᓯᐊᑦ ᑎᑎᕋᕐᑕᐅᕙᓪᓗᑎᒃ. 

• ᑭᐅᖃᑦᑕᕐᓗᑎᒃ ᐊᐱᖅᑯᑕᐅᔪᒥᓂᕐᓄᑦ ᐅᖃᐅᓯᒥᓂᕐᓄᓪᓗ, ᓱᖕᒪᓪᓗ ᓄᓇᕗᑦ ᒥᕐᖑᐃᓯᕐᕕᓕᕆᔨᖏᑦ ᑕᐃᒫᖕ ᑭᐅᑦᑕᕐᒪᖔᑕ 

ᐃᓱᒪᓕᐅᕐᓂᕐᒪᖔᑕᓗ. 

• ᐃᖅᑲᒋᔭᐃᓐᓇᕆᓗᒋᑦ ᐅᖃᕈᓐᓇᕐᕕᖃᕈᒪᔪᓕᒫᑦᓯᐊᑦ ᑎᒥᐅᔪᑦ ᐃᓱᒪᖅᓴᖅᓯᐅᕈᑎᒋᔭᐃᓐᓇᕆᓗᒋᓪᓗ ᐅᖃᐅᓯᑦᓴᖏᑦ 

ᐃᓱᒪᒋᔭᒥᒍᓪᓗ ᐅᓂᒃᑳᖏᑦ ᐃᓚᓐᓂᕐᓱᐃᑐᐃᓐᓇᖏᓪᓗᑎᒃ ᐃᓚᐃᓐᓈᕐᑕᐃᓕᓂᒃᑯᑦ. 

 

• ᒪᑐᐃᓐᖓᑦᓯᐊᕐᓗᑕ “ᐊᓯᖔᖏᓐᓂᑦ ᓇᓕᕌᕐᕕᑦᓴᑕᖃᕐᖓᑦ” ᑐᓴᐅᒪᑎᑦᓯᒍᓯᓂᑦ ᑐᑭᓯᓇᓱᐊᕈᓯᓂᓪᓗ ᓲᕐᓗ 

ᐊᒥᓱᐊᕐᑎᖏᒃᑲᓗᐊᕐᓗᑎᒃ ᑲᑎᒪᑎᑦᓯᓂᖅ ᐋᔩᕋᕐᐸᓪᓗᑎᖕ ᐅᕝᕙᓘᓐᓃᑦ ᐅᖃᖃᓯᔮᕐᓂᒃᑯᑦ ᐊᖏᕐᕋᒥ ᖃᓄᖅᑑᕈᑕᐅᓲᓂᑦ, 

ᑕᐃᒪᐃᑦᑕᕆᐊᖃᕋᐃᑉᐸᑕ ᑐᑦᓯᕋᕐᕕᐅᑉᐸᑕᓘᓐᓃᑦ. 

 

ᓄᓇᓖᑦ ᐋᔩᖃᑎᐅᒍᑎᖕ ᑐᑭᓯᓇᓱᐊᕐᕕᐅᓗᑎᒃ ᑐᓴᕐᑎᑕᐅᓯᓐᓈᑦ ᑕᐃᒪᓐᓅᖓᔪᓂᑦ ᓇᓗᓇᓐᖏᑦᑐᖅ ᐃᑲᔪᕐᑐᖅᑕᐅᓕᕋᔭᕐᑐᒍᑦ 

ᓄᓇᓕᒻᒥᐅᓄᑦ ᐊᒡᒍᑐᖅᓯᒪᔪᓄᓪᓗ. ᖃᓄᑐᐃᓐᓇᖅ ᐱᔭᑦᓴᓂᑦ ᑲᔪᓯᑎᑦᓯᔪᓐᓇᖏᑦᑐᒍᑦ ᐊᖏᖅᑕᐅᖅᑳᓚᐅᖏᓪᓗᑎᒃ 

ᐃᑲᔪᕐᑐᖅᑕᐅᓂᕋᕐᑕᐅᓗᑎᒃ ᓄᓇᓕᓐᓄᑦ. 

 

ᑖᒃᑯᓇᓂ ᑎᑎᕋᕐᓯᒪᔪᑦ ᑐᑭᓯᑎᑦᓯᒋᐊᕈᑏᑦ ᐃᓕᖅᑯᓯᑐᖃᐅᑉ ᑐᓐᖓᕕᖏᓐᓂᑦ ᐊᒻᒪ ᖃᓄᖅᑑᕐᓯᒪᔪᑦ “ᖃᓄᖅ” ᐃᓕᖅᑯᓯᑐᖃᒃᑯᑦ 

ᑐᑭᓯᓇᓱᐊᕈᓐᓇᕐᒪᖔᑦᑕ ᑐᓴᐅᒪᑎᑦᓯᓗᑕᓗ ᑐᑭᓕᒻᒥᑦ ᓄᓇᕗᒥᐅᓂᖕ. ᑖᒃᑯᐊ ᑐᓴᕐᑕᑦ ᑐᑭᓯᔭᐅᔪᒥᓃᑦ ᐊᑐᕈᓐᓇᑦᓯᐊᕐᖓᑕ 

ᐃᖅᑲᓇᐃᔭᕐᑎᓄᑦ, ᖃᐅᔨᒪᔨᑕᓄᑦ, ᐊᐅᓚᑦᑎᖃᑕᐅᔪᓪᓗ ᑲᑎᒪᔨᕋᓛᖏᓐᓄᑦ ᐃᖅᑲᓇᐃᔮᖃᕐᑐᓂ ᓄᓇᕗᑦ ᒥᕐᖑᐃᓯᕐᕕᖏᓐᓂ 

ᓄᓇᑐᖃᐃᓪᓗ ᐱᓐᓇᕆᔭᐅᔪᑦ ᐱᐅᖅᓱᐊᕐᑕᐅᔪᒪᑉᐸᑕ ᐱᔭᑦᓴᓂᒍᑎᑦᓴᑎᒍᑦ. 

ᐅᑭᐅᖅᑕᖅᑐᒥᐅᑦ 

ᓈᓚᑦᑎᕗᑦ 

ᓄᓇᕗᒥ, ᐃᓄᐃᑦ ᐃᓄᒻᒪᕇᑦ 85ᐳᓴᑦᑎᐅᑎᓪᓗᒋᑦ, 

ᑐᓴᕋᑦᓴᑦ ᑐᑭᓯᔭᐅᑦᓯᐊᕈᓐᓇᖁᓪᓗᒋᑦ 

ᑐᓴᕋᑦᓴᖁᑎᖃᕆᐊᓖᑦ “ᐃᓕᖅᑯᓯᑐᖃᒃᑯᑦ 

ᑐᑭᓯᔭᐅᔪᓐᓇᕐᑐᓂᑦ” ᐊᑑᑎᖃᓪᓚᕆᓪᓗᑎᓪᓗ 

ᑐᕌᕐᕕᐅᔪᓄᑦ ᐅᑉᐱᕆᔭᐅᔪᓐᓇᖁᓪᓗᒋᑦ 

ᑐᓴᐅᒪᑦᓯᐊᖁᓪᓗᒋᑦ ᑐᓴᕐᑎᒐᓱᐊᕐᑕᕗᑦ ᐊᒻᒪ 

ᓇᓪᓕᐊᓄᑐᐃᓐᓇᖅ ᑐᑭᓯᐅᒪᔾᔪᑎᑦᓴᑦ 

ᐃᑲᔪᕋᓱᐊᕐᐸᑦᑐᓄᑦ ᒥᕐᖑᐃᓯᕐᕕᓕᕆᓂᖕᒥ 

ᑐᓴᕐᑕᐅᖁᓪᓗᒍ ᑐᓴᕐᕕᐅᑦᓯᐊᕐᓗᑎᓪᓗ 

ᑐᑭᓯᐅᒪᔭᐅᔭᕆᒋᐊᓕᓐᓂᑦ. 

ᐃᓕᖅᑯᓯᖃᑎᒋᓐᖏᑕᒥᓂᖕ ᖃᓄᖅᑑᖃᑎᖃᓕᕋᐃᑉᐸᑕ 

ᑐᑭᓯᐅᒪᑦᓯᐊᕆᐊᖃᕐᒪᑕ ᐅᖃᐅᓯᕐᖕᒥᑦ ᑐᑭᓯᔾᔪᓯᕗᓪᓗ 

ᐊᔾᔨᒌᖏᓂᖏᓐᓂᑦ, ᐃᓄᐃᓪᓗ ᐃᓕᖅᑯᓯᖓᓂᖕ, 

ᓄᓇᖅᑲᑎᒌᑦ ᐊᔾᔨᒌᖏᓂᖏᑦ ᐃᒻᒧᐊᓃᑦᑐᑦ, 

ᐅᔾᔨᕆᔭᐅᑦᓯᐊᕐᓗᑎᓪᓗ ᐃᓄᐃᑦ ᐱᐅᓯᕐᒥᒍᑦ 

ᑐᑭᓯᖃᑦᑕᐅᑎᒍᓰᑦ. 

 

 
 

ᐅᖃᐅᓯᕐᖓᐅᑏᑦ 
 

ᓄᓇᕗᒥᐅᑦ ᑎᓴᒪᐅᓕᖓᔪᓂᑦ ᐅᖃᐅᓯᕐᖓᐅᑎᖃᕐᖓᑕ: ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ, ᐅᐃᕖᑎᑐᓪᓗ. ᑭᒃᑯᑐᐃᓐᓇᕐᓂᑦ 

ᐃᓄᓕᒫᕐᑎᑦᓯᓂᒃᑯᑦ ᑲᑎᒪᕕᔾᔪᐊᕐᑎᑦᓯᓕᕋᐃᑉᐸᑕ, ᒪᓕᒐᖅᑎᒍᑦ ᐱᖁᔭᖃᕐᐳᖅ, ᐃᓕᓴᕆᔭᐅᓯᒪᔪᑦ ᐅᖃᐅᓯᕐᖓᐅᑏᑦ ᐱᖁᔭᖓᑦ 

ᒪᓕᒋᐊᖃᖅᐳᖅ ᐅᖃᕐᓯᒪᓂᖓᓄᑦ, ᑐᑭᓯᐅᒪᔭᐅᔪᑎᒍᑦ ᐋᔩᖃᑎᒌᒋᐊᖃᕐᖓᑕ ‘ᐃᓄᐃᑦ ᐅᖃᐅᓯᕐᖓᐅᑎᖓᑎᒍᑦ’, ᓇᓕᐊᑐᐃᓐᓇᖅ 

ᐃᓄᒃᑎᑐᑦ, ᐃᓄᐃᓐᓇᖅᑐᑎᓘᓐᓃᑦ, ᓇᒥ ᑲᑎᒪᓂᐊᕐᓂᖏᑦ ᒪᓕᑦᑐᒋᑦ. ᓄᓇᕗᒥᐅᑦ ᐃᓄᑦᑎᑑᕐᓂᖅᓴᐅᒻᒪᑕ ᐊᒥᓲᓂᕐᓴᑦ, 

ᐃᓄᐃᓐᓇᖅᑐᓐ ᐅᐊᓚᓂᕐᒥᐅᓄᑦ ᒪᕐᕈᐃᓄᑦ ᓄᓇᓖᓐᓄᖕ ᐅᖃᐅᓯᕐᖓᐅᑎᐅᓂᕐᓴᐅᓪᓗᓂ ᕿᑎᕐᒥᐅᓂ (ᖁᕐᓗᖅᑑᒥ 

ᐃᖃᓗᑦᑑᑎᐊᕐᒥᓗ). 

 

ᐱᒻᒪᕆᐅᒻᒥᔪᖅ ᐃᖅᑲᐅᒪᒋᐊᓕᖕ ᐊᔾᔨᒌᖏᐊᕐᔪᓐᓂᖏᓐᓂᑦ ᐃᓄᒃᑎᑑᓲᓂ ᐅᖃᐅᓯᕐᖓᐅᑎᓖᑦ ᓄᓇᕗᒥᐅᑦ, ᓄᓇᖓᑕ ᓇᒦᓐᓂᖓ 

ᒪᓕᑦᑐᒍ. ᐆᑦᑑᑎᒋᓪᓗᒋᑦ,  ᓄᓇᓖᑦ ᕿᑎᕐᒥᐅᑦ ᐅᖅᑯᖔᖓᓂ (ᑰᒑᕐᔪᒃ, ᐅᖅᓱᖅᑑᖅ ᑕᓗᕐᔪᐊᕐᓗ) ᐃᓄᒃᑎᑐᑦ ᐅᖃᐅᓯᖓᑦ 

ᐊᔾᔨᖏᓐᖏᒻᒥᔭᖓ ᖁᑦᓯᑐᕐᒥᐅᑦ ᓄᓇᖏᑕ (ᐃᑉᐱᐊᕐᔪᒃ, ᖃᐅᓱᐃᑦᑐᖅ ᒥᑦᑎᒪᑕᓕᓪᓗ).  ᑕᒪᒃᑯᐊ ᐊᔾᔨᒌᖏᐊᕐᔪᓂᖏᓐᓄᑦ, 

ᐱᒻᒪᕆᐅᕗᖅ ᖃᐅᔨᒪᔭᐅᒋᐊᓕᖕ ᓄᓇᓖᑦ ᐅᖃᐅᓯᕐᖓᐅᑎᖓᒍᑦ ᑐᑭᓯᔭᐅᒋᐊᓖᑦ ᑐᓴᕋᑦᓴᖁᑎᖏᑦ ᑐᑭᓯᐅᒪᔭᐅᒋᐊᖃᕐᓂᖓᑕ 

ᓄᓇᒥᑎᒍᑦ. 

ᓄᓇᓖᑦ ᓄᓇᕗᒥᐅᑦ 

ᑐᓴᐅᒪᖃᑎᒌᑦᓯᐊᕐᓂᖅ ᑐᑭᓯᐅᒪᖃᑎᒌᓐᓂᒃᑯᑦ ᐃᓕᖅᑯᓯᖃᑎᒋᖏᑐᓂ 

ᓯᕗᓪᓕᕐᐹᑦᓯᐊᖅ ᐊᑐᕐᓂᖅᐹᖑᓪᓗᓂᓗ, ᐱᒻᒪᕆᐊᓘᕗᖅ ᒪᑐᐃᖔᑦᓯᐊᕆᐊᖃᕐᓂᕗᑦ ᓱᓕᔪᒥᓪᓗ ᐅᓂᒃᑳᐸᓪᓗᑕ 

ᐋᔩᕋᖃᑎᖃᓕᕋᐃᒍᑦᑕ ᐃᓱᒪᕐᓴᖅᓯᐅᕈᑎᑦᓴᓯᐊᕙᓐᓂᖕ ᐱᓪᓗᒋᑦ ᑐᓴᕋᑦᓴᑦ, ᐊᑲᐃᓪᓕᐅᕈᑎᑦ, ᐃᓱᒫᓗᒋᔭᐅᔪᑦ ᐃᓱᒻᒥᕈᑕᐅᔪᓐᓇᕐᑐᓪᓗ 

ᓄᓇᓕᓐᓄᑦ ᐅᖃᐅᓯᐅᕙᓪᓗᑎᒃ ᑐᑭᓯᒋᐊᕐᓯᒪᔪᖃᕐᑎᓪᓗᒍ. ᐊᒥᓲᓂᕐᓴᑦ ᐃᓄᐃᓐ ᓵᓐᖓᑦᓯᓯᐊᒻᒪᕆᓪᓗᑎᒃ ᐊᐱᖅᓱᕈᓐᓇᕐᖓᑕ 

ᑭᐅᔭᐅᑲᑕᓪᓗᑎᓪᓗ, ᑕᐃᒪᐃᒻᒪᓐ ᑕᕝᕙᑦᓴᐅᑎᒋ ᑐᑭᓯᖃᒃᑕᐅᑎᕙᒃᑦᑕ, ᓴᓐᖏᓂᕐᓴᒥᖕ ᐃᑲᔪᕐᑎᐅᖃᑎᒌᑦᑐᓐᓇᕐᖓᑕ 

ᖃᐅᔨᒪᔨᑕᐅᕙᑦᑐᑦ ᑐᑭᓯᒋᐊᕐᕕᐅᓇᓱᐊᕐᑐᓪᓗ ᑐᓴᕐᑎᑦᓯᓂᒃᑯᑦ. ᐃᓄᐃᓐ ᐃᖅᑲᓱᒐᔪᓐᓂᕐᓴᑦ ᐅᑉᐱᕆᓂᕐᓴᕆᑐᐊᕋᒥᒋᓪᓗ 

ᐃᓚᒋᔭᐅᔪᒪᓂᕐᓴᐅᕙᒻᒪᑕ ᑐᑭᓯᓇᓱᐊᕐᑐᑦ ᐅᓂᒃᑳᕐᕕᒋᓂᕐᓴᕆᓗᒋᑦ ᓱᓕᔪᒥᖕ ᐃᑲᔪᕈᒪᓂᖃᕐᓂᖕᒧᑦ ᐅᖃᓕᒪᑉᐸᑕ, ᒥᑭᓪᓕᑎᕐᐸᑕ 

ᓇᓪᓕᓂᒃᑯᓪᓗ ᐅᑉᐱᕈᓱᑉᐸᑕ. 

 

ᓄᓇᕗᒥᐅᒐᓵᓗᐃᓐ ᐊᒥᓲᓂᕐᓴᑦ, ᖃᓪᓗᓈᑎᑐᑦ ᐅᖃᐅᓯᕐᖓᐅᑎᒋᓇᒍ ᐃᓕᓐᓂᐊᕐᓯᒪᑐᐃᓐᓇᕐᖓᑕ.  ᑕᐃᒪᐃᒻᒪᓐ, ᐅᓂᒃᑳᕐᑐᖅ 

ᖃᓪᓗᓇᐅᔭᕐᑎᓪᓗᒍ, ᐱᒻᒪᕆᐊᓘᕗᖅ ᐅᖃᐅᓯᖏᑕ ᑐᑭᖏᑦ ᑐᑭᓯᓇᕐᓯᑎᒋᐊᕐᐸᒋᑦ ᐅᖃᐅᓯᕐᔪᐊᓂᑦ ᑐᑭᓯᓇᓐᖏᑦᑐᓂᑦ ᐊᑐᓐᖏᓗᓂ, 

ᐃᓄᑦᑎᑑᓕᕆᐊᖏᑦ ᐱᔭᕆᐊᑭᓐᓂᕐᓴᐅᓪᓗᑎᖕ, ᑐᑭᓯᓇᑲᐅᑎᒋᒻᒪᑕᓗ ᑐᑭᓯᓂᕐᓗᑦᑕᐅᓂᐊᖏᓐᓇᒥ. ᐱᔭᕆᑐᔪᓂᑦ 

ᖃᐅᔨᒪᔪᒻᒪᕆᐅᓂᕋᕐᑐᓄᑦ ᐊᑐᖅᑕᐅᒐᔪᑦᑐᓂᑦ ᐅᓂᒃᑳᕆᒐᓱᓗᐊᓐᖏᓪᓗᒋᑦ, ᐃᓄᑦᑎᑑᓕᕈᓐᓇᐸᓐᖏᒻᒪᑕ ᐃᓚᖏᑦ. 

 

ᐊᔾᔨᒌᖏᑦᑐᓂᑦ ᐅᖃᐅᓯᕐᖓᐅᑎᖃᕐᑐᑕ ᑕᐃᒎᓰᑦ ᑐᑭᖏᓐᓂᑦ ᐅᖃᑐᐃᓐᓇᖏᓐᓇᑦᑕ, ᐊᓪᓛᓘᓐᓃᑦ ᐅᖃᓕᒪᐅᓰᑦ ᑐᑭᓯᑎᑦᓯᒋᐊᕈᓰᑦ 

ᐊᔾᔨᒌᖏᒻᒪᑕ. ᐆᑦᑑᑎᒋᓗᒍ, ᐊᑲᐅᔫᒐᓗᐊᖅ ᐅᖃᕐᑐᒍ ᐊᐱᖅᑯᑎᒋᓪᓗᒍᓘᓐᓃᑦ ᖃᓪᓗᓈᑎᑐᑦ ᑭᓯᐊᓂᓕ ᐃᓄᑦᑎᑑᓕᕐᑐᒍ 

ᓈᒻᒪᒋᔭᐅᖏᑐᐃᓐᓇᕆᐊᖃᕐᖓᑦ ᐃᓄᒃᑎᑐᑦ, ᐅᑎᒧᓪᓘᓐᓃᑦ. ᐊᔾᔨᒌᖏᓐᓂᖏᓐᓄᑦ ᐃᓕᖅᑯᓯᕗᑦ ᑐᑭᓯᑎᑦᓯᒍᓯᕗᑦ ᐃᓅᖃᑎᑦᑎᓂᑦ, 

ᐃᓱᒫᓘᑎᑎᑐᑦ ᓂᓪᓕᕈᑕᐅᔪᖅ ᐃᒻᒪᖃ ᐊᓯᐊᓂ ᐅᖃᐅᓯᕐᖓᐅᒥ ᑐᑭᓯᓂᕐᓗᒃᑕᐅᔪᓐᓇᕐᖓᑦ ᐊᑭᕋᕐᑐᖔᕐᓂᖓᓄᑦ 

ᐃᓪᓗᖔᖓᒎᖓᑉᐸᓪᓗᓂ ᑐᑭᖓ; ᐊᓪᓛᓪᓘᓐᓃᑦ ᓯᓪᓗᒍᑕᐅᔪᓐᓇᕐᖓᑦ ᐊᑭᕋᕐᑐᕐᓂᖓᓄᑦ. 

 

ᑐᑭᓯᓂᕐᓗᒃᑐᖃᖅᐸᑦ, ᐅᓂᒃᑳᕐᑐᖅ ᓱᒃᑲᐃᓕᒋᐊᕐᔫᒥᑉᐸᑦ ᐊᑲᐅᓂᖅᐹᖑᒐᔭᖅᑐᖅ, 

ᓂᓪᓕᐊᔪᖅ ᓱᒃᑲᐃᓕᒋᐊᕐᔫᒥᓗᓂ, ᖃᐅᔨᒋᐊᒃᑲᓂᕐᓗᓂ ᖃᓄᐃᓕᐅᕐᒪᖔᕐᒥ, 

ᐅᖃᓕᖅᑭᓪᓗᒍ ᑐᑭᓯᓇᕐᓯᑎᒋᐊᕐᓗᒍ ᐅᖃᐅᓯᕆᕋᑖᕐᑕᓂ, ᐃᓘᓐᓇᑦᓯᐊᑎᑦ 

ᑐᑭᓯᑎᒐᓱᐊᕐᑕᖏᑦ ᑕᐃᒫᑦᓴᐃᓐᓇᖅ ᑐᑭᓯᐅᒪᓕᕐᐸᑕ ᐱᒋᐊᑦᓯᐊᑲᓂᕐᓗᓂ. 

ᑐᓵᔨᖃᕆᐊᖃᕐᓂᖅ ᑐᑭᓕᐅᕆᔩᓪᓗ ᐊᓯᐊᒍᑦ ᓇᓗᓇᐃᕐᑕᐅᓯᒪᔪᑦ ᑖᒃᑯᓇᓂ. 

 

ᐅᖃᓕᒪᓂᖓᑕ ᓱᒃᑲᓂᖓ ᐅᓂᒃᑳᕐᑑᑉ ᑐᓴᕐᑎᑦᓯᓇᓱᐊᕐᑑᓪᓘᓐᓃᑦ ᐱᒻᒪᕆᐅᒻᒥᔪᖅ. 

ᐊᒥᓱᓐ ᐃᓄᐃᓐ ᑐᓴᕐᑕᒥᓂᖕ ᐃᓱᒪᖅᓴᖅᓯᐅᖅᑳᕈᒪᓲᖑᒻᒪᑕ ᑭᐅᓚᐅᖏᓂᖏᓂ, 

ᐱᓗᐊᕐᑐᒥᒃ ᑲᑐᔾᔨᖃᑎᒌᑦ ᑭᐅᔭᐅᔪᒪᑉᐸᑕ ᐊᐱᖅᑯᑎᖏᓐᓄᑦ, ᐅᕝᕙᓘᓐᓃᑦ 

ᑭᐅᔾᔪᑎᖓᑦ ᓄᓇᖓᓂᖕ ᓱᕐᕋᐃᓂᐅᓴᓂᖓᓄᑦ ᐊᕙᑎᓕᕆᓂᐅᑉ ᒥᑦᓵᓄᑦ.  

ᑕᐃᒫᖕ ᖃᐅᔨᒪᔨᑕᑦ ᑲᑐᔾᔨᖃᑎᒌᑦ ᑐᑭᓯᒐᓱᐊᕐᐸᑕ ᓄᓇᖅᑲᑎᒌᓂᑦ, 

ᐊᑲᐅᓂᕐᐹᖑᕗᖅ ᑐᓴᐅᒪᑎᑕᐅᒍᑎᒃ ᖃᓄᓕᒫᑦᓯᐊᖅ ᑐᓴᕐᑕᐅᓇᓱᐊᕐᑐᑦ ᒥᑦᓵᓄᑦ 

ᑐᑭᓯᐅᒪᔾᔪᑎᑦᓴᖏᓐᓂᑦ ᑲᑎᒪᓂᐅᓂᐊᕐᑑᑉ ᓯᕗᕐᖓᑐᖄᒍᑦ 

ᖃᐃᑦᓯᕕᐅᓯᒪᕙᓪᓗᑎᒃ, ᐱᖃᑕᐅᓂᐊᕐᑐᑦ ᐃᓱᒪᕐᓴᖅᓯᐅᑦᑎᐊᖃᑦᑕᖁᓪᓗᒋᑦ. ᐊᖅᑯᑎᐅᒐᔪᑦᑐᑦ ᓄᓇᓕᓐᓂ ᑐᓴᐅᑎᓕᕆᔩᑦ 

ᐅᖃᓕᒫᒐᖏᑎᒍᑦ ᑐᓴᐅᑎᒃᑯᓪᓘᓐᓃᑦ ᓈᓚᐅᑎᒃᑰᕐᓗᑎᒃ. ᑐᑭᓯᔭᐅᓇᓱᐊᕐᑐᖅ ᑐᓴᕐᑕᐅᑎᑕᐅᓇᓱᐊᕐᑐᕐᓘᓐᓃᑦ ᓄᓇᖅᑲᑎᒌᓄᑦ 

ᑐᓴᕐᑕᐅᒋᐅᖅᐸᑦ ᐅᕝᕙᓘᓐᓃᑦ ᐃᑉᐱᓐᓂᕈᑕᐅᓪᓚᕆᓐᓂᐊᕐᐸᑦ ᓄᓇᖅᑲᑎᒌᓄᑦ, ᐃᑲᔫᑎᖃᕐᓂᐊᕐᑐᖅ ᐊᑕᐅᓯᐊᓐᖏᓪᓗᑎᒃ 

ᐃᒥᓱᐊᕐᑎᕐᓗᑎᒃ ᑐᑭᓯᒋᐊᖃᑦᑕᕈᑎᒃ ᑐᓴᐅᒪᑎᑦᓯᕙᓪᓗᑎᓪᓗ ᐱᕕᖃᕐᑎᑦᓯᓗᑎᒃ ᐊᕗᖓᑲᓚᒃ. 

“ᐃᓄᓕᒫᖅᑎᑦᑎᔪᖃᖅᑎᓪᓗᒍ 

ᐃᓱᒫᓘᑎᓂᒃ ᓂᓪᓕᐅᑎᖃᕆᐊᒃᓴᖅ 

ᐊᒃᓱᕈᖕᓇᖅᐳᖅ – ᐃᓚᖏᑦ 

ᐊᐱᖅᑯᑏᑦ ᑐᑭᓯᓂᕐᓗᒃᑕᐅᕙᒃᐳᑦ 

ᑐᑭᓯᒐᓱᐊᕐᑐᓄᑦ..… ᐊᐱᖅᑯᑎᒃᑲ 

ᑭᐅᔭᐅᖁᑐᐃᓐᓇᕐᑕᕋᓗᐊᒃᑲ!” 
 

ᐅᔭᕋᖕᓂᐊᓂᓕᕆᑎᓪᓗᒋᑦ ᑕᒃ ᐳᕈᐸᔅᓱ 

ᑐᓴᐅᒪᑎᑦᑎᓗᓂ ᐅᑭᐅᖅᑕᖅᑐᒥ, 

ᓄᓇᕗᒻᒥ ᐅᔭᕋᖕᓂᐊᓂᓕᕆᑎᓪᓗᒋᑦ 

2010-ᒥᑦ 

ᐃᓄᓕᒫᖅᑎᑦᑎᓂᖓ ᐅᖃᐅᓯᕆᔭᐅᓂᐊᖅᑐᑦ ᒪᓕᓪᓗᒍ ᐱᔾᔪᑎᐊᓂᒃ 

ᐱᓇᓱᐊᖅᑕᖓᓂᓪᓗ, ᐱᓕᒻᒪᒃᓴᖃᑦᑕᕐᓂᕐᓗ ᐊᐱᖅᓱᕐᓗᓂ 

ᐱᖃᑕᐅᓂᐊᖅᑐᓂᒃ ᓇᖕᒥᓂᖅ ᐃᓱᒪᒋᔭᖏᓐᓂᒃ, ᐅᕝᕙᓘᓐᓃᑦ 

‘ᑐᓴᖅᑐᕕᓂᐅᒍᑎ’ ᐱᔾᔪᑎᒧᑦ ᑖᓐᓇ ᐅᐸᓗᖓᐃᓂᖅ ᐃᓄᖕᓂᑦ 

ᐃᓐᓇᑐᖃᕐᓂᖅ ᐱᓕᕆᑦᑎᐊᕈᓐᓇᕐᓂᖅᓴᐅᕗᑦ ᐊᑲᐅᖏᓪᓕᐅᕈᑎᓂᒃ 

ᐅᖃᐅᓯᖃᕈᒪᔪᓐᓇᖏᒻᒪᑕ ᐃᓱᒪᒃᓴᖅᓯᐅᕈᑎᓂᒡᓘᓐᓃᑦ 

ᖃᐅᔨᒪᖏᑕᖏᓐᓂᒃ, ᐃᓅᓯᒥᓂᒡᓘᓐᓃᒃ ᐊᐱᖅᓱᖅᑕᐅᑎᓪᓗᒋᑦ 

ᑭᒃᑯᑐᐃᓐᓇᑦ ᑲᑎᒪᓕᕌᖓᒥᒃ ᑐᓴᐅᒪᑎᑉᐸᓪᓗᒋᑦ ᑭᐅᔭᓂᐊᖅ 

ᐊᐱᖅᓱᖅᑕᐅᔪᓂᒃ ᑕᒪᖅᑐᖃᕈᓐᓇᖏᑦᑐᖅ. ᑖᓐᓇ ᒥᒃᖠᒋᐊᖅᑎᑦᑎᒐᔭᖅᑐᖅ 

ᐃᓚᖏᓐᓂᒃ ᑭᒃᑯᑐᐃᓐᓇᑦ ᐃᓱᒫᓗᒍᑎᒋᑐᐃᓐᓇᕆᐊᖃᖅᑕᖏᓐᓂᒃ 

ᑐᓴᖅᓂᐊᖅᑕᖏᑦ ᑕᒻᒪᖏᒃᑲᓗᐊᕐᒪᖔᑦ ᐱᖃᑕᓕᑐᐃᓐᓇᕆᐊᖃᖅᑎᓪᓗᒋᓪᓗ ᐱᖃᑕᐅᔪᑦ. 

 

ᓯᕗᓂᐊᓂᒃ ᐱᖃᑕᐅᔪᑦ ᐅᖃᖃᐅᓯᒃᓴᖃᕐᓂᕈᑎᒃ ᐃᓱᒪᒃᓴᓯᐅᕐᓂᕈᑎᒡᓘᓐᓃᑦ ᐱᔾᔪᑎᐅᔪᒥᒃ ᐊᐱᖅᓱᒃᑲᓐᓂᕐᓂᕈᑎᓪᓗ, ᓴᖅᑭᔮᖅᑎᑦᑎᔪᖅ 

ᐅᖃᐅᔾᔭᐅᑐᐃᓐᓇᕆᐊᓕᒃ ᐃᓄᖕᒧᑦ ᐃᓱᒪᒃᓴᖅᓯᐅᖅᑎᑦᑎᔪᕕᓂᐅᓂᕐᒥᓄᑦ. ᓄᓇᓕᖕᓂ ᐅᖃᕆᐊᖅᑐᖅᓯᒪᔪᖃᖅᑎᓪᓗᒍ ᓯᕗᓂᐊᓂᒃ 

ᐱᖃᑕᐅᔪᑦ ᐃᓱᒫᓗᒋᔭᖏᑦ ᐃᓱᒪᒋᔭᖏᓪᓗ ᑐᓴᖅᑕᐅᔪᑦ ᑎᑎᕋᖅᑕᐅᓗᑎᓪᓗ, ᑲᑎᒪᔭᖅᑐᖅᑐᑦ ᖃᐅᔨᒐᔭᖅᐳᑦ ᐅᖃᓪᓚᒋᐊᖅᑐᖅᓯᒪᔪᑦ 

ᑲᑐᔾᔨᖃᑎᒌᑦ ᑭᒡᒐᖅᑐᐃᔪᑦ ᓈᓚᖕᓂᖏᓐᓄᑦ ᐱᓕᕆᖃᑎᖃᕈᒪᓂᖏᓪᓗ ᓇᓗᓇᕈᓐᓃᕋᔭᖅᑐᖅ. 

 

ᑐᑭᓯᐅᒪᓂᖅ ᖃᓄᖅ ᐃᓄᐃᑦ ᐅᖃᓪᓚᖃᑎᒌᑎᓪᓗᒋᑦ ᓂᐱᖃᖏᓚᐅᑲᖕᓂᖅ ᐊᑑᑎᖃᓪᓚᕆᒃᐳᖅ. ᐃᓚᓐᓂᒃᑯᑦ 

ᐅᒡᒋᐊᓇᓚᐅᑲᖕᓇᖅᐳᖅ, ᖃᓄᐃᖏᑦᑎᐊᖅᑐᖅ ᓂᐱᖃᖏᓪᓚᐅᑲᖕᓂᕐᓗ ᓱᖁᑕᐅᖏᑦᑎᐊᖅᑐᖅ ᓄᓇᓕᖕᓂ ᑲᑎᒪᔭᖅᑐᖅᓯᒪᑎᓪᓗᓂ, 

ᐱᓗᐊᖅᑐᒥᒃ ᓄᑖᒥᒃ ᑐᓴᒐᒃᓴᒥᒃ ᓴᖅᑭᔮᖅᑎᑎᓪᓗᓂ ᐊᐱᖅᓱᖅᑐᖃᖅᑎᓪᓗᓂᓘᓐᓃᑦ. ᑐᑭᖃᖏᓚᖅ ᑭᒃᑯᑐᐃᓐᓇᑦ 

ᐅᖃᐅᓯᒃᓴᖃᖏᑦᑐᑦ ᓈᒻᒪᒃᓴᕐᒫᖓᓘᓐᓃᑦ ᐱᔾᔪᑎᒥᒃ. ᐃᓄᐃᑦ ᐃᓱᒪᒋᖅᑳᕈᒪᖃᑦᑕᕐᒪᒋᑦ, ᑐᓴᖄᕈᒪᖃᑦᑕᕐᒪᑕ ᑭᐅᓚᐅᖏᓐᓂᕐᒥᓂᒃ. 

ᑕᐃᒪᓐᓇ ᓯᕗᓂᐊᓂᒃ ᑐᓴᐅᒪᑎᑉᐸᒌᕐᓗᒋᑦ ᑭᒃᑯᑐᐃᓐᓇᖅ ᐊᑑᑎᖃᓪᓚᕆᒃᐳᖅ ᓄᑖᓂ ᑐᓴᒐᒃᓴᖃᕈᕕᑦ ᑭᓱᑐᐃᓐᓇᕐᒥᓘᓐᓃᑦ ᐱᔾᔪᑎᒥᒃ 

ᓄᓇᓕᖕᓂ ᐊᒃᑐᐃᓂᖃᑐᐃᓐᓇᕆᐊᖃᖅᑎᓪᓗᒍ. ᐱᓕᒻᒪᒃᓴᖃᑦᑕᕐᓂᕐᓗ ᓂᐱᖃᖏᓚᐅᑲᖕᓂᖅ ᐊᔾᔨᒌᖏᑦᑐᓂᒃ ᐊᐱᖅᑯᑎᓂᒃ 

ᐃᓚᖏᓪᓗ ᐱᔾᔪᑎᑦ ᐃᓚᓕᐅᔾᔨᔪᖃᕈᒪᑐᐃᓐᓇᕆᐊᖃᕐᒪᑦ ᐃᓱᒪᒃᓴᖅᓯᐅᕐᓗᓂᓘᓐᓃᑦ ᑭᓱᑐᐃᓐᓇᕐᒥᒃ.  ᐃᓅᖏᑦᑐᓂᒃ 

ᓂᐱᖃᖏᓚᐅᑲᖕᓂᖅ ᐅᒡᒋᐊᓇᕆᔭᐅᑐᐃᓐᓇᕆᐊᓕᒃ, ᐃᓄᖕᓂᓪᓕ ᐅᖃᓪᓚᐃᓐᓇᖅᑐᖃᖅᑎᓪᓗᒍ ᐅᒡᒋᐊᓇᕆᔭᐅᓪᓗᓂ 

ᐃᓐᓇᑐᖃᕐᓄᓗ ᑕᖃᓇᖅᑑᔪᓐᓇᕆᓪᓗᓂ. 

 

ᑭᖑᓕᕐᒥᒃ, ᓄᓇᓕᖕᓂ ᐱᓕᕆᖃᑎᖃᕐᓂᖅ, ᐃᓄᐃᑦ 

ᑐᓴᐅᒪᖃᑦᑕᐅᑎᓂᖅ ᐅᐸᓗᙵᐃᖃᑦᑕᕐᓂᖏᑦ 

ᑐᑭᓯᐅᒪᑦᑎᐊᕆᐊᓕᒃ. ᐃᓄᐃᑦ ᐅᐸᓗᙵᐃᑦᑎᐊᕈᒪᓲᖑᒪᑕ 

ᐅᒃᐱᕆᔭᒥᖕᓂᒃ ᑐᓴᐅᒪᑦᑎᐊᕐᓗᑎᓪᓗ ᑭᓱᓕᒫᓂᒃ ᑐᕌᖓᔪᒥᒃ 

ᐃᓅᑉ ᑎᒥᖓᓂᒃ, ᐃᓱᒪᖓᓂᒃ ᐃᒃᐱᖕᓂᕆᔭᖓᑕ ᑕᕐᓂᐊᑕ. 

ᐃᓚᖏᑦ ᐃᓄᐃᑦ, ᑕᐅᑐᙳᐊᕆᐊᒃᓴᖅ 

ᐊᒃᓱᕈᕐᓇᑐᐃᓐᓇᕆᐊᖃᕐᒪᑦ ᐊᐅᓚᑦᑎᓂᓇᓱᒡᓘᓐᓃᑦ 

ᐊᑕᐅᓯᕐᒥᓂᒃ ᐱᔾᔪᑎᒥᒃ. ᓄᓇᓕᖕᓂ ᑐᓴᒐᔪᖕᓂᐊᖅᐳᑎᑦ 

ᑲᒪᒋᔭᐅᔪᒥᒃ ᐊᐅᓚᑕᐅᔪᒥᒡᓘᓐᓃᑦ ᑲᔪᓯᔪᓐᓇᔾᔮᖏᑦᑐᖅ 

ᓱᖃᐃᒻᒪᑦ ᐊᒃᑐᐃᓂᖃᑐᐃᓐᓇᕆᐊᖃᕐᒪᑦ ᐊᓯᐊᓂᒃ ᐱᔾᔪᑎᓂᒃ. 

ᑖᓐᓇ ᑕᒪᒃᑭᖢᓂ ᐅᐸᓗᙵᐃᔭᐅᑎᐅᕗᖅ. 



12 

 

 

 

 

ᐃᓕᖅᑯᓯᐅᒐᔪᑦᑐᖅ 

ᒪᓕᓪᓗᒍ ᐃᓕᖅᑯᓯᑐᐃᓐᓇᕐᒥᒃ, ᐃᓄᐃᑦ ᐱᖅᑯᓯᖓᑦ ᐋᖅᑭᒃᓯᓯᒪᕗᖅ ᐊᔾᔨᐅᖏᑦᑐᓂᒃ ᐱᖅᑯᓯᕐᓂᒃ ᐱᒻᒪᕆᐅᑎᑕᖏᓪᓗ. ᐊᔾᔨᒌᖏᑉᐳᑦ 

ᓄᓇᑦ ᐊᕕᒃᑐᖅᓯᒪᔪᑦ ᐃᓚᖏᑦ, ᓄᓇᓕᖕᓂᓪᓗ. ᐃᓄᐃᑦ ᓄᓇᖓᓂᒃ ᐅᖃᕆᐊᖃᖅᑐᖅᓯᒪᔪᖃᖅᑎᓪᓗᒍ, ᐊᑲᐅᓂᖅᐹᖑᖃᑦᑕᖅᐳᖅ 

ᑕᑯᓇᓚᐅᑲᖕᓂᖅ ᓄᓇᓖᑦ ᐃᒃᐱᒋᔭᖏᓐᓂᒃ ᖃᓄᖅ ᐃᓅᖃᑎᒌᖃᑦᑕᕐᒪᖔᑕ ᐊᒻᒪ ᑭᒃᑯᑐᐃᓐᓇᓪᓗ ᑲᑎᒪᑎᓪᓗᒋᑦ. ᑕᑯᓇᖃᑦᑕᕐᓂᖅ 

ᐱᒻᒪᕆᐅᑎᑦᑎᓂᕐᓗ ᑖᒃᑯᐊ ᐃᓕᖅᑯᓰᒃ, ᐃᓄᖕᓂᑦ ᑕᑯᔭᐅᒐᔭᖅᑐᖅ ᐅᖃᕆᐊᖃᖅᑐᖅᓯᒪᔪᑦ ᐱᓇᓱᐊᑦᑎᐊᖅᑐᑦ ᐃᓕᓐᓂᐊᕈᒪᓪᓗᑎᓪᓗ 

ᐃᓕᖅᑯᓯᐊᓂᒃ, ᑖᓐᓇᓗ ᐃᑲᔫᑎᒐᔭᖅᑐᓂ ᐃᓂᓚᖓᓂᖅᓴᐅᓗᑎᒃ ᐊᒻᒪ ᐅᖃᓚᒍᒪᓂᖅᓴᐅᓕᕋᔭᖅᐳᑦ. 
 

ᐅᑯᐊ ᐃᓄᐃᑦ ᐱᖅᑯᓯᖏᑦ ᐃᑲᔫᑎᔪᓐᓇᖅᑐᑦ ᓇᓗᓇᐃᖅᓯᒪᕗᑦ ᓄᓇᓕᖕᓂ ᐅᖃᓪᓚᒋᐊᖅᑐᖅᓯᒪᓗᓂ. 

 

ᑐᙵᓱᑦᑎᑦᓯᓂᖅ - ᐃᓄᐃᑦ ᐅᓄᖅᑐᓂᒃ ᑐᙵᓴᐃᔾᔪᓯᖃᖅᐳᑦ. 

ᑎᒎᑎᓂᖅ ᐊᑐᖅᑕᐅᒐᔪᒃᐳᖅ ᓯᕗᓪᓕᕐᒥᒃ ᑕᑯᔭᕆᐅᕌᖓᑕ 

ᒪᕐᕉᓪᓘᓐᓃᑦ ᐃᓄᖕᓂᖅ ᑕᑯᖃᑦᑕᐅᑎᖏᔅᓲᔭᖅᑐᓂᒃ. ᐃᓄᐃᑦ 

ᑕᑯᓚᐅᖅᓯᒪᖏᑕᖏᓐᓂᒃ ᑐᙵᓵᕆᖃᑦᑕᖅᐳᖅ ᑎᒎᑎᓪᓗᑎᒃ 

ᖁᖓᑐᑎᓪᓗ. ᑎᒎᑎᑎᓪᓗᒋᑦ ᐃᔾᔨᖏᓪᓗ ᑕᑯᖃᑦᑕᖅᑎᓪᓗᒋᑦ. 

ᓄᓇᓕᒃᒥᑦ ᐱᓱᒃᑐᓂ, ᐃᓄᐃᑦ ᖁᖓᖃᑦᑕᐅᑎᖃᑦᑕᖅᐳᑦ. 

ᐃᒃᐱᒋᔭᐅᓂᕐᒥᓂᒃ ᓇᓗᓇᐃᖅᓯᓇᓱᐊᖅᑐᑎᒃ “ᕼᐊᓘᑐᑎᓪᓗ”. 

 

ᑮᓇᐅᑉ ᖃᓄᐃᓕᓂᖓᓂᒃ ᐊᑐᖅᑐᓂ ᑐᓴᐅᒪᖃᑎᒌᖕᓂᖅ 

ᐃᓄᖕᒥ ᐅᖃᖃᑎᖃᕐᓗᓂ, ᑭᐅᔾᔪᓯᖃᑐᐃᓐᓇᕆᐊᓕᒃ ᑭᓇᕐᒥᒍᑦ 

ᖃᓄᐃᓕᔪᖃᖅᑎᓪᓗᒍ. ᐃᓄᐃᑦ ᑭᐅᒐᔪᒃᐳᑦ ᐊᖏᕌᒥᒃ “ᐄ” 

ᖃᓪᓗᒥᓄᑦ ᐊᖏᓲᖑᒻᒪᑕ ᐊᒻᒪᓗ “ᐊᒡᒑᕈᓂ” ᕿᖓᓂ ᓇᖅᓯᑦᑐᓂ. ᐃᓄᐃᑦ ᓱᕈᓯᖏᑦ ᑕᐃᒪᒐᔪᒃᐳᑦ. ᑎᒥᐅ ᖃᓄᐃᓕᖓᓂᓗ 

ᐊᑐᖅᑕᐅᒐᔪᒃᐳᖅ. ᐃᓅᑉ ᑎᒥᖓ ᐊᑐᕐᓗᓂᐅᒃ ᑐᓴᐅᒪᑎᑦᑎᔪᓐᓇᖅᐳᖅ ᖃᓄᖅ ᐃᓱᒪᖕᒪᖔᑦ. 

 

ᑐᒃᓯᐊᕐᓂᖅ − ᐅᑭᐅᖅᑕᖅᑐᒥᑦ ᓄᓇᓕᖕᓂ ᒪᓕᒐᕆᔭᐅᒐᔪᒃᐳᖅ ᑐᒃᓯᐊᕐᓂᖃᕐᓗᑎᒃ ᐱᒋᐊᓂᖅ ᑲᑎᑦᑕᕌᖓᒥᒃ 

ᑲᑎᒪᔨᕋᓛᓘᓐᓃᑦ ᑲᑎᒪᓕᕌᖓᒥᒃ. ᐱᒋᐊᓚᐅᖏᓐᓂᕐᒥᓂᒃ ᐸᕐᓇᖅᐸᒌᕆᐊᖃᖅᑐᑦ ᐊᐱᖅᓱᕐᓗᓂ ᑐᓵᔨᒧᑦ “ᑭᓇ” ᑲᑎᒪᔪᓂᒃ 

ᐅᐸᖕᓂᐊᕐᒪᖔᑦ ᑭᓇ ᑐᒃᓯᐊᕋᔭᕐᒪᖔᑦ. ᐃᓐᓇᑐᖃᐅᒐᔪᒃᑐᖅ. 

 

ᓄᓇᓕᖕᓂ ᓂᕆᕕᔾᔪᐊᓂᖅ − ᓄᓇᓕᖕᓂ ᓂᕆᕕᒡᔪᐊᖅᑎᑦᑎᒐᔪᒃᐳᑦ ᐅᑭᐅᖅᑕᖅᑐᒥᒃ, ᖁᕕᐊᓱᖃᑎᒌᓕᕌᖓᒥᒃ 

ᑐᑭᖃᖅᑎᑕᐅᓗᓂᓗ ᐃᓄᐃᑦ ᑲᑎᑎᑕᐅᓗᑎᒃ. ᐃᓄᐃᑦ ᐃᓕᖅᑯᓯᕐᒥᓂᒃ ᓂᕿᒥᒃ ᑐᓂᐅᖃᐃᖃᑦᑕᖅᐳᑦ ᐊᑕᐅᑦᑎᒃᑯᓪᓗ 

ᓂᕆᖃᑎᒌᒃᐸᒃᑐᑎᒃ. ᓄᓇᓕᒃᒥᒃ ᓂᕆᔭᖅᑐᖅᑐᖃᕐᓂᕈᓂ, ᐅᑯᓂᖓ ᐃᓱᒪᔭᕆᐊᖃᖅᑐᑦ: 

 

ᐃᓅᖃᑎᖃᑦᑎᐊᕋᓱᓪᓗᑎᒃ ᐆᑦᑐᕐᓗᒋᓪᓗ ᓂᕿᑦ ᓂᕈᐊᖅᑕᐅᔪᑦ 

ᒪᒪᕆᔫᔮᖏᑲᓗᐊᕐᓗᓂᒋᑦ ᑐᓐᖓᓱᑦᑎᑕᐅᒐᒥ. 

 

ᓂᕿᓪᓚᑦᑖᒥᒃ ᓂᕆᖁᔭᐅᓐᓂᕈᕕᑦ, ᐱᔪᒪᓐᖏᑯᕕᑦ, ᖁᖓᓪᓗᑎᒃ 

“ᐋᒃᑳᑐᐃᓐᓇᕐᓗᑎ”. 

 

ᐊᔾᔨᓕᐅᖅᓯᖏᓪᓗᑎᒃ ᑭᓯᐊᓂᒃ ᐊᐱᕆᖄᕈᕕᑦ 

ᐊᔾᔨᓕᐅᖅᓯᔪᓐᓇᕐᒪᖔᖅᐱᑦ. 

 

ᐃᓄᐃᑦ ᓂᕆᓕᕋᐃᒐᒥᒃ ᑕᐅᑐᒃᑕᐅᔪᒪᒐᔪᐃᒻᒪᑕ. 

 

ᑖᒃᑯᐊ ᐃᓱᒪᒋᕙᓪᓗᒋᑦ ᐱᖅᑯᓯᐅᒐᔪᒃᑐᑦ, ᐊᑐᕈᒥᓇᕐᑐᑦ ᓄᓇᓕᖕᓂ ᖃᓄᑐᐃᓐᓇᖅ ᐱᖅᑯᓯᖏᑦ ᐃᓕᓐᓂᐊᖅᑕᐅᒍᑎᒃ 

ᐊᑑᑎᖃᕋᔭᖅᑐᖅ. 

ᐸᕐᓇᒃᐸᒌᕐᓂᖅ ᐅᖃᓕᒪᓚᐅᖏᓐᓂᕐᒥᓂᒃ 

ᓄᓇᓕᖕᓂᕐᒥᐅᑦ ᐅᖃᖃᑎᖃᕆᐊᖅᑐᖅᖢᓂ ᐊᒃᓱᕈᓐᓇᖅᑑᒐᔪᒃᐳᖅ ᑕᐃᒪᓐᓇ ᐸᕐᓇᒃᐸᒌᒋᐊᖃᖅᐳᖅ, ᐅᒡᒋᐊᓇᖅᑑᒐᔭᖅᖢᓂᓗ, 

ᐱᓗᐊᖅᑐᒥᒃ ᓯᕗᓪᓕᖅᐹᒥᒃ ᐱᓕᕆᐊᖑᓂᐊᖅᑎᓪᓗᒍ. ᑕᐃᒪᐃᒪᑦ, ᓄᓇᓕᖕᓂᒥᐅᒥᒃ ᐃᖅᑲᓇᐃᔭᕈᓐᓇᖅᑐᒥᒃ ᐃᑲᔪᖅᑕᐅᒍᕕᑦ 

ᐅᖃᕆᐊᖅᑐᕐᓂᐊᖅᑎᓪᓗᑎᒃ ᐊᑑᑎᒐᔪᒃᐳᖅ. ᓄᓇᓕᖕᓂ ᐃᖅᑲᓇᐃᔭᖅᑐᒥᒃ ᐃᑲᔪᕈᓐᓇᕋᔭᖅᑐᖅ ᐱᔪᒥᓇᖅᓴᐃᓂᒃᑯᑦ 

ᐱᖃᑕᐅᓂᖅᓴᐅᓕᕐᓗᑎᒃ ᐃᓄᐃᑦ, ᑲᒪᒐᔭᖅᑐᖅ ᓄᓇᓕᖕᓂ ᐅᓯᑲᖅᑕᐅᓂ, ᓄᓇᓕᖕᓂᓪᓗ ᓇᖕᒥᓂᖃᑎᖃᖅᑎᓂᒃ, ᓲᕐᓗ 

ᐊᐱᖅᓱᖅᑕᐅᓂᐊᖅᑐᓂᒃ ᐋᖅᑭᒃᓱᐃᓗᓂ. ᐃᑲᔫᑎᐅᔪᓐᓇᕐᒥᔪᕐᓗ ᑲᑐᔾᔨᖃᑎᒌᑦ ᐅᖃᓪᓚᒍᓐᓇᕐᓗᑎᒃ 

ᐊᑲᐅᖏᓕᐅᕈᑎᐅᑐᐃᓐᓇᕆᐊᓕᖕᓂᒃ ᐱᓕᕆᐊᓂᓪᓗ ᐊᒃᑐᐃᓂᖃᑐᐃᓐᓇᐊᓕᖕᓂᒃ ᐅᖃᓪᓚᒋᐊᖅᑐᓯᒪᔪᖃᖅᑎᓪᓗᒍ. 

 

ᓄᓇᓕᖕᓂ ᐅᖃᓪᓚᒋᐊᖅᑐᓯᒪᔪᖃᖅᑎᓪᓗᒍ ᑲᑐᔾᔨᓂᐅᕗᖅ ᐱᓇᓱᐊᖅᑎᓪᓗᒋᑦ ᑖᒃᑯᓂᖓ ᐃᖅᑲᓇᐃᔭᖅᑎᓂᒃ ᑲᑐᔾᔨᖃᑎᒌᓂᒡᓘᓐᓃᑦ, 

ᐊᑲᐅᓂᖅᐹᖑᕗᖅ ᑲᑐᔾᔨᖃᑎᖃᖅᖢᓂ ᓄᓇᓕᖕᓂ ᑐᓴᕈᒪᓗᓂ. ᑕᐃᒪᐃᒐᔪᒃᑐᖅ, ᐃᓚᖓ ᑲᑐᔾᔨᖃᑎᖃᖅᑐᖅ 

ᐃᓕᓴᕆᔭᐅᑐᐃᓐᓇᕆᐊᓕᒃ ᐃᓅᖃᑎᒌᓂᖓᓄᑦ ᓄᓇᖓᓂᒃ, ᓯᕗᓂᐊᓂᒡᓘᓐᓃᑦ ᐅᖃᓪᓚᒋᐊᖅᑐᓯᒪᔪᖃᖅᑐᕕᓂᐅᑎᓪᓗᒍ, ᐊᓯᐊᓂᓪᓗ 

ᑲᑐᔾᔨᖃᑎᒌᑦ ᐃᑲᔪᕈᓐᓇᖅᑎᓪᓗᒍ ᐃᓕᓐᓂᐊᕈᑎᐅᓗᓂᓗ. 

 

ᐅᑯᐊ ᐱᔾᔪᑎᐅᔪᑦ ᐃᓱᒪᒋᔭᐅᔭᕆᐊᖃᖅᑐᑦ ᐸᕐᓇᐃᓂᐊᖅᑎᓪᓗᒋᑦ ᓄᓇᓕᖕᓂ ᐅᖃᖃᑎᖃᕐᓂᐊᖅᑎᓪᓗᒋᑦ. 

 

ᐋᖅᑭᒃᓱᐃᓂᖅ 

ᓯᕗᓪᓕᕐᒥᒃ ᓄᓇᓕᖕᓂ ᐅᖃᓪᓚᒋᐊᖅᑐᕐᓂᐊᕐᓗᓂ ᐃᑲᕋᓂᒃ ᐋᖅᑭᒃᓱᐃᓂᖅ. ᓄᓇᕗᒥᐅᑕᓂᒃ ᐅᖃᕆᐊᖅᑐᖅᓯᒪᔪᖃᕐᓂᐊᖅᐸᑦ, 

ᐊᑲᐅᓂᖅᐹᖑᒐᔭᖅᑐᖅ ᐃᓱᒪᒋᓗᒍ ᖃᖓ ᐃᓄᐃᑦ ᐊᐅᓪᓚᖃᑦᑕᕐᒪᖔᑕ ᐊᖑᓇᓱᒃᑎᓪᓗᒋᑦ ᐊᐅᓪᓛᒐᔪᒃᑎᓪᓗᒋᓪᓗ, ᑖᒃᑯᐊ ᐅᓪᓗᐃᑦ 

ᐊᑐᖅᑕᐃᓕᒪᓗᒋᑦ. ᐆᒃᑐᑎᒋᓗᒍ, ᐃᓄᐃᑦ ᐃᓚᒌᑦ ᐅᐱᙵᖅᓵ ᓄᙳᐊᓂᒃ ᐊᐅᔭᒃᑯᓪᓗ ᐊᐅᓪᓛᕈᒪᒐᔪᒃᐳᑦ. ᑖᒃᑯᐊ ᐊᐅᓪᓚᕐᕖᑦ, 

ᓄᓇᓕᖕᓂ ᐃᓄᖃᖏᓐᓂᖅᓴᐅᑐᐃᓐᓇᕆᐊᓕᒃ, ᐅᖃᓪᓚᒋᐊᖅᑐᖅᓯᒪᑎᓪᓗᒋᑦ ᐱᖃᑕᐅᓐᓂᖅᓴᐅᔪᓐᓇᓕᕋᔭᖅᐳᖅ. ᓄᓇᓕᖕᓂ 

ᑲᑎᒪᓂᐊᖅᑎᓪᓗᒋᑦ ᐅᐱᕐᖔᒃᑯᑦ ᐊᐅᔭᒃᑯᓪᓗ, ᐱᐅᓂᖅᐹᖑᕗᖅ ᐱᓇᓱᐊᕈᓯᐅᑉ ᓄᙳᐊᓂᒃ ᓄᖃᖓᓇᐅᑎᓪᓗᒍᓘᓐᓃᑦ 

ᐋᖅᑭᒃᓱᐃᖏᒃᑯᓂ ᑲᑎᒪᑎᑦᑎᓂᐊᖅᑎᓪᓗᓂ. 

 

ᐊᔾᔨᒌᖏᑦᑑᕗᑦ ᓄᓇᕗᒥ ᐃᓄᐃᑦ ᐊᐅᓪᓛᓂᖃᑦᑕᖅᑎᓪᓗᒋᑦ, ᐊᑲᐅᓂᖅᐹᖑᒐᔭᖅᐳᖅ ᐊᐱᕆᓂᖅ ᕼᐊᒻᒪᒃᑯᑦ ᑎᑎᕋᖅᑎᐊᓄᑦ 

ᓄᓇᓕᖕᓂᖔᖅᑐᓂᒡᓘᓐᓃᑦ ᐅᓪᓗᒥᒨᖓᔪᓂᒃ ᐊᒻᒪ ᐊᐅᓪᓛᖃᑦᑕᖅᑎᓪᓗᒋᑦ ᓇᒥ ᐅᖃᓪᓚᒋᐊᖅᑐᖅᑐᖃᕐᓂᐊᕐᒪᖔᑦ. ᑕᐃᒪᓐᓇ 

ᓄᓇᓕᖕᓂ ᐃᖅᑲᓇᐃᔭᖅᑎᖃᕐᓂᖅ ᐃᑲᔫᑎᐅᑎᐊᕋᔭᖅᑐᖅ. ᖃᐅᔨᓇᓱᖕᓂᖅ ᐊᓯᐊᓂᒃ ᓄᓇᓕᖕᓂ ᑲᑎᒪᓂᖃᕋᔭᕐᒪᖔᑦ 

ᖃᓄᐃᓕᐅᖅᑐᖃᕐᓂᐊᖅᑎᓪᓗᒍᓘᓐᓃᑦ ᐋᖅᑭᒃᑕᐅᓚᐅᖃᑦᑕᖅᑐᓂᒃ ᐃᓱᒪᔭᐅᑎᓪᓗᒋᑦ. ᓄᓇᓕᖕᓂ ᖃᓄᐃᓕᐅᖅᑐᖃᖅᑎᓪᓗᒍ 

ᖃᐅᔨᒪᔭᕆᐊᖃᓲᖏᒋᕗᑦ ᐱᖃᓯᐅᑎᕗᖅ ᕼᐊᒻᒪᓚᐅᑉ ᐅᓪᓗᓂ, ᐃᖃᓗᒐᓱᒡᔪᐊᕐᓂᖅ, ᐃᖅᑲᖅᑐᐃᔪᖃᖅᑎᓪᓗᒍ ᐊᒻᒪ 

ᐱᙴᑐᖃᖅᑎᓪᓗᒋᑦ. 

 

ᐸᕐᓇᐃᑎᐊᕋᓗᐊᖅᑎᓪᓗᓂ, ᓄᓇᓕᖕᓂ ᐅᖃᓪᓚᒋᐊᖅᑐᖅᓂᒃ ᐸᒡᕕᓇᖅᑐᖃᒐᔪᒃᐳᖅ ᑭᖑᕙᖓᔪᓂᓪᓗ. ᓄᓇᕗᒥ ᓄᓇᓕᓕᒫᑦ 

ᒪᓕᓪᓗᒍ “ᖃᖓᑕᓲᒃᑯᑐᐊᖅ”, ᖃᖓᑕᓲᑦ ᑭᖑᕙᕌᖓᒥᒃ ᑎᑭᖏᒐᔪᒃᐳᑦ ᐊᕐᕌᒎᔪᒧᑦ. ᓂᕆᐅᖕᓇᖏᑦᑐᒃᑯᑦ ᐱᔾᔪᑎᑕᖃᓲᖑᕗᖅ, ᓲᕐᓗ 

ᓯᓚᓗᒃᑳᖓᒥᒃ, ᖃᖓᑕᓲᖅ ᐊᑲᐅᖏᓕᐅᕈᑎᖃᖅᑎᓪᓗᒍ, ᑐᓵᔨᑕᖃᖏᑎᓪᓗᒍ, ᐊᖑᓇᓱᖕᓇᐅᑎᓪᓗᒍ, ᐅᕝᕙᓘᓐᓃᑦ ᓄᓇᓕᖕᓂ 

ᐃᓅᔪᓐᓃᑐᖃᓕᓵᖅᑎᓪᓗᒍ, ᓄᓇᓕᖕᓂ ᐊᒃᑐᐃᓂᖃᕈᓐᓇᖅᐳᖅ ᑲᑎᒪᔨᑐᖏᑦᑐᓂᒃ. ᐅᖃᕆᐊᖅᑐᕐᓂᐊᖅᑐᒧᑦ ᐊᐅᓪᓚᓂᐊᓂᕆᔭᖓᑦ 

ᐋᖅᑭᒃᓱᒪᑦᑎᐊᕆᐊᓕᒃ ᐅᖓᕙᕆᐊᑳᓪᓚᒋᐊᖃᕐᓂᕈᑎᓂ ᐊᑐᐃᓐᓇᐅᓗᓂᓗ ᐊᓯᔾᔨᖅᑐᑳᓪᓚᖁᔭᐅᓐᓂᖅᐸᑦ. ᑐᐊᕕᕐᓇᖅᑐᓂᒃ 

ᐸᕐᓇᒃᓯᒪᕙᒌᕐᓂᖅ ᐃᑲᔫᑎᐅᔪᓐᓇᕐᒥᔪᖅ. ᒪᓕᒐᑦᑎᐊᕙᐅᕗᖅ ᑕᑯᓇᖅᑳᓚᐅᑲᓪᓗᒍ ᐱᕙᒌᖅᓯᒪᓗᓂ ᐊᓯᔾᔨᖅᑐᖃᑳᓪᓚᒃᐸᑦ 

ᐅᑭᐅᖅᑕᖅᑐᒥᒃ ᐱᓗᐊᖅᑐᒥᓪᓗ, ᓱᖁᑕᐅᖏᑎᓪᓗᒍ ᐊᓯᔾᔨᑳᓪᓚᖕᓂᖅ. 

ᓇᖕᒥᓂᖃᖅᑎᐅᖃᑕᐅᔪᑦ ᓇᓗᓇᐃᖅᑕᐅᑎᓪᓗᒋᑦ 
 

ᓇᖕᒥᓂᖃᑎᐅᖃᑕᐅᔪᓕᒫᑦ ᑐᓴᐅᒪᑎᓪᓗᒋᑦ 

ᐱᖃᑕᐅᑐᐃᓐᓇᕆᐊᓕᓪ ᐊᑑᑎᓪᓗᕆᒃᐳᖅ, ᐱᒋᐊᕐᓂᖓᓂᒃ 

ᐸᕐᓇᐃᓇᓱᐊᖅᑎᓪᓗᒋᑦ. ᖃᐅᔨᓂᖅ ᐱᖃᑕᐅᔪᓐᓇᖁᓗᒋᑦ 

ᓇᖕᒥᓂᖃᑎᐅᖃᑕᐅᐃᓐᓇᕆᐊᓕᖕᓂᒃ, ᑎᑎᖅᑲᓪᓗ 

ᐊᑐᐃᓐᓇᐅᓗᒋᑦ, ᐱᖃᑕᐅᕗᖅ ᐱᔾᔪᑎᐊᓂᒃ ᑐᓴᒐᒃᓴᒥᒃ, 

ᖃᓄᐃᒻᒪᓪᓗ ᐅᖃᕆᐊᖅᑐᖅᓯᒪᔭᕆᐊᖃᕐᒪᖔᑦ. 

ᐱᖃᐅᓯᔾᔨᔭᕆᐊᖃᓪᓚᕆᒃᐳᖅ ᐊᒃᑐᖅᑕᐅᓯᒪᔪᓂᒃ ᐃᓄᓕᒫᓄᒃ 

ᑲᑐᔾᔨᖃᑎᒌᓄᓪᓗ ᐅᖃᖃᑎᖃᕆᐊᖃᖅᑐᖅᓯᒪᑎᓪᓗᒋᑦ, 

ᐱᖃᑕᐅᓗᑎᒃ ᐃᓄᐃᑦ ᑲᑐᔾᔨᖃᑎᖏᑦ, ᐊᔾᔨᒌᖏᑦᑐᑦ ᒐᕙᒪᑦ, 

ᓇᖕᒥᓂᖃᖅᑎᑦ ᑭᒃᑯᑐᐃᓐᓇᓪᓗ, ᑲᔪᓯᑦᑎᐊᖏᓐᓇᖁᓗᒍ 

ᐅᖃᖃᑎᖃᕆᐊᖃᖅᑐᖅᓯᒪᓂᖅ. 

 

ᐊᑑᑎᓪᓚᕆᒃᑭᕗᕐᓗ ᖃᐅᖁᔭᐅᓯᒪᔪᑐᐃᓐᓇᑦ 

ᐊᑐᖅᑕᐅᓂᐊᖅᑐᓪᓘᓐᓃᑦ ᐃᓄᖕᓅᖓᓂᐊᖅᑐᑦ ᒪᓕᒃᑲᓗᐊᕐᒪᖔᑕ 

ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐱᖁᔮᓂᒃ. 

ᐱᓕᕆᐊᒃᓴᕆᓂᐊᖅᑕᑦ ᓇᓗᓇᐃᖅᐸᒌᕈᕕᐅᒃ ᓈᒻᒪᓪᓗᓂ ᐃᒃᐱᒍᓱᐊᑦᑎᐊᕐᓗᓂᓗ ᓇᖕᒥᓂᖃᑎᐅᖃᑕᐅᑐᐃᓐᓇᕆᐊᓕᖕᓂᒃ, 

ᖃᐅᔨᕚᓪᓕᖅᑎᑦᑎᑐᐃᓐᓇᕆᐊᓕᒃ ᐱᓕᕆᐊᒃᓴᒧᑦ, ᐱᔪᒪᓕᑐᐃᓐᓇᕆᐊᖃᖅᑎᓪᓗᒋᑦ ᐱᑕᖃᓗᑎᓪᓗ ᐃᓄᑲᓐᓂᕐᓂᒃ 

ᑲᑐᔾᔨᖃᑎᒌᓂᓪᓗ. 

 

ᐊᑲᐅᓂᖅᐹᖑᖃᑕᐅᒋᕗᖅ ᑭᒃᑯᑐᐃᓐᓇᑦ ᓄᓇᓕᖕᓂᖔᖅᑐᒥᒃ ᑐᓴᖅᑎᑕᐅᒍᑎᒃ ᐅᖃᓪᓚᕕᖓᓂᒃ. ᓄᓇᕗᒥ ᐅᖃᓪᓚᕕᒋᔭᐅᔪᑦ 

ᓇᖕᒥᓂᕆᔭᐅᕗᑦ ᓄᓇᖓᓂᒃ ᐊᐅᓚᑕᐅᓪᓗᑎᓪᓗ, ᑕᐃᒪᐃᒻᒪᓪᓗ ᐃᓄᖕᓂᒃ ᐱᖁᔭᖏᑦ ᐃᓱᓕᕝᕕᖃᕐᓗᑎᓪᓗ ᐱᔪᒥᓇᖅᓴᐃᓂᒃᑯᑦ. 

ᓴᖅᑭᖅᑕᐅᓯᒪᔪᑦ ᑎᑎᖅᑲᑦ, ᐃᓄᖕᓄᑦ ᐅᖃᓪᓚᕖᑦ ᑐᓴᒐᒃᓴᖃᑦᑐᑦ ᐃᓕᓴᕆᔭᐅᓯᒪᔪᒥᒃ ᐅᖃᐅᓯᕐᓂᒃ ᐱᖁᔭᓂᒃ ᐱᖁᔭᐅᓯᒪᕗᑦ. 

ᑭᓱᓕᒫᑦ ᐅᖃᓕᒫᖅᑕᐅᒋᐊᖃᖅᑐᑦ ᐅᖃᓪᓚᒡᕕᖏᑎᒍᑦ ᑐᑭᓕᐅᖅᑕᐅᑦᑎᐊᕆᐊᓕᒃ ᓄᓇᓕᐅᑉ ᐅᖃᐅᓯᖓᓂᒃ ᓯᕗᓂᐊᓂ (ᐅᒃᑑᑎᒋᓗᒍ 

ᐅᖃᓪᓚᒃᑎᑦ ᑎᑎᕋᖅᓯᒪᔪᓂᒃ ᑐᑭᓕᐅᕆᒐᔭᖏᑦᑐᖅ). ᓄᓇᓕᖕᓂ ᐅᖃᓪᓚᒃᑎᑦ ᕼᐊᒻᒪᓚᒃᑯᓂᒃ ᖃᐅᔨᓇᓱᒍᓐᓇᖅᑐᑦ. 

 

ᐊᓯᖏᑦ ᐱᔪᒥᓇᖅᓴᐃᓇᓱᐊᕐᓂᖅ ᐱᖃᑕᐅᒋᕗᖅ ᓄᓇᓕᖕᓂ ᐸᐃᑉᐹᓂᒃ ᐱᕙᓪᓕᐊᔪᓂᒃ (ᐱᑕᖃᖅᐸᑦ), ᖃᕋᓴᐅᔭᒃᑯᑦ ᐃᓅᖃᑎᒌᒍᑎᑦ 

(ᓲᕐᓗ Facebook-ᑯᑦ ᐅᖃᖃᓯᔮᕐᕕᒃᑯᑦ) ᓄᓇᓕᖕᓂ ᐊᑭᓐᓇᕐᒥᒃ ᑕᑯᔭᒃᓴᓂᒃ. ᓄᓇᓕᖕᓂ ᐃᖅᑲᓇᐃᔭᖅᑎᖓᑦ ᐃᑲᔪᖁᔭᐅᓐᓂᕈᓂ 

ᐱᓕᕆᐊᒃᓴᒧᑦ, ᐊᑭᓐᓇᕐᒥᒃ ᐃᓕᓯᔪᓐᓇᕋᔭᖅᑐᖅ ᐅᖃᓪᓚᒋᐊᖅᑐᖅᓯᒪᔪᑦ ᒥᒃᓵᓄᑦ, ᑐᓴᒐᒃᓴᓂᓪᓗ ᐃᓅᖃᑎᒌᓄᑦ ᑐᓴᒐᒃᓴᓂᒃ, ᓲᕐᓗ 

ᓄᓇᓕᖕᓂ Facebook-ᖓᓂᒃ. ᑐᓴᖅᑎᑦᑎᓂᖅ ᑭᒃᑯᑐᐃᓐᓇᕐᓂᒃ “ᑭᓇᑐᐃᓐᓇᖅ ᐃᓚᐅᔪᒪᔪᒥᒃ ᑐᙵᓱᒃᐳᖅ’ ᓄᓇᓕᖕᓂ 

ᐱᖃᑕᐅᔪᓂᒃ ᐅᓄᖅᓯᒋᐊᕈᓐᓇᑐᐃᓐᓇᕆᐊᓕᒃ. 

ᐅᒃᑑᑎᒋᓗᒍ ᐊᑭᓐᓇᕐᒥᐅᑦ ᐊᑐᖅᑕᐅᓲᖅ ᐱᔪᒥᓇᖅᓯᓇᓱᐊᖅᖢᓂ ᓄᓇᓕᖕᓂ ᐅᖃᕆᐊᖅᑐᖅᓯᒪᔪᓂᒃ ᑲᑎᒪᓂᖃᖅᑎᓪᓗᒋᑦ. 

 

 
 

 

 

ᑐᑭᓕᐅᕆᓂᖅ ᑐᓵᔨᓪᓗ 
 

ᓇᓗᓇᐃᖅᑕᐅᕋᑖᖃᐅᓪᓗᓂ, ᑭᒃᑯᑐᐃᓐᓇᕐᓂᒃ ᑲᑎᒪᑎᑦᑎᓂᖅ ᖃᓄᑐᐃᓐᓇᖅ ᐅᖃᐅᓯᓕᒫᓂᒃ ᐊᑐᖁᔭᐅᔪᓂᒃ 

ᐅᖃᕆᐊᖅᑐᓯᒪᔪᖃᖅᑎᓪᓗᒍ ᓄᓇᕗᒥ. ᑖᓐᓇ ᐱᖃᓯᐅᑎᕗᑦ ᐃᓕᓐᓂᐊᖅᑕᐅᔪᑦ, ᐅᖃᐅᓯᒃᑯᑦ ᓴᖅᑭᔮᖅᑎᑕᐅᓗᓂ, ᐊᑕᐅᓯᕐᒥᒃ 

ᐊᐱᖅᓱᕐᓂᖅ ᐊᒻᒪ ᐸᐃᑉᐹᖑᖅᑎᑕᐅᓯᒪᔪᓪᓗ. ᑭᒃᑯᑐᐃᓐᓇᕐᓄᓂᐊᖅᑐᑦ ᐃᓱᓕᒫᑦ ᑐᑭᓕᐅᖅᑕᐅᒋᐊᓖᑦ ᐃᓄᒃᑎᑐᑦ (ᐃᓄᒃᑎᑐᑦ 

ᐃᓄᐃᓐᓇᖅᑐᕐᓘᓐᓃᑦ) ᓇᒦᓂᖓ ᒪᓕᓪᓗᒍ ᐅᖃᕆᐊᖅᑐᖅᓯᒪᔪᖃᖅᑎᓪᓗᒍ. ᓄᓇᕗᓕᒫᒥᒃ ᑲᑐᔾᔨᖃᑎᒌᑦ ᑭᒃᑯᑐᐃᓐᓇᕐᓄᑦ 

ᐅᖃᕆᐊᖅᑐᕐᓂᐊᖅᑐᑦ ᐸᕐᓇᐃᑎᓪᓗᓂ, ᐊᑲᐅᓂᖅᐹᖑᕗᖅ ᐊᑐᖅᑕᐅᓂᐊᖅᑐᑦ ᑐᑭᓕᐅᖅᑕᐅᒃᐸᑕ ᐱᖓᓱᓂᒃ ᐊᕕᒃᑐᖅᓯᒪᓂᒃ 

ᐅᖃᐅᓯᖏᓐᓂᒃ (ᕿᑭᒃᑖᓗᖕᒥᑦ, ᑭᕙᓪᓕᕐᒥᒃ, ᕿᑎᒥᐅᕐᓂᒃ). ᓄᓇᓕᖕᓂ ᐅᖃᕆᐊᖅᑐᖅᓯᒪᔪᖃᖅᑎᓪᓗᒍ ᑭᒃᑯᑐᐃᓐᓇᖅ 

ᐱᔾᔪᑎᖃᓪᓚᕆᒃᑎᓪᓗᒋᑦ, ᑭᓱᐃᓐᓇᕐᓂᒃ ᐊᑐᕆᐊᖃᖅᑐᓂᒃ ᑐᑭᓕᐅᖅᑕᐅᓯᒪᒍᑎ ᓄᓇᓕᖕᓂᖔᖅᑐᒥᒃ ᐅᖃᕆᐊᖅᑐᖅᓯᒪᕕᒋᔭᐅᔪᒥᒃ, 

ᖃᐅᔨᒪᔪᖃᖅᐸᓪᓘᓐᓃᑦ ᐅᖃᐅᓯᐊᓂᒃ. ᖃᔅᓯᒐᓚᑦ ᐃᓄᒃᑎᑐᑦ ᐅᖃᐅᓯᖏᑦ ᑎᑎᕋᖅᑕᐅᓲᖑᕗᑦ ᐊᔾᔨᒌᓂᒃ ᑭᓯᐊᓂᒃ ᑐᑭᖏᑦ 

ᐊᔾᔨᒌᖃᑦᑕᖏᒻᒪᑦ ᐅᖃᐅᓯᖏᑦ, ᐊᑑᑎᑦᑎᐊᖅᐳᖅ ᑎᑎᕋᖅᓯᒪᔭᖓᑦ ᑕᒻᒪᖏᓪᓗᑎᒃ ᐊᑐᖅᑕᐅᓂᐊᖅᑐᑦ. 

ᐸᕐᓇᒃᐸᓪᓕᐊᓗᓂ ᑕᑯᒃᓴᐅᑎᑕᐅᓂᐊᖅᑐᓂ, ᐅᖃᓪᓚᒋᐊᖅᑐᖅᓯᒪᔪᖅ ᐃᓱᒪᒋᔭᖃᕆᐊᖃᖅᐳᖅ ᓴᖅᑭᔮᖅᑎᑕᐅᓂᐊᑐᑦ 

ᐃᓄᒃᑑᓕᖅᑎᑕᐅᓯᒪᔪᓪᓘᓐᓃᑦ ᑕᒃᖠᓂᖅᓴᐅᕙᖕᒪᑕ ᑎᑎᖃᖏᑦ ᖃᓪᓗᓈᑐᖓᔪᓂᒃ. ᖃᓴᐅᔭᒃᑰᖅᑐᒥᒃ ᐊᑐᕐᓂᐊᕐᓗᓂ ᒪᕐᕉᖕᓂᒃ 

ᑕᑯᒃᓴᐅᑎᑦᑎᓗᓂ ᓈᒻᒪᖕᓂᖅᓴᐅᓇᔭᖅᖢᓂ, ᓴᓂᓕᕇᓪᓗᒋᑦ ᑕᒪᐃᓐᓂ ᐃᓄᒃᑐᑦ ᖃᓪᓗᓈᑐᓪᓗ ᓴᖅᑭᔮᖅᑎᑕᐃᓐᓇᕆᖁᓪᓗᒋᑦ. 

 

ᐃᓄᒃᑑᖅᓯᒪᔪᑦ ᓴᖅᑭᔮᖅᑎᑕᐅᓕᒑᔪᑦ ᐊᖏᓂᖏᑦ 

ᐃᓱᒪᒋᔭᐅᔭᕆᐊᖃᕆᕗᑦ.  ᖃᕋᓴᐅᔭᒃᑯᑎᒍᑦ ᐋᖅᑭᒃᓯᒪᑲᐅᑎᒋᖕᒪᑕ, 

ᐃᓄᒃᑎᑐᑦ ᑎᑎᕋᐅᓰᑦ ᒥᑭᓐᓂᖅᓴᐅᓪᓗᑎ ᖃᓪᓗᓈᑐᖓᔪᑦ ᓴᖅᑭᔮᕐᓂᖓ 

ᐊᖏᓂᖅᓴᐅᓪᓗᑎᒃ ᐊᖏᓂᖏᒃ ᐊᔾᔨᒌᖕᓂᕋᖅᓯᒪᒐᓗᐊᖅᑐᑎ. 

ᓴᖅᑭᔮᖅᑎᑦᑎᓕᒑᔪᖅ ᖃᐅᔨᓴᑦᑎᐊᖅᐸᓪᓗᓂ ᑎᑎᖃᑦ ᐃᓐᓇᕐᒧᑦ 

ᐅᖃᓕᒫᖅᑕᐅᔪᓐᓇᕋᓗᐊᕐᒪᖔᑕ, ᐃᓄᒃᑑᖓᔾᔪᑎᐊᓗ ᖃᕋᓴᐅᔭᐅᑉ 

ᐃᓕᔭᐅᓯᒪᒐᓗᐊᕐᒪᖔᑦ ᖃᐅᔨᓴᑦᑎᐊᖅᐸᓪᓗᒍ; ᐋᖅᑭᒃᓯᒪᖏᑉᐸᑦ 

ᑕᑯᒃᓴᐅᑦᑎᐊᕋᔭᖏᒻᒪᑦ. 

 

ᑐᑭᓕᐅᖅᑎᒥᒃ ᑐᑭᓕᐅᖅᑕᐅᓯᒪᔪᑦ ᐱᔭᕇᖅᓯᒪᓕᖅᑎᓪᓗᒋᑦ, 

ᐅᖃᓕᒫᖅᑕᐅᒃᑲᓐᓂᕈᑎᒃ ᑕᒻᒪᖏᒃᑲᓗᐊᕐᒪᖔᑕ ᕿᒥᕈᓇᒃᑕᐅᓗᑎᓪᓗ 

ᐱᐅᒐᔭᖅᑐᖅ. ᓇᕿᑦᑕᖅᑕᐅᔪᑦ ᑕᒻᒪᖏᒃᑲᓗᐊᕐᒪᖔᑕ 

ᑕᑯᓇᖃᑦᑕᕆᐊᓕᒃ ᑐᑭᓕᐅᖅᑎᓪᓗ ᑐᕌᖓᒐᓗᐊᕐᒪᖔᑕ 

ᑐᑭᓕᐅᕆᓯᒪᔭᖏᓐᓂᒃ ᖁᓪᓗᓈᑑᖅᓯᒪᔪᒥᒃ. ᐅᖃᖃᑎᒋᔭᐅᔪᑦ 

ᑲᑐᔾᔨᖃᑎᒌᑦ ᑎᑎᕋᖅᓯᒪᒐᔪᒃᐳᑦ ᐅᖃᐅᓯᑦ ᐊᑐᖅᑕᐅᒐᔪᒃᑐᑦ 

ᑐᑭᓕᐅᖅᑕᐅᓯᒪᕙᒌᖅᑐᓂᒃ ᐃᓄᒃᑎᑐᑦ, ᐃᑲᔫᑎᐅᒐᔭᖅᑐᖅ ᑐᑭᓕᐅᖅᑎ 

ᑎᑎᕋᖅᓯᒪᔪᖃᖅᐸᑦ ᐱᓕᕆᐊᒃᓴᒧᑦ ᐅᖃᕋᓱᐊᖅᑕᖏᑦ ᒪᓕᒃᑲᓗᐊᕐᒪᖔᑕ. 

 

ᐃᓅᓕᒫᖅᑎᑦᑎᓂᐊᕈᑎᒃ ᓄᓇᙳᐊᑦ ᐊᑐᖅᑕᐅᓂᐊᕈᑎᒃ, ᐊᑎᖏᑦ ᑎᑎᕋᖅᓯᒪᒍᑎᒃ ᑕᒻᒪᖏᓪᓗᑎᒃ ᐃᓄᐃᓪᓗ ᓄᓇᖏᑕ ᐊᑎᖏᑦ. 

ᐃᓄᐃᑦ ᐱᖁᑎᖏᓐᓂᒃ ᓇᐅᑦᑎᖅᓱᖅᑎᑦ ᑎᑎᖅᑲᖁᑎᖏᑦ ᓄᓇᐅᑉ ᐊᑎᖃᐅᖅᑐᑦ ᓄᓇᕗᒥ, ᖃᐅᔨᓴᖅᑕᕐᓂᕐᓗ 

ᐊᑎᖃᑐᐃᓐᓇᕆᐊᓕᒃ. ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᐃᑲᔪᕈᓐᓇᖅᑐᑦ ᓄᓇᐅᑉ ᐊᑎᖏᓐᓂᒃ ᐊᑑᑎᔪᓐᓇᑐᐃᓐᓇᕆᐊᓕᒃ. 

 

ᓄᓇᓕᖕᓂ ᐅᖃᓪᓚᒋᐊᖅᑐᖃᓚᐅᖏᑎᓪᓗᒍ ᑐᓵᔨᒥᒃ ᐃᓂᒃᓴᓕᐅᕆᐊᖃᖅᑐᑦ. ᓄᓇᓕᖕᓂ ᕼᐊᒻᓚᒃᑯᑦ ᑐᓴᕐᕕᒋᔭᐅᔪᓐᓇᖅᑐᑦ 

ᐊᑎᖏᓐᓂᒃ ᑐᓴᕆᕝᕕᒋᒪᓐᓂᕈᕕᒋᓪᓗ ᑐᓵᔨᑦ ᑐᑭᓕᐅᖅᑎᓪᓗ. ᐃᓂᒃᓴᓕᐅᖅᓯᒪᒍᕕᑦ ᑐᓵᔨᓂᒃ ᐊᑲᐅᓂᖅᓴᐅᒐᔭᖅᑐᖅ, 

ᐱᔭᒃᓴᖃᖃᑦᑕᕐᒪᑕ. ᐸᕐᓇᒃᓯᒪᒃᑲᓐᓂᕐᓂᖅ, ᐊᑐᐃᓐᓇᐅᑎᑦᑎᖃᑦᑕᕈᕕᑦ ᑐᓵᔨᓂᒃ ᑎᑎᕋᖅᓯᒪᓗᑎᒃ ᐊᓯᐊᒍᖔᖅ 

ᐃᓂᒃᓴᓕᐅᕆᐊᖃᓕᑳᓪᓚᖕᓂᕈᕕᑦ. ᑐᓵᔨᑖᖅᑐᖃᕐᓂᕈᓂ, ᑭᒃᑯᑐᐃᓐᓇᕐᓄᑦ ᐅᖃᓪᓚᒡᕕᒋᔭᐅᓂᐊᖅᑐᓂᒃ ᐊᑐᖅᑕᐅᓂᐊᖅᑐᑦ 

ᑐᑭᓕᐅᖅᓯᒪᒋᐊᓕᒃ ᑐᑭᓯᑦᑎᐊᕈᓐᓇᕋᔭᕐᒪᑕ ᐱᔾᔪᑎᐊᓂᒃ ᓴᖅᑭᔮᖅᑎᑕᐅᔪᓂᒃ. ᓄᓇᓕᖕᓂ ᐅᖃᕆᐊᖅᑐᖅᓯᒪᔪᖃᖅᑎᓪᓗᒍ 

ᐱᖃᓯᐅᑎᒋᕗᖅ ᐃᒃᐱᒍᓱᕐᓗᖕᓇᖅᑐᓂᒃ ᐱᔾᔪᑎᓂᒃ ᓇᓗᓇᐃᖅᑕᐅᑎᓪᓗᒋᑦ ᐊᑲᐅᖏᓕᐅᕈᑎᑦ ᐅᖃᐅᓯᕐᓂᒡᓘᓐᓃᑦ. 

 

ᐅᓪᓗᒥ, ᓄᓇᓖᑦ ᐅᓄᕐᓂᖅᓴᑦ ᐅᖃᖅᑕᐅᕙᓪᓕᐊᔪᓂᒃ ᑐᑭᓕᐅᖅᑕᐅᖃᑦᑕᖅᐳᑦ, ᑐᑭᖃᖅᐳᖅ ᑐᓵᔨ ᐅᖃᓪᓚᒃᑐᒧᑦ 

ᑐᑭᓕᐅᖅᑕᐅᕙᒃᑐᑎᒃ ᐅᖃᕆᐊᖃᓪᓚᕆᒃᑐᒃᓂ ‘ᑕᐃᑲᙵᓪᓚᕆᒃ’.  ᑕᐃᒪᐃᒻᒪᑦ, ᑐᓵᔨᐅᑉ ᓈᓚᒍᓐᓇᖅᑕᖓᓂᒃ 

ᐅᖃᓪᓚᒃᑐᖃᕆᐊᖃᓪᓚᕆᒃᐳᖅ ᓴᖅᑭᔮᖅᑎᑕᐅᔪᒥᒃ ᐃᓄᒃᑎᑐᑦ ᑐᑭᓕᐅᕆᔭᐅᑎᓪᓗᒍ, ᖃᖐᖅᑎᐃᓪᓗᓂᒋᑦ. 

ᖃᐅᔨᒪᔭᕆᐊᖃᓪᓚᕆᒃᐳᑎᑦ ᑐᓴᐅᒪᑎᑦᑎᓂᖅ ᑐᓵᔨᒧᑦ ᐅᖃᖅᑕᐅᔪᖅ ᐃᓱᐊᓂᒃ ᖃᓪᓗᓈᑎᑐᑦ (ᐅᐃᕖᑐᐃᓪᓘᓐᓃᑦ) 

ᐱᒋᐊᕐᓂᖓᓃᒐᔪᒃᐳᖅ ᐅᖃᖅᑕᐅᔪᒥᒃ ᓴᖅᑭᔮᖅᑎᑦᑎᔪᓄᑦ ᓱᒃᑲᔪᒥᒃ ᐅᖃᓪᓚᖃᑦᑕᖅᑐᓄᑦ, ᐅᖃᓪᓚᖃᑦᑕᖁᔭᐅᕗᑦ ᓱᒃᑲᐃᔾᔫᒥᓗᑎᒃ 

ᓄᖅᑲᓚᐅᑲᒃᐸᓪᓗᓂᓗ ᐅᖃᖅᑕᐅᔪᑦ ᑐᓵᔨᒧᑦ ᐅᖃᖅᑕᐅᔪᓐᓇᕋᔭᕐᒪᑕ. ᑖᓐᓇ ᑐᕌᖓᒋᕗᖅ ᐱᔾᔪᑎᓪᓚᕆᒥᒃ ᐃᓄᒃᑎᑐᑦ 

ᐅᖃᖅᑕᐅᖏᑐᐃᓐᓇᕆᐊᓕᒃ ᖁᓪᓗᓈᑎᑑᑉ ᐅᖃᐅᓯᖏᓐᓂᒃ ᐊᑐᖅᑕᐅᒐᔭᖏᑦᑐᒥᒃ, ᓲᕐᓗ ᐅᖃᐅᓯᑦ ᐊᒃᓱᕈᖕᓇᖅᑐᑦ. 

ᓯᐅᒻᒥᒑᒥᒃ ᐊᑐᕐᓗᓂ ᓈᓚᓪᓗᓂᓗ ᑐᓵᔨᒥᒃ ᓂᐱᑭᓪᓗᓂ 

ᐃᑲᔫᐅᑎᒐᕙᖅᑐᖅ ᓴᖅᑭᔮᖅᑎᑦᑎᔪᒥᒃ. ᐊᑐᐃᓐᓇᐅᒃᐸᑦ, 

ᑲᑎᒪᕝᕕᐅᓪᓗᐊᖅᑐᖅ ᑐᓴᖅᑕᐅᓐᓇᖏᑦᑐᒥᒃ 

ᐅᖃᓪᓚᕝᕕᒋᔭᕆᐊᖃᖅᑐᖅ ᒪᑐᓯᒪᓗᓂᒡᓘᓐᓃᑦ ᑐᓵᔨᒧᑦ, ᐅᖃᖅᑎᒧᑦ 

ᓈᓚᒍᓐᓇᕋᔭᕐᒪᑕ, ᐊᒡᕕᐊᕐᑐᖃᖏᓪᓗᓂ ᓂᐱᓪᓕᖕᒥᑦ ᐅ ᖓᑖᓂᒃ 

ᐅᕝᕙᓘᓐᓃᑦ ᐅᖃᓪᓚᒃᑐᓂᒃ ᑲᑎᒪᕝᕕᖕᒥᑦ. 
 

ᐊᑲᐅᓂᖅᐹᖑᒐᓗᐊᖅᑎᓪᓗᒍ, ᑐᓵᔨ ᑕᖃᔪᓐᓇᕐᒪᑕ 

ᐊᒃᓱᕈᓐᓇᖅᑑᒋᓗᐊᓂᒃ ᐃᖅᑲᓇᐃᔮᖓᑦ. ᐅᑑᓪᓚᕆᒃᑲᕙᖅᑐᖅ 

ᓴᖅᑭᔮᖅᑎᑦᑎᔪᖅ ᓄᖃᖓᑎᑦᑎᓚᐅᑲᖃᑦᑕᕈᓂ 30-45 ᒥᓇᒥᒃ 

ᖃᐅᔨᓴᓚᐅᑲᒃᐸᓪᓗᓂᓗ ᑐᓵᔨ ᖃᓄᐃᓕᕐᒪᖔᑕ. 

ᓴᖅᑭᔮᖅᑎᑕᐅᓂᐊᖅᑐᒃ ᑐᓵᔨ ᐊᐱᕆᑐᐃᓐᓇᕆᐊᓕᒃ ᐅᖃᐅᓯᖏᓐᓂᒃ 

ᐊᑐᖅᑕᐅᓂᐊᖅᑐᓂᒃ. ᑭᖑᓪᓕᕐᒥᒃ, ᐃᓱᒪᒌᓇᐅᔭᕈᓂᐅᒃ 

ᐊᑑᑎᖃᕋᔭᖅᑐᖅ ᐊᑯᓂᐅᓂᖅᓴᐅᑐᐃᓐᓇᕆᐊᓕᒃ ᓴᖅᑭᔮᖅᑎᑕᐅᔪᑦ 

ᐊᒻᒪ ᑭᒃᑯᑐᐃᓐᓇᕐᓄᑦ ᐅᖃᓪᓚᒍᓐᓇᕐᓗᓂ ᑐᓵᔨᑎᒍᑦ, 

ᖁᓪᓗᓈᑎᑕᐅᑲᐅᑎᒋᒐᔭᕐᒪᖓᑦ. ᑖᓐᓇ ᓴᖅᑭᔮᖅᑎᑕᐅᓂᐊᖅᑎᓪᓗᒍ ᐸᕐᓇᐃᓯᒪᔭᕆᐊᖃᖅᐳᖅ ᐊᑐᖅᑕᐅᓂᐊᖅᑐᓂᒃ ᐃᑲᕋᖏᓪᓗ 

ᑲᑎᒪᓂᐅᓂᐊᖅᑐᒥᒃ. 

 

ᑲᑎᒪᔾᔪᓯᐊᖅ 

ᑲᑎᒪᔾᔪᓯᐊᑦ ᐃᓱᒪᒋᔭᐅᒐᔪᒃᐳᑦ ᐅᖃᕆᐊᖅᑐᖅᓯᒪᔪᒥᒃ ᐱᖃᑕᐅᔪᓄᑦ ᐃᑲᔫᓯᐊᖅᑖᖁᓗᒋᑦ ᐃᓚᐅᓚᐅᕐᓂᒥᓂᒃ ᑐᓴᖅᑕᐅᔪᓪᓗ 

ᑲᑐᔾᔨᖃᑎᒌᓄᑦ ᐅᖃᕆᐊᖃᖅᑐᖅᓯᒪᔪᓄᑦ. ᑲᑐᔾᔨᖃᑎᒌᖑᔪᐃ ᒪᓕᒐᖃᐅᖅᐳᑦ ᑲᑎᒪᔾᔪᓯᐊᓂᒃ ᐊᑭᓕᖅᑕᓂᐊᖅᑎᓪᓗᒋᑦ, ᒪᓕᒃᐸᒃᖢᓂ 

ᖃᓄᑎᒋᑦ ᐃᓚᐅᖃᑕᐅᓂᖏ/ᐱᔭᒃᓴᖃᐅᕐᓂᖏ, ᖃᓄᑎᒋ ᐃᓄᖕᓂᑦ ᖃᐅᔨᓇᓱᖕᓂᖅ, ᖃᓄᑎᒋᓪᓗ ᐱᖃᑕᐅᓂᖏᑦ. ᑖᓐᓇ 

ᐱᖃᓯᐅᔾᔨᒐᔪᒃᐳᖅ ᐊᔾᔨᒌᖏᑦᑐᓂᒃ ᐊᑭᓕᖅᑕᐅᔭᕆᐊᖃᖅᑐᓂᒃ ᐃᓐᓇᑐᖃᕐᓄᑦ ᖃᐅᔨᒪᓂᖃᖅᑐᒥᒃ/ᖃᐅᔨᒪᔨᒻᒪᕆᓂᒃ,  

ᐊᐱᖅᓱᖅᑎᓂᒃ, ᖃᔅᓰᓐᓇᕐᓂᒃ ᐱᓕᕆᖃᑎᒌᒃᑐᓂᒃ, ᑲᑎᒪᔨᕋᓛᑦ, ᐊᓯᖏᓪᓗ. ᐃᓄᐃᑦ ᐱᖃᑕᐅᔪᑦ ᓄᓇᓕᖕᓂ ᑲᑎᒪᑎᓪᓗᒋᑦ 

ᒪᒃᐱᖓᔪᖃᖅᑎᓪᓗᒍᓘᓐᓃᑦ ᐃᓪᓗᒥᒃ ᑲᑎᒪᔾᔪᓯᐊᖅᑖᒐᔪᖏᓚᑦ. 

 

ᓄᓇᕗᑦ ᒐᕙᒪᖓᓂᒃ ᒪᓕᓪᓗᒍ, ᐅᑯᐊ ᐱᔾᔪᑎᐅᔪᑦ ᐃᓱᒪᒋᔭᐅᔭᕆᐊᓖᑦ ᐋᖅᑭᒃᓱᖅᑕᐅᓇᓱᒃᑎᓪᓗᒋᑦ ᑲᑎᒪᔾᔪᓯᐊᑦ ᐊᑭᖏᑦ2: 

 

 ᖃᐅᑕᒫᖅ ᐊᑭᓕᐅᑕᐅᒐᔭᖅᑐᑦ ᐃᖅᑲᓇᐃᔭᖅᑎᐅᑉ ᐱᓕᕆᓗᐊᖅᑕᖓᓂᒃ; ᖃᐅᑕᒪᖅ ᐃᑲᕋᖏᑦ ᑲᑎᒪᓕᕌᖓᒥᒃ (ᓲᕐᓗ 

ᐅᓪᓗᒧᑦ, ᐅᓪᓘᑉ ᐃᓚᖓᓂᒃ, ᐅᓐᓄᐊᒃᑯᑦ, ᑕᒪᑯᐊᒐᓚᐃᑦ); 

 ᖃᓄᑎᒋᑦ ᐃᓄᓕᒫᖅᑎᑦᑎᒐᔭᕐᓂᖓ (ᐃᓄᖕᓂᓪᓗ ᐅᓐᓂᕐᓘᑎᖃᕐᕕᐅᒐᔭᕐᓂᖏ); 

 ᓇᖕᒥᓂᖅ ᐊᐅᓚᑦᑎᓂᐊᕈᓂ; 

 ᐃᓱᒪᓕᐅᕆᓂᖅ ᐊᒃᓱᕈᓐᓇᕈᓂ; 

 ᖃᐅᔨᒪᓂᖃᕐᔪᐊᕐᓗᓂ ᐱᖁᔭᐅᓯᒪᔪᑦ, ᐱᔪᓐᓇᓂᖃᕐᓗᓂ ᖃᐅᔨᒪᓂᖃᕐᓗᓂᓘᓐᓃᑦ (ᓲᕐᓗ ᐃᓄᐃᑦ ᐃᓕᖅᑯᓯᖓᓂᒃ 

ᖃᐅᔨᒪᓗᓂ ᐃᓅᓯᕐᒨᖓᔪᓂᒡᓘᓐᓃᑦ); 

 ᐃᓅᑉ ᐱᓕᒪᔭᖓᓂᒃ; 

 ᐃᓱᒪᓕᐅᕆᓂᖅ ᐅᒃᑑᑎᖃᓗᐊᖏᑦᑐᓂᒃ; ᐊᒻᒪ 

 ᐊᑲᐅᖏᓕᐅᕈᑎᐅᒐᔭᖅᑐᓂᒃ ᐃᓱᒪᓕᐅᕆᓂᖅ ᑮᓇᐅᔭᖅᑎᒍᑦ, ᐊᑐᖅᑕᐅᔪᑦ ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᖓᓂᒃ. 

 

ᐱᔾᔪᑎᒥᒃ ᐱᓕᕆᐊᖃᓚᕆᖕᒥᓘᓐᓃᑦ ᖃᐅᔨᓴᖅᑎᓪᓗᓂ, ᑲᑎᒪᔾᔪᓯᐊᓄᑦ ᐊᑭᓕᖅᑕᐅᓂᖅ ᒪᓕᒋᐊᖃᖅᐳᖅ ᐱᖃᑕᐅᔪᒥᒃ 

ᐱᔪᓐᓇᕐᓂᖏᑦ ᖃᐅᔨᒪᓂᐊᓗ. ᐅᒃᑑᑎᒋᓗᒍ, ᕿᒥᕐᕈᒍᒍᑎᒃ ᑲᑐᔾᔨᖃᑎᒌᑦ ᓄᓇᓕᖕᓂ ᖃᐅᔨᒪᔨᒻᒪᕆᒥᒃ ᐱᔾᔪᑎᒥᒃ 
 

 

2 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐃᑲᔫᑎ, ᓄᓇᕗᑦ ᒐᕙᒪᖓᑦ, ᒪᐃ 2008 

ᐊᐱᖅᓱᕈᒪᓇᖅᐳᓪᓗ. ᑖᓐᓇ ᖃᐅᔨᓴᖅᑕᐅᖁᔭᐅᔪᒥᓇᖅᑐᖅ ᐱᔪᓐᓇᕐᓂᖃᖅᑐᒥᒃ ᐱᓕᕆᐊᖃᖅᑐᕕᓂᕐᒥᓘᓐᓃᑦ, ᑲᑎᒪᔾᔪᓯᐊᖅ 

ᐊᑭᑐᓂᖅᓴᐅᒐᔭᖅᑐᖅ ᐱᖃᑕᐅᔪᑐᐃᓐᓇᕐᒥᓂᒃ. 

 

ᑲᑎᒪᔾᔪᓯᐊᒥᒃ ᐱᖃᑕᐅᔪᑦ ᐱᔪᒪᒐᔪᒃᐳᑦ ᑲᑎᒪᔨᕇᑐᐊᕋᖓᒥᒃ. ᐊᔪᕐᓇᖏᑉᐸᑦ, ᐸᕐᓇᐃᓯᒪᒍᓂᒃ ᐊᑭᓕᖅᑕᐅᓂᐊᖅᑐᖅ 

ᐋᖅᑭᒃᓯᒪᕙᒌᖅᐸᑦ ᑲᑎᒪᓚᐅᖏᓐᓂᕐᒥᓂᒃ ᐱᖃᑕᐅᔪᑦ ᖃᐅᔨᒪᒐᔭᕐᒪᑕ ᓂᕆᐅᒋᔪᓐᓇᖅᑕᒥᒃ. 

 

ᑲᑎᒪᔪᓂᒃ ᐊᐅᓚᑦᑎᓂᖅ 
 

ᐃᓱᒪᒋᔭᐅᓯᒪᔭᕇᖅᑎᓪᓗᒍ ᐅᓪᓗᐊ ᐅᖃᓪᓚᒋᐊᖅᑐᖅᑐᖃᕐᓂᐊᖅᑐᖅ, 

ᓇᒥ ᑲᑎᒪᓂᐊᕐᒪᖔᑕ ᐃᓂᒃᓴᓕᐅᖅᓯᒪᓂᕐᓗ ᐃᓪᓗᕈᓯᕐᒥᒃ 

ᐱᔨᑦᑎᕐᕕᖕᒥᓘᓐᓃᑦ ᐊᑑᑎᖃᓪᓚᕆᒃᑲᔭᖅᐳᖅ. ᐊᓄᕐᓂᖅᓴᑦ ᓄᓇᓖᑦ, 

ᕼᐊᒻᒪᒃᑯᑦ ᑎᑎᕋᕐᕕᐊᓂᒃ ᐋᖅᑭᒃᑕᐅᔪᓐᓇᖅᑐᖅ. ᒫᓐᓇᑲᐅᑎᒋ 

ᐃᓪᓗᕈᓯᕐᒥᒃ ᐃᓂᒃᓴᓕᐅᖅᑕᐅᑲᐅᑎᖃᑦᑕᓪᓗᐊᖅᑐᑦ, ᐄᖑᓐᓂᖅᐸᓪᓗ, 

ᓇᓗᓇᐃᑦᑎᐊᕋᔭᕐᒪᑕ ᐱᖃᑕᐅᔪᓂᒃ ᓄᓇᓕᖕᓂ 

ᖃᓄᐃᓕᐅᖅᑐᖃᕐᓂᐊᖅᑎᓪᓗᒍ ᐊᑕᑦᑎᒃᑯᑦ. 

 

ᐃᓚᖏᑦ ᐱᔨᑦᑎᕐᕖᑦ ᐊᑐᖅᑐᐊᖅᑕᐅᔪᓐᓇᖅᑐᑦ 

ᐊᑐᐃᓐᓇᖃᕆᐊᖃᖅᑐᑎᒃ ᑳᐱᓕᐅᕈᑎᒥ, ᑏᓕᐅᕈᑎᒥ, 

ᖃᓛᖅᑎᔾᔪᑎᒥᒡᓘᓐᓃᑦ, ᐃᓚᖏᑦ ᐊᑐᐃᓐᓇᐅᑎᑦᑎᔪᓇᖏᑐᐃᓐᓇᕆᐊᓕᒃ. ᓯᕗᓂᐊᓂᒃ ᐃᑲᔫᑎᐅᒐᔭᖅᑐᖅ ᖃᐅᔨᓇᓱᒃᑯᕕᑦ 

ᐊᑐᖅᑐᐊᖅᑕᐅᔪᓐᓇᖅᑐᑦ ᑖᒃᑯᐊ ᐱᖃᓯᐅᔾᔨᕗᑦ, ᑭᓱᒥᒃ ᑕᒪᓗᒐᒃᓴᖃᕋᔭᕐᒪᖔᑦ ᓂᐅᖃᒐᒃᓴᓂᓪᓗ ᓄᓇᓕᖕᓂ 

ᐅᖃᓪᓚᒋᐊᖅᑐᖅᓯᒪᔪᖃᖅᑎᓪᓗᒍ. 

 

ᐃᓂᒃᓴᓕᐅᕐᓂᖅ ᑐᑭᓕᐅᖅᑎᒥᒃ/ ᑐᓵᔨᒥᒃ ᑲᑎᒪᓂᐊᖅᑐᓂᓪᓗ ᑲᑐᔾᔨᖃᑎᒌᓂᒃ ᐱᔭᕇᑐᐊᕈᓂ. ᐃᓄᑑᓂᐊᕈᓂ 

ᐅᖃᓪᓚᒋᐊᖅᑐᖅᓯᒪᔪᖅ, ᐅᖃᐅᔾᔨᖅᑕᐅᔪᓐᓇᕈᓂ ᑲᑎᒪᔾᔪᑎᓂᒃ ᑎᑎᕋᖅᑎᖃᕈᑎᒃ, ᐃᓄᖕᒥᓪᓗ ᐃᑲᔪᕈᓐᓇᖅᑐᒥᒃ ᐊᓯᖏᓐᓂᒃ 

ᑲᑐᔾᔨᖃᑎᒌᒥᒃ (ᐸᐃᑉᐹᒥᒃ ᐊᑎᓕᐅᕆᔾᔪᑎᑕᖃᕐᓗᓂ, ᑕᑕᑎᒐᒃᓴᓂᒃ, ᐊᑭᓖᓚᐅᕐᓂᕐᒧᑦ ᓇᓗᓇᐃᒃᑯᑕᓂᒃ, ᖃᕋᓴᐅᔭᕋᓛᒥᒃ, 

ᓴᖅᑭᔮᖅᑎᔾᔪᑎᒥᒃ ᑐᑭᓕᐅᕈᔨᐅᓪᓗ ᐊᑐᕋᔭᖅᑕᖓᓂᒃ). 



 

 

 

 

ᑐᑭᓯᒋᐊᓚᐅᖏᓂᖏᓂ ᑐᓴᕋᑦᓴᓂᑦ ᖃᐅᔨᒋᐊᖅᑳᕆᐊᓖᑦ 

ᐋᖅᑭᒃᓱᐃᓂᖅ ᐅᓪᓗᕐᓯᐅᑎᒃᑰᕆᐊᓕᓐᓂᑦ 

ᑐᔪᕐᒥᕕᑦᓴᑦ ᐊᐅᓚᕐᓂᐊᖅᑐᓪᓗ ᐃᓂᑦᓴᖃᕋᓗᐊᕐᒪᖔᑕ ᖃᐅᔨᒋᐊᖅᑳᕐᓗᒋᑦ. 

ᖃᐅᔨᒋᐊᖅᑳᐸᓪᓗᑎᖕ ᐊᓯᖏᓂᑦ ᓄᓇᖓᓂ ᑲᑎᒪᑎᑦᓯᔪᖃᕐᓂᐊᕐᒪᖔᑦ ᐊᐳᖃᑎᒌᖁᓇᒋᑦ. 

ᐸᕐᖕᓇᒃᓯᒪᕙᒌᕐᓗᑎ ᓯᓚᕈᔪᖕᒧᑦ ᑎᑭᑦᑐᓇᓐᖏᑉᐸᑕ ᐊᐅᓪᓚᕐᕕᑦᓴᖏᓘᓐᓃᑦ ᑭᖑᕙᕆᐊᕐᑕᐅᓂᕐᐸᑕ. 

ᑐᑭᓕᐅᕆᔩᑦ/ᑐᓵᔨᑦ 

ᖃᐅᔨᒋᐊᖅᑳᐸᓪᓗᑎ ᑐᓵᔨᖃᕆᐊᖃᕐᒪᖔᑕ ᑐᑭᓯᒋᐊᖅᑳᕐᓗᑎᓗ ᓄᓇᖓᑕ ᐅᖃᐅᓯᕐᖓᐅᑎᒥᒍᑦ ᐊᑲᐅᒋᔭᒥᓂᖕ. 

ᐅᐸᑦᑕᐅᔪᑦ ᓄᓇᖓᓂ ᑐᑭᓕᐅᕆᔨᑖᕐᓗᑎᒃ/ᑐᓵᔨᑖᕐᓗᑎᒃ ᐃᓇᖏᕐᑎᑦᓴᖏᓂᓪᓗ ᓇᓪᓕᐅᒃᑯᒫᑦᓴᑎᑦ 

ᑎᑎᕋᕐᓯᒪᔪᖁᑎᖃᕐᓗᑎᑦ 

ᐃᓄᑦᑎᑑᓕᕆᐊᓖᑦ ᑐᐊᕕᐅᔾᔭᐅᓗᐊᕐᐸᖏᓪᓗᑎᒃ ᐱᕕᖃᕐᑎᑕᐅᑦᓯᐊᕐᐸᓗᑎᒃ. 

ᖃᐅᔨᒃᑲᐃᓂᖅ ᐱᖃᑕᐅᓂᐊᕐᑐᓂᑦ 

ᖃᐃᖅᑯᔨᔾᔪᑎᓂᑦ ᐊᐅᓪᓚᕐᑎᑦᓯᓯᒪᕙᒌᕐᐸᓪᓗᑎᒃ ᓯᕗᕐᖓᑐᖄᒍᑦ. 

ᑐᑭᓯᐅᒪᔾᔪᑕᐅᓂᐊᕐᑐᓂᑦ ᑲᑎᒪᔾᔪᑕᐅᓂᐊᕐᑐᑦ ᒥᑦᓵᓄᑦ ᑐᓂᓯᕙᒌᕐᓯᒪᕙᓪᓗᑎᖕ ᕿᒥᕐᕈᔪᓐᓇᕐᓯᑎᓪᓗᒍᓪᓗ 

ᐋᔩᕋᕈᑕᐅᓂᐊᕐᑐᓂᑦ. 

ᑐᓴᐅᒪᑎᑦᓯᕙᒌᕐᓗᑎᒃ ᑲᑎᒪᓂᐅᓂᐊᕐᑐᒥᑦ ᓴᖅᑭᔮᕐᑎᑦᓯᓂᒃᑯᑦ ᐅᖃᓕᒫᒐᑦᓴᓂᖕ ᐊᑭᓐᓇᕐᒥ, ᓈᓚᐅᑎᒃᑯᑦ, ᐃᓅᖃᑎᒌᑦ 

ᐅᖃᖃᓯᔮᕐᕕᖏᑎᒍᑦ ᖃᕆᓴᐅᔭᒃᑯᑦ, ᐊᓯᖏᑎᒍᓪᓗ. 

ᑲᑎᒪᓂᐅᓂᐊᕐᑐᒧᑦ ᐅᐸᓗᖓᐃᕐᓯᒪᒋᐊᓖᑦ 

ᖃᐅᔨᒋᐊᒃᑲᓐᓂᕐᓗᒍ ᑲᑎᒪᕕᐅᓛᕐᑐᖅ ᐊᑐᐃᓐᓇᐅᒐᓗᐊᕐᒪᖔᑦ ᓱᓕ. 

ᑕᒧᓗᒐᑦᓴᓕᐅᕐᑎᑦ ᓂᐅᖅᑲᕋᑦᓴᓕᕆᔩᓪᓗ ᐊᑐᐃᓐᓇᐅᓂᐊᕐᒪᖔᑕ ᑎᑭᓴᐃᕙᒌᕐᕕᒋᓗᒋᓗ ᑭᓱᒥᓪᓗ . 

ᑎᑎᕋᕐᑎᐅᓂᐊᕐᑐᒥᑦ ᑲᑎᒪᔾᔪᑎᒥᓂᕐᓂᑦ ᐃᖅᑲᓇᐃᔭᕐᑎᑖᑲᐃᓐᓇᕐᓗᑎᖕ. 

ᐊᑎᓕᐅᕐᕕᒻᒥᒃ ᑲᑎᒪᔭᕐᑐᖅᑐᓄᑦ ᑎᑎᖅᑕᐅᑐᐃᓐᓇᕆᐊᓕᓂᑦ ᐊᑐᐃᓐᓇᕈᐃᓗᑎᖕ. 

ᑲᑎᒪᔾᔪᓯᐊᑦᓴᑦ ᑎᑎᕋᕐᕕᑦᓴᖏᓐᓂᑦ ᐊᑐᐃᓐᓇᕈᓯᒪᑦᓴᐅᑎᒋᓗᑎᖕ. 

ᐊᔾᔨᒥᖕ ᐅᖃᐅᓯᒥᓂᕐᓂᓪᓘᓐᓃᑦ ᓴᒃᑯᐃᓂᐊᕐᓂᕋᕐᓂᖕᒧᑦ ᐊᑎᓕᐅᕐᕖᑦ (ᑕᕐᕆᔮᑦᓴᓂᑦ/ᓂᐱᓕᐅᕐᑕᐅᔪᓂᑦ 

ᐊᔾᔨᓐᖑᐊᒥᓪᓘᓐᓃᑦ). 

ᓇᓗᓇᐃᕐᓯᕙᒌᕐᓗᑎᒃ ᖃᓄᐃᑦᑐᓂᖕ ᐱᐊᓚᒃᑲᓂᕈᑎᑦᓴᓂᑦ ᓱᓇᒃᑯᑎᖃᕐᓂᐊᕐᒪᖔᑕ (ᐆᑦᑑᑎᒋᓗᒋᑦ ᖃᕋᓴᐅᔭᖅ, 

ᑕᕐᕆᔭᕈᓐᓇᐅᑦ, ᑕᕐᕆᔭᕐᕕᖓᓗ ᓇᐸᔪᖅ) ᑭᓇᒦᓐᖔᕐᒪᖔᑕ ᖃᓄᕐᓗ ᓴᖅᑭᔮᕐᑎᓂᐊᕐᒪᖔᒋᑦ. 

ᑐᓵᔨ ᑐᓵᔨᐅᔾᔪᑎᖃᑦᓯᐊᕋᓗᐊᕐᒪᖔᑕ ᖃᐅᔨᒋᐊᕐᐸᒌᕐᓗᑎᑦ ᐱᔪᓐᓇᕋᓗᐊᕐᒪᖔᑕᓗ. 

ᑐᓴᐅᒪᔭᐅᒋᐊᓕᓐᓂᑦ ᑐᑭᓯᓇᓱᐊᕈᓰᑦ 

ᑲᑎᒪᓂᐅᓂᐊᕐᑐᒧᑦ ᐅᐸᓗᖓᐃᔭᕆᐊᓖᑦ ᐱᔭᕇᕐᐸᑕ, ᐊᑲᐅᓂᕐᓴᐅᒐᔭᕐᑐᖅ 

ᓂᐅᕐᕈᕕᐅᓂᐊᕐᑐᖅ ᖃᓄᖅ ᓄᓇᖓᑦ ᖃᐅᔨᒋᐊᕐᕕᐅᖅᑳᕐᓂᐊᕐᒪᖔᑕ ᓴᖅᑭᑕᐅᔪᒪᔪᑦ 

ᒪᓕᓪᓗᒋᑦ. ᑕᒪᑐᒪᓂᓕ, ᐱᒻᒪᕆᐅᕗᖅ ᑐᑭᓯᓯᒪᑲᐅᑎᒋᒍᑎᒃ “ᑭᒃᑯᑦ” 

ᐱᖃᑕᐅᖁᒻᒪᖔᒋᑦ ᐱᕙᓪᓕᐊᓂᖏᓐᓂ ᓱᑯᑦᓯᐊᓃᓕᕐᐸᑕᓗ ᑭᓱᓕᕆᔨᐅᓂᐊᕐᒪᖔᑕ. 

 

ᖃᓄᐃᓕᖓᓂᐊᕐᒪᖔᑦ ᐱᔭᑦᓴᖓᑦ ᒪᓕᓪᓗᒍ ᐱᔾᔪᑎᖓᓗ ᑐᑭᓯᓇᓱᐊᕐᑕᖓᓂᖕ 

ᑐᓴᕋᓱᐊᕈᑎᖓ, ᓄᓇᓕᓐᓄᑦ ᑐᑭᓯᒋᐊᕐᓯᒪᔪᑦ ᑐᓴᕈᒪᔭᒥᓂᖕ ᐃᒻᒪᖃ 

ᑲᑎᒪᖃᑎᖃᖅᑳᕐᐸᑕ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓂᑦ, ᕼᐋᒪᓚᒃᑯᑦ 

ᑲᑎᒪᔨᖏᓂᑦ ᑲᑐᔾᔨᖃᑎᒌᓂᓪᓘᓐᓃᑦ ᑲᑎᒪᔾᔪᑕᐅᓂᐊᕐᑐᓂᑦ ᑐᓴᐅᒪᕙᒌᕐᓂᐊᕐᖓᑕ 

ᐃᓄᓕᒫᕐᑎᑦᓯᓂᒃᑯᑦ ᑲᑎᒪᕕᔾᔪᐊᕐᑐᖃᓚᐅᖏᓂᖓᓂ. 

 

ᐱᒋᐊᖏᓂᖏᓐᓂ ᑐᑭᓯᓇᓱᐊᕐᑐᑦ ᑐᓴᐅᒪᑎᑦᓯᒐᓱᐊᕐᑐᓪᓗ ᑲᑎᒪᓂᖏᑦ, ᐱᒻᒪᕆᐅᕗᖅ 

ᐅᓂᒃᑳᕆᐊᕐᑐᖅᓯᒪᔪᑦ ᓇᓗᓇᐃᕐᓯᖅᑳᕈᑎᒃ, ᑐᑭᓯᓇᕐᑐᒃᑯᑦ ᓇᓗᓇᐃᑦᓯᐊᕐᓗᒍ, ᐱᔾᔪᑎᖓ 

ᑐᓴᐅᒪᖃᑎᒌᒐᓱᐊᕈᑎᖓᑕ ᐊᒻᒪ ᐃᓅᖅᑲᑎᒌᑦ ᑲᑎᒪᕕᔾᔪᐊᕐᑎᑕᐅᓂᖏᑎᒍᑦ 

ᐃᓱᒪᓕᐅᕐᑎᐅᖃᑕᐅᒻᒪᑕ ᐅᓂᒃᑳᕐᕕᐅᖅᑳᕈᑎᒃ ᐊᐱᖅᓱᕐᑐᖃᕆᐊᓚᐅᖏᓂᖓᓂ 

ᑕᖅᑲᒃᑯᓇᓐᖓᑦ ᑲᑎᒪᕕᔾᔪᐊᕆᐊᖃᑕᐅᓯᒪᔪᑦ ᑲᔪᖏᕐᓂᕐᓴᐅᔪᓐᓇᕐᑐᑦ. 

ᓇᓗᓇᐃᕐᕕᐅᖅᑳᕐᐸᑕ ᖃᓄᐃᓕᐅᕋᓱᒻᒪᖔᕐᒥ ᐃᒻᒪᖃ ᑐᕌᕋᓱᑦᑕᖓᑦ 

ᑐᑭᓯᓇᓱᐊᕐᑎᓪᓗᒋᑦ ᐱᐊᓚᓂᕐᓴᐅᔪᓐᓇᕐᑐᖅ ᓇᓗᓕᐅᖅᑲᕈᓘᔭᑐᐃᓐᓇᖏᓗᑎᓗ.  ᑐᑭᓯᓯᒪᑦᓯᐊᕐᓗᑎᒃ ᑐᕌᕐᕕᐅᓇᓱᐊᕐᑐᒥᑦ ᖃᓄᖅ 

ᑐᑭᓯᕕᐅᓇᓱᐊᕐᒪᖔᕐᒥ ᑭᐅᔪᓐᓇᕐᓂᐊᕐᖓᑕ ᖃᓄᐃᓕᐅᕋᓱᐊᕐᒪᖔᑕᓗ ᑐᑭᓯᒐᓱᐊᕐᑐᑦ ᑲᑐᔾᔨᖃᑎᒌᑦ ᑐᓴᕈᒪᔭᖏᓂᑦ. ᐱᕐᔪᐊᕌᓘᕗᖅ 

ᑐᓴᕋᑦᓴᑦ ᐅᓂᒃᑳᖑᒐᓱᐊᕐᑐᑦ ᑭᒃᑯᑐᐃᓐᓇᕐᓄᑦ ᓇᓗᓇᐃᕐᓯᒪᑦᓯᐊᕐᓗᑎᒃ ᑐᑭᓯᓇᑦᓯᐊᕐᑐᓂᓪᓗ ᑐᓴᕋᑦᓴᖁᑎᖃᕆᐊᓖᑦ. 

 

ᐅᓂᒃᑳᕐᓂᐊᕐᑐᖅ ᖃᐅᔨᒪᔨᑕᖅ ᐅᐸᓗᙵᐃᓯᒪᖁᔪᒥᓇᖅᐳᖅ ᐃᓱᒻᒥᕐᓯᒪᑦᓴᐅᑎᒋᓐᖏᓪᓗᓂ “ᑲᑎᒪᕕᔾᔪᐊᕐᑎᑐᐃᓐᓇᕐᓗᒋᑦ 

ᓄᓇᖅᑲᑎᒌᑦ ᐋᖅᑭᑲᐅᑎᒋᓂᐊᕐᑐᖅ ᐅᓂᒃᑳᕇᑐᐊᕈᒪ” ᐅᕝᕙᓘᓐᓃᑦ “ᐅᓂᒃᑳᕆᒋᐊᓕᕗᓪᓕ ᐱᔭᕇᕇᕐᐳᑦ”. ᐅᑭᐅᖅᑕᖅᑐᒥ, 

ᑭᓱᓕᒫᑦᓯᐊᑦ ᓱᒃᑲᐃᓂᕐᓴᐅᒻᒪᑕ ᕿᓄᐃᓵᕆᐊᖃᓱᖑᕗᒍᑦ ᐊᔾᔨᒋᓐᖏᑦᓯᐊᕐᑕᖓᓂᓪᓗ ᐱᐅᓯᖃᕐᑐᑕ ᑐᑭᓯᓇᓱᐊᕈᓯᓂᑦ. ᖃᐅᔨᒪᔨᑕᑦ 

ᐱᓕᕆᕝᕕᓄᑦ ᐅᐸᓗᖓᐃᕐᓯᒪᑦᓯᐊᖃᑦᑕᕐᐸᑕ ᖃᐅᔨᒪᑎᑦᓯᓯᐊᕐᓗᑎᖕ ᓯᕗᕐᖓᒍᑦ ᑲᑎᒪᓂᐅᓛᕐᑐᒥᑦ, ᐊᐅᓚᓂᖃᑦᓯᐊᕈᓐᓇᕐᖓᑦ. 

ᐃᓛᓐᓂᒃᑯᑦ ᐃᓱᒪᓇᕐᑐᓂ ᑭᓱᑐᐃᓐᓇᖅ ᐱᕚᓪᓕᐊᕐᔪᓚᐅᕋᓗᐊᕐᑐᓂ ᖃᓄᐃᓕᑳᓪᓚᒐᐃᒻᒪᓐ ᐅᑎᕆᐊᕐᑐᕐᔫᔮᓲᖑᒐᑦᑕ 

ᐊᑦᓱᕈᑦᑕᓚᐅᕐᑐᑕ. ᖃᓄᐃᒐᓛᖏᑦᑐᖅ ᑕᒪᓐᓇ, ᐃᑲᔫᑎᖃᓚᖓᒻᒪᓐ ᐱᔭᕇᑐᐊᖅᐸᑦ ᐃᖅᑲᓇᐃᔮᖑᓇᓱᐊᕐᑐᖅ; ᑐᑭᑖᕐᑐᖅ 

ᑭᖑᕙᕆᐊᕈᑎᕐᔫᔮᕐᑑᒐᓗᐊᑦ ᓱᓇᐅᕝᕙ ᐃᑲᔫᑕᐅᓐᓂᕐᒥᒪᑕ ᑭᓱᑐᐃᓐᓇᑦᓯᐊᑦ ᓇᐅᒃᑯᑐᐃᓐᓇᑦᓯᐊᕐᓗ ᖃᓄᖅᑑᕈᑕᐅᓂᖏᓐᓄᑦ 

ᑭᖑᕙᓯᐊᕐᔪᑦᑐᔮᓲᖑᕗᑦ ᐋᖅᑭᑦᓯᐊᕈᒪᒧᓐ, ᐱᓗᐊᕐᑐᖅ ᐃᓪᓗᒦᓐᓇᖅ ᐃᓱᒪᓕᐅᕐᑎᕗᑦ ᑲᑎᒪᔨᑦ ᐊᖏᖃᑎᒌᒐᓱᑦᑎᓗᒋᑦ 

ᐋᔩᖃᑎᒌᓐᓂᒃᑯᑦ ᐊᓂᓚᐅᕋᑎᖕ  ᑕᑯᓐᓇᓐᖑᐊᕆᐊᖃᓲᖑᒻᒪᑕ. 

 

ᖃᓄᖅ ᐊᑲᐅᓂᕐᐹᖑᓂᐊᕐᒪᖔᑦ ᑐᑭᓯᓇᓱᐊᕐᑎᓪᓗᒋᑦ, ᖃᐅᔨᒪᔨᑕᑦ ᑲᑐᔾᔨᖃᑎᒌᑦ ᕿᒥᕐᕈᔭᕆᐊᖃᕐᖓᑕ ᐊᔾᔨᒌᖏᑦᑐᓂᑦ ᖃᐅᔨᒪᔨᑕᑦ 

ᐋᖅᑭᑦᓱᐃᔾᔪᓯᖏᓐᓂᑦ ᐅᓂᒃᑳᓕᐅᖅᑳᕐᑐᑎᒃ ᖃᓄᐃᓕᐅᕐᓂᐊᕐᒪᖔᕐᒥ ᑐᑭᓯᔪᒪᔭᒥᓂᖕ ᐊᐱᖅᑯᑕᐅᓂᐊᕐᑐᑦ ᑲᑎᖅᓱᐃᔾᔪᓯᑦᓴᖏᓗ 

ᒥᕐᖑᐃᓯᕐᕕᓕᕆᖃᑕᐅᕙᑦᑐᑦ ᖃᐅᔨᓇᓱᐊᓕᕋᐃᑉᐸᑕ. ᐃᓚᖏᑦ ᐆᑦᑑᑎᑦᓯᐊᕙᑦ ᑭᒃᑯᑐᐃᓐᓇᕐᓄᑦ ᐅᓂᒃᑳᕈᓰᑦ ᒪᑐᐃᓐᖔᕐᑎᑦᓯᓗᑎᓗ 

ᐃᓯᑲᐃᓐᓇᑐᐃᓐᓇᕐᑐᑦ ᕿᒥᕐᕈᒐᑦᓴᖃᕐᓗᑎᒃ, ᓈᓚᐅᑎᒃᑰᑲᑕᓪᓗᑎᒃ, ᖃᑦᓰᓇᐅᒐᓗᐊᓂᑦ ᑲᑎᑎᑦᓯᕙᓪᓗᑎᒃ ᖃᓄᖅᑑᑎᑦᓴᓂᑦ ᐊᒻᒪ 

ᐊᑐᓂ ᐊᐱᖅᓱᕐᑕᐅᔪᒪᓯᒪᔪᑦ ᐊᐱᖅᓱᖅᐸᒌᕐᓯᒪᓗᒋᑦ. ᐃᓚᖏᑦ ᓄᓇᓖᑦ ᐃᒻᒪᖃ ᐊᔾᔨᒋᓐᖏᑦᓯᐊᒻᒪᕆᑦᑕᖓᒍᑦ ᐃᒥᒃᑯᑦ 

ᑐᑭᓯᒐᓱᐊᕈᓯᓖᑦ ᐅᖃᖃᑎᒌᓐᓂᒃᑯᑦ; ᑕᐃᒪᐃᒻᒪᓐ, ᐊᑲᐅᓂᖅᐹᖑᒐᔭᕐᑐᖅ ᑐᑭᓯᓇᓱᐊᕈᓯᒥᓂᖏᑦ ᑐᓴᐅᒪᑎᑦᓯᒍᓰᓪᓗ ᑲᔪᓯᑦᓯᐊᕐᓯᒪᔪᑦ 

ᓄᓇᓕᓐᓂ ᓇᓗᓇᐃᕐᑕᐅᕙᓪᓗᑎᒃ ᓇᓪᓕᐊᖑᓐᓂᕐᒪᖔᓪᓗ ᓄᓇᖓ ᑐᑭᓯᔪᒥᓇᕋᔭᕐᖓᑕ ᐱᑦᑎᐊᕐᓂᒥᓂᖏᑦ. ᐅᓇᓂ ᑎᑎᕋᕐᓯᒪᔪᑦ 

ᓄᓇᕗᒥ ᐊᑐᖅᑕᐅᒐᔪᓐᓂᕐᐹᑦ ᑐᓴᕋᓱᐊᓕᕋᐃᒐᒥᖕ ᑐᑭᓯᔪᒪᔭᒥᓂᖕ ᓄᓇᓕᓐᓂᑦ. 



21 

 

 

 

 

ᑭᒃᑯᑐᐃᓐᓇᕐᓂᑦ ᑲᑎᒪᕕᔾᔪᐊᕐᑎᓯᓂᖅ, ᒪᑐᐃᖓᑎᑦᓯᓂᕐᓗ 
 

ᓄᓇᕗᒥ ᐊᑐᖅᑕᐅᒐᔪᒃᑐᖅ ᐅᓂᒃᑳᕆᐊᖅᑐᖅᓯᒪᔪᖃᖅᑎᓪᓗᒍ ᓄᓇᓕᖕᓄᑦ ᑲᑎᕕᔾᔪᐊᕐᑎᑦᓯᓂᒃᑯᑦ ᐅᕝᕙᓘᓐᓃᑦ ᐃᓯᑐᐃᓐᓇᕐᕕᑦᓴᒥᖕ 

ᑐᓐᖓᓱᕝᕕᖃᓗᑎᒃ. ᑕᐃᒫᖕ ᑲᑎᒪᑎᑦᓯᒐᐃᒐᑦᑕ ᑲᔪᖏᒃᑲᓐᓂᕈᑕᐅᓲᖑᒻᒪᑕ ᐃᓄᓕᒫᑦ ᑐᓴᕈᒥᓇᕐᑐᓂᑦ ᖃᐅᔨᑐᐊᕋᒥ ᐅᕙᓘᓐᓃᑦ 

ᐅᓂᒃᑳᕈᒪᓂᕐᓴᐅᓪᓗᑎᖕ ᐃᓱᒪᒋᔭᒥᓂᓪᓗ ᖃᓄᐃᓕᖓᔪᑦᓴᐅᒻᒪᖔᑕ ᑕᕝᕙᐅᓂᖓᓂ ᓂᓪᓕᕐᕕᐅᔪᒪᓂᕐᓴᐅᓪᓗᓂ. 

ᐃᓄᓕᒫᕐᑎᑦᓯᓂᒃᑯᑦ ᑲᑎᒪᕕᔾᔪᐊᕐᓂᖅ ᐊᑲᐅᓂᕐᐹᖑᓲᖑᕗᖅ ᐃᓄᒋᐊᓐᓂᕐᓴᐅᔪᓐᓇᕐᓂᖏᓐᓄᑦ ᑐᓴᕐᑎᒐᓱᐊᕐᑕᕗᑦ. ᑕᒪᒃᑯᐊ 

ᐃᓄᓕᒫᕐᑎᑦᓯᓂᒃᑯᑦ ᑲᑎᒪᓂᐅᔪᑦ ᐊᔾᔨᒌᖏᒍᓐᓇᕐᒥᔪᑦ ᐊᐅᓚᓂᖏᑦ: 

 

 ᓴᖅᑭᑕᐅᒍᒪᔪᑦ ᐅᓂᒃᑳᕆᔭᐅᖅᑳᓚᐅᕐᓗᑎᒃ ᐊᐱᖅᓱᕈᒪᔪᑦ ᐊᐱᖅᓱᕐᕕᖃᕐᑎᑕᐅᓪᓗᑎᒃ ᑭᐅᔭᐅᓗᑎᓪᓗ; 

 

 ᐊᑭᓐᓇᕐᒥᐅᑕᓂᒃ ᓴᖅᑭᔮᑎᑦᑎᓂᖅ ᓄᓇᖅᑲᑎᒌᑦ ᕿᒥᕐᕈᔪᓐᓇᕐᑕᖏᓐᓂᑦ ᓂᓪᓕᐅᑕᐅᔪᓇᖅᓗᑎᓗ; 

 

ᐅᓂᒃᑳᕆᐊᕐᑐᕐᓯᒪᔫᑉ ᐅᓂᒃᑳᕆᓂᐊᕐᑕᖏᓐᓂᑦ ᓇᓗᓇᐃᕐᓯᓯᒪᓗᓂ ᓯᕿᓐᖑᔭᒃᑯᑦ ᐅᓪᓗᓕᒫᖅ ᖃᖓᒃᑰᖓᓂᐊᕐᒪᖔᑕ 

(ᖃᐅᔨᒪᔭᐅᒋᐊᓕᖕ: ᐃᓄᐃᓐ ᖃᐅᔨᒪᓂᐊᕐᖓᑕ ᓯᕿᓐᖑᔭᒃᑯᑦ ᐱᕕᖃᕈᑎᖕ ᐅᐸᒍᒪᓂᕐᓴᐅᒐᔭᕐᖓᑕ ᓈᓚᒋᐊᕈᒪᔭᖓ 

ᐅᖃᐅᓯᑦᓴᖃᕐᕕᖓᓘᓐᓃᑦ ᓂᓪᓕᕐᕕᒋᔪᓐᓇᕐᓂᐊᕐᒪᒋᑦ); 

 

 ᐃᓯᑐᐃᓐᓇᕐᕕᑦᓴᒥᖕ ᑐᓐᖓᓱᕝᕕᖃᓗᑎᒃ ᖃᐅᔨᒪᔨᑕᑦ ᑐᑭᓯᑎᑦᓯᕙᓪᓕᐊᔪᓐᓇᕐᖓᑦ ᐊᐱᖅᑯᑎᑦᓴᖃᕐᑐᖃᕐᐸᑦ ᐃᓪᓗᕈᓯᕐᒥ 

ᐱᓱᕋᔭᑐᐃᓐᓇᕐᓗᓂ ᓴᖅᑭᔮᕐᑎᑕᖏᑕ ᒥᑦᓵᓄᑦ ᐊᑭᓐᓇᕐᒥ ᓄᓇᓐᖑᐊᓂᖕ ᐊᓯᖏᓐᓂᓪᓗ ᑐᑭᓯᑎᑦᓯᒐᓱᐊᕈᑎᖏᓐᓂᑦ 

ᖃᓄᐃᓕᐅᕈᑎᒋᓇᓱᑦᑕᖏᓪᓗ ᓴᖅᑭᔮᕐᑎᑕᐅᔪᑦ ᒥᑦᓵᓄᑦ. 

 

ᑲᑎᒪᓂᐅᓂᐊᕐᑑᑉ ᐊᖅᑯᑎᒋᓂᐊᕐᑕᖓ ᓇᐅᒃᑯᑐᐃᓐᓇᐅᒐᓗᐊᕐᐸᑦ, ᐃᖅᑲᐅᒪᓂᐊᕐᐳᓯ ᓄᖅᑲᖓᑲᐃᓐᓇᖃᑦᑕᕆᐊᖃᕐᖓᑕ 

ᑲᑎᒪᔭᕐᑐᖅᓯᒪᔪᑦ ᑕᖃᐃᕐᓯᑲᐃᓐᓇᕐᓂᖅ ᐱᕐᔪᐊᖑᒻᒪᓐ, ᐃᓐᓇᑐᖃᑯᓗᑉᐳᑦ ᐱᓗᐊᕐᑐᖅ. ᐅᓪᓗᓕᒫᖅ ᐊᑐᐃᓐᓇᖃᐃᓐᓇᕐᐸᑕ 

ᓂᐅᖅᑲᕋᑦᓴᓂᑦ ᑏᒥᖕ, ᑳᐱᒥᑦ ᐃᒥᕐᒥᓪᓗ ᑕᒧᓗᒐᑦᓴᓂᓪᓗ ᑐᓐᖓᓵᕆᒃᑲᓐᓂᕈᑕᐅᔪᓐᓇᕐᑐᑦ. ᐱᑖᕋᑦᓴᖃᕐᓗᑎᒃ ᐃᓯᖅᐸᓪᓕᐊᔪᑦ 

ᐊᑎᓕᐅᖅᐸᓪᓕᐊᔪᓂᑦ ᐊᒧᔭᑦᓴᖃᕐᐸᑕ ᓵᓚᖃᐅᓯᐊᑦᓴᖃᕈᑎᖕ ᐃᒻᒪᖃ ᐃᓄᓕᒫᕐᑎᑦᓯᔪᓄᑦ ᑲᑎᒪᔭᕐᑐᕈᒪᓂᕐᓴᐅᒐᔭᕐᑐᑦ. ᐱᒻᒪᕆᐅᕗᖅ 

ᖃᐅᔨᒪᒋᐊᖃᕐᒥᔪᖅ ᓄᓇᖅᑲᑎᒌᑦ ᐱᔭᑦᓴᓕᒻᒪᕆᐅᓂᕐᐸᑕ ᐊᕐᕌᒍᓕᒫᖅ, ᖃᑦᓰᓐᓇᐅᓂᕐᓴᐅᑐᐃᓐᓇᕆᐊᓖᑦ ᐃᓄᐃᓐ 

ᑲᑎᒪᕕᔾᔪᐊᖃᑕᐅᔪᑦ ᑐᑭᓯᒐᓱᐊᕐᑐᑦ ᐅᓂᒃᑳᕆᐊᕐᑐᖅᓯᒪᓂᖏᓐᓂ. 

 

 
 

ᑐᓴᐅᑎᒃᑯᑦ ᓈᓚᐅᑎᒃᑰᕐᓂᖅ 
 

ᓄᓇᓕᓐᓂ ᓈᓚᐅᑎᒃᑰᕐᓗᑎᒃ ᑲᑎᒪᕕᔾᔪᐊᕐᓂᐅᓂᐊᕐᑑᑉ 

ᒥᑦᓵᓄᑦ ᑐᓴᐅᒪᑎᑦᓯᑲᐅᑎᒋᑉᐸᑕ ᐃᓄᓐᓂᖕ 

ᐊᑲᐅᓂᕐᓴᐅᕙᑦᑐᖅ ᑐᓴᐅᒪᕙᒌᖁᓪᓗᒋᑦ 

ᑲᑎᒪᕕᔾᔪᐊᕐᓂᐅᓂᐊᕐᑐᒥᑦ, ᐃᓯᑐᐃᓐᓇᕈᒪᔪᓄᓪᓗ 

ᑐᓐᖓᓵᕐᕕᖃᕐᓂᐅᓴᑉᐸᑕ ᐅᓂᒃᑳᕆᔭᐅᓂᐊᕐᑐᑦ 

ᑐᑭᓯᐅᒪᔭᐅᕙᒌᕐᓂᐊᕐᖓᑕ. ᓄᓇᓕᓐᓂ ᓈᓚᐅᑦ 

ᑐᓴᐅᒪᔾᔪᑎᓪᓚᕆᐅᒻᒪᓐ ᐅᐸᒍᑎᒍᓐᓇᖏᑦᑐᓄᑦ ᐃᓚᖏᑦ 

ᑲᑎᒪᕕᔾᔪᐊᕐᑐᓄᑦ ᐅᐸᒍᑎᒍᒪᔫᒐᓗᐊᑦ ᐅᕝᕙᓘᓐᓃᑦ 

ᐃᓄᐃᓐ ᓵᖓᓂ ᓂᓪᓕᐊᒍᒪᕙᓐᖏᑦᑐᑦ. ᐊᒥᓲᒻᒪᑕ 

ᓄᓇᖅᑲᑎᒌᑦ ᓈᓚᐅᒻᒥᑦ ᓈᓚᐃᓐᓇᕐᑐᑦ ᑕᕝᕘᓇ 

ᑐᓴᕋᔭᓚᐅᖏᑕᒥᓂᖕ ᑐᓴᓚᕿᓲᖑᒻᒪᑕ ᐅᓂᒃᑳᕆᐊᕐᓯᒪᔪᓂᑦ ᓂᓪᓕᕈᓐᓇᕐᕕᖃᕐᑎᑕᐅᓪᓗᑎᓪᓗ ᐅᖄᓚᕋᕐᑎᓯᔪᖃᕐᑎᓪᓗᒍ. 

ᑐᓴᐅᑎᒃᑯᑦ ᓈᓚᐅᑎᒃᑰᕐᑐᑦ ᑕᑯᑦᓴᐅᖏᒧᓐ; ᕿᓄᐃᓵᕐᓂᒃᑯᑦ ᓈᓚᒍᓐᓇᕆᐊᓖᑦ. ᑕᐃᒪᐃᒻᒪᓐ ᐱᒻᒪᕆᐅᕗᖅ ᐅᓂᒃᑳᕆᐊᕐᑐᖅᓯᒪᔪᑦ 

ᑐᑭᓯᑎᑦᓯᓯᐊᕐᐸᑕ ᖃᓄᐃᓕᐅᕋᓱᒻᒪᖔᕐᒥ ᐊᒻᒪ ᐆᑦᑑᑎᓕᐅᕐᓗᑎᖕ ᑕᑯᓐᓇᓐᖑᐊᕋᑦᓴᐅᓕᖁᓪᓗᒍ ᑐᓴᕐᑕᐅᖁᔭᖓ, 

ᐃᓱᒪᕐᓴᖅᓯᐅᕈᑕᐅᖁᔭᖓ ᐊᒻᒪ ᐃᓱᒫᓘᑎᖃᕐᒪᖔᑕ ᑐᑭᓯᓇᓱᐊᕐᑐᖃᕐᑎᓪᓗᒍ ᐃᓄᓕᒫᕐᑎᑦᓯᓂᒃᑯᑦ ᓂᓪᓕᕈᑎᒋᔪᒪᔭᖏᓂᑦ. 

 

ᑐᓴᐅᑎᓕᕆᔩᑦ ᐃᓂᑦᓴᓕᐅᕐᕕᒋᓯᒪᓗᒋᑦ ᓯᕗᕐᖓᒍᑦ ᓈᓚᐅᑎᒃᑰᕈᒪᓂᕐᓂᑦ, ᐃᓂᑦᓴᓕᐅᕐᑕᐅᓯᒪᓂᐊᕋᕕᑦ ᐊᒻᒪ ᐊᖅᑯᓯᐅᕆᐊᓖᑦ 

ᐋᖅᑭᑦᓱᕆᐊᓖᓪᓗ ᓯᕗᕐᖓᒍᑦ ᓄᓇᖓᓂ ᐅᐸᓗᖓᐃᕐᑕᐅᓯᒪᓂᐊᕐᖓᑕ. ᐃᓂᑦᓴᓕᐅᓚᐅᕐᓗᑎᑦ, ᐱᒻᒪᕆᐅᒻᒥᔪᖅ ᓈᓚᐅᑎᒃᑰᓂᐊᕐᓃᑦ 

ᓯᕗᕐᖓᒍᑦ ᓴᖅᑭᔮᕐᑎᑲᐅᑎᒋᑉᐸᑦ ᓯᓚᖅᑲᑎᑦᑎᓄᑦ ᑎᑎᕋᕐᓯᒪᓗᓂ ᐊᑭᓐᓇᕐᒥ ᓴᖅᑭᔮᕐᓂᐊᕐᑐᓂᑦ ᓄᓇᓖᑦ ᐃᒻᒧᐊᒍᑦ. ᓈᓚᐅᑎᒃᑰᕐᑐᑦ 

ᐃᕐᖕᓃᓐᓇᖅ ᑐᓴᕐᓴᐅᑲᐅᑎᒋᒻᒪᑕ, ᖃᐅᔨᒪᔨᑕᖅ ᑐᓵᔨᖃᕆᐊᖃᕐᓂᐊᕐᑐᑦ ᐃᓄᒃᑎᑑᕈᓐᓇᖏᑉᐸᑦ/ᐃᓄᐃᓐᓇᖅᑐᓐᓘᓐᓃᑦ. 

 

 
 

ᖃᑦᓰᓐᓇᐅᓂᕐᓴᐅᓗᑎᒃ ᐋᔩᕋᕐᑐᑦ 

ᐃᓚᖏᑦ ᐃᓄᐃᓐ ᓄᓇᓕᓐᓂ ᐃᓄᒋᐊᑦᑐᓂ 

ᓂᓪᓕᐊᒍᒪᓲᖑᓐᖏᒻᒪᑕ ᑲᑎᒪᕕᔾᔪᐊᕐᑐᖃᕐᑎᓪᓗᒍ. 

ᑕᐃᒃᑯᐊ ᐱᖃᑕᐅᖁᒍᒥᓇᕐᑐᑦ ᐃᒻᒪᖃ 

ᐃᑲᔪᕐᓂᖃᕈᓐᓇᕐᑐᑦ ᖃᑦᓯᓐᓇᐅᓂᕐᓴᐅᓗᑎᒃ ᐃᓛᒃᑯᑦ 

ᑲᑎᒪᕋᓛᖃᑦᑕᕐᐸᑕ ᐋᔩᕋᕐᑎᑕᐅᓗᑎᒃ. 

ᐊᑯᓂᐅᓂᕐᓴᐅᒐᓗᐊᕐᑐᓂ, ᑭᓯᐊᓂ 

ᑐᓴᕐᑎᑕᐅᓇᕐᓂᖅᓴᐹᓗᖕ ᐊᔾᔨᒌᖏᑦᑐᓂᑦ 

ᐃᓱᒪᖃᐅᕐᑐᓂᑦ. ᖃᓄᐃᓕᐅᕐᓂᕐᒪᖔᑕ 

ᐃᓛᒃᑰᖓᓪᓗᑎᒃ ᑲᑎᒪᔪᑦ ᑕᖅᑲᒃᑯᓄᖓ 

ᑐᓴᕋᑦᓴᖑᕐᑎᑕᐅᔪᓐᓇᕐᑐᑦ. 

 

ᑲᑎᒪᖃᑎᖃᕈᓐᓇᕐᒥᔪᑦ ᓄᓇᓖᑦ ᑎᒥᖁᑎᖏᓂᑦ 

ᑲᑎᒪᔨᕋᓛᓂᓪᓘᓐᓃᑦ ᑐᓴᕋᓱᐊᕐᓗᑎᒃ. ᐃᓚᖏᑦ ᑎᒥᐅᔪᑦ ᓄᓇᓕᓐᓂ ᐊᖅᑯᑎᐅᔪᒥᓇᕐᑐᑦ: ᕼᐋᒪᓚᒃᑯᑦ ᑲᑎᒪᔨᖏᑦ, ᓄᓇᓖᑦ 

ᐊᖑᓇᓱᑦᑐᓕᕆᔨᒃᑯᑦ ᑲᑎᒪᔨᖏᑦ, ᐃᓐᓇᑐᖃᑦ ᑲᑎᒪᔨᕋᓛᖏᑦ, ᐃᓅᓱᑦᑐᑦ ᑲᑎᒪᔨᕋᓛᖏᑦ, ᐊᔾᔨᒌᖏᑦᑐᓄᑦ ᓂᕈᐊᕐᑕᐅᓯᒪᔪᑦ ᑲᑎᒪᔩᑦ 

(ᐃᓕᓐᓂᐊᕐᓂᓕᕆᔨᒃᑯᑦ ᑲᑎᒪᔨᖏᑦ, ᐃᓚᒌᓴᒃᑯᑦ, ᐱᓐᖑᐊᕐᑐᓕᕆᔨᒃᑯᑦ, ᐃᓪᓗᓕᕆᔨᒃᑯᑦ, ᐊᓯᖏᓪᓗ) ᑐᑦᓯᐊᕐᕖᓪᓗ 

ᐃᑲᔪᕐᑎᐅᖃᑎᒌᖏᑦ (ᐃᓚᖏᑦ ᑕᒪᒃᑮᓐᓂᖕ ᐊᕐᓇᐃᑦ ᐊᖑᑏᓪᓗ ᐃᑲᔪᖅᑎᐅᖃᑎᒌᖃᐅᕐᒪᑕ). ᑎᑎᕋᕐᓯᒪᔪᕐᑕᖃᕐᖓᑦ ᓄᓇᖓᓂ 

ᑎᒦᑦ ᑲᑎᒪᔨᕋᓛᓪᓗ ᐊᑎᖏᓐᓂᑦ ᑐᑦᓯᕌᖑᔪᓐᓇᕐᑐᑦ ᕼᐋᒪᓚᒃᑯᑦ ᐊᓪᓚᕝᕕᖓᓂᖕ ᐅᕝᕙᓘᓐᓃᑦ ᓄᓇᓖᑦ ᐱᕙᓪᓕᐊᔪᓕᕆᔨᖏᑕ 

ᐊᓪᓚᕝᕕᖓᓂᖕ. 

ᐃᓄᖕᓂᑦ ᐃᓛᒃᑯᑦ ᐊᐱᖅᓱᕐᓂᖅ 
 

ᐃᓄᓐᓂᑦ ᐃᓛᒃᑯᑦ ᐊᐱᖅᓱᑲᑕᓐᓂᐊᕐᐸᑕ ᑐᑭᓯᓇᓱᐊᕐᑕᖏᓂᑦ 

ᖃᐅᔨᓴᕈᒪᔪᓪᓘᓐᓃᑦ ᑭᐅᔭᐅᖁᔭᖏᓐᓂᑦ ᐃᓄᓐᓂᑦ 

ᑐᑭᓯᐅᒪᑦᓯᐊᕐᑐᓂᑦ ᖃᐅᔨᒪᓂᓕᓐᓂᓪᓗ ᐊᑐᖅᓯᒪᔭᒥᒍᑦ 

ᓄᓇᒥᓪᓘᓐᓃᑦ ᑐᑭᓯᓯᒪᔪᓂᑦ ᐊᐱᖅᓱᓪᓗᐊᕐᑐᑦ. ᑲᑐᔾᔨᖃᑎᒌᑦ 

ᐃᓄᓐᓂᑦ ᐃᓛᒃᑯᑦ ᐊᐱᖅᓱᑲᑕᓐᓂᐊᕐᐸᑕ, ᐊᐱᖅᑯᑎᒋᒍᒪᔭᖏᑦ 

ᐊᐱᕆᑦᓯᐊᒻᒪᕆᑲᐅᑎᒋᓗᒋᑦ ᓇᐃᓈᕐᓗᒍ 

ᑐᑭᓯᓇᑲᐅᑎᒋᓂᐊᕐᖓᑦ. ᐊᐱᖅᓱᕐᑕᖅ ᐊᐱᖅᑯᒻᒥᑦ 

ᑐᑭᓯᓐᖏᑦᑑᔮᕐᐸᑦ, ᐊᐱᖅᓱᕐᑐᖅ ᐊᐱᖅᑯᑎᒋᓇᓱᐊᕐᑕᒥᓂᖕ 

ᐊᐱᕆᑦᓯᐊᑲᓐᓂᕆᐊᓕᒃ ᑐᑭᓯᓇᕆᐊᒃᑲᓐᓂᕐᓗᓂ ᐊᐱᖅᓱᕐᑕᐅᑉ 

ᑐᑭᓯᔭᖓᒍᑦ ᐊᑐᖅᓯᒪᔭᒥᒍᓪᓗ ᑐᓴᕐᓯᒪᑐᐃᓐᓇᖏᑕᖏᓐᓂᑦ 

ᐅᓂᒃᑳᑐᐃᓐᓇᓲᖑᖏᓂᖏᓐᓄᑦ. 

 

 

ᐊᐱᖅᓱᖅᑕᐅᔪᒥᓇᖅᑐᒥᒃ ᐊᐱᖅᓱᖅᑎ ᕿᓂᖅᑎᓪᓗᒍ, ᓄᓇᓕᓐᓂᖕ ᐊᐱᕆᖃᑦᑕᕐᓂᖅ ᐊᑲᐅᓂᖅᐹᖑᕗᖅ “ᑭᓇ” ᑐᑭᓯᓇᓱᐊᕐᑕᖓᓄᑦ 

ᐊᐱᖅᓱᖅᑕᐅᔪᓐᓇᕐᒪᖔᑦ.  ᐃᖅᑲᐅᒪᒋᐊᖃᕋᑦᑕ ᐃᓄᐃᓐ ᐃᓚᖏᑦ ᖃᐅᔨᒪᓂᕐᓴᐅᓂᐅᓴᑐᐃᓐᓇᕐᖓᑕ ᐱᔪᓐᓇᕐᓂᖓ ᒪᓕᑦᑐᒍ 

ᐊᑐᖅᓯᒪᔭᖏᓪᓗ ᐃᓄᐃᓐ ᐊᔾᔨᒌᓲᖑᖏᒻᒪᑕ ᖃᐅᔨᒪᓕᕇᓲᖑᕗᑦ ᐊᔾᔨᒌᖏᑦᑐᓂᒃ. 

 

ᐊᐱᖅᓱᕈᒥᓇᕐᑐᒥᖕ ᑲᑎᒪᖃᑎᖃᕐᓂᐊᕐᓗᓂ, ᐱᒻᒪᕆᐅᕗᖅ ᐊᐱᖅᓱᕐᓂᐊᕐᑐᖅ ᑭᓇᐅᒻᒪᖔᕐᒥ ᓇᓗᓇᐃᖅᑳᕈᓂ ᑭᒃᑯᓄᓪᓗ 

ᐃᖅᑲᓇᐃᔭᕐᒪᖔᕐᒥ. ᐱᔾᔪᑎᖓ ᖃᓄᐃᓕᐅᕋᓱᓐᓂᖓᑕ ᑭᓱᒧᓪᓗ ᑲᑎᖅᓱᓂᐊᕐᑕᖏᑦ ᑐᑭᓯᓇᓱᐊᕐᑕᖏᑦ ᐊᑐᖅᑕᐅᓂᐊᕐᒪᖔᑕ 

ᓇᓗᓇᐃᑦᓯᐊᕆᐊᓕᒃ ᐱᒋᐊᓐᖓᕐᓂᖓᓂ. ᐱᕐᔪᐊᕌᓗᖕ ᑕᒪᓐᓇ ᐱᒋᐊᓐᖓᕐᓂᖓ ᐅᖃᑦᑕᐃᓕᓐᖏᓪᓗᓂ ᑐᑭᓯᓇᕆᐊᑲᐅᑎᒋᓗᓂᓗ 

ᐅᓂᒃᑳᕆᑉᐸᒍ. ᓇᓗᓇᐃᕐᓗᒍ ᖃᓄᖅ ᑐᓴᕐᑕᖏᑦ ᑐᑭᓯᒻᒪᖔᕐᒥᒋᑦ ᓇᓗᓇᐃᕆᐊᒃᑲᓐᓂᕐᐸᓗᒋᑦ ᑐᑭᓯᒐᓗᐊᕐᒪᖔᕐᒥ 

ᑭᐅᔪᒪᓂᕐᓴᐅᓂᐊᕐᑐᑦ. ᐱᒻᒪᕆᐅᒻᒥᔪᖅ ᓇᓗᓇᐃᑲᐅᑎᒋᑉᐸᒍ ᖃᓄᑎᒋ ᐊᑯᓂᐅᑎᒋᓂᐊᕐᒪᖔᑦ ᐊᐱᖅᓱᕐᓂᖓ. ᖃᐅᔨᒪᒍᑎᒃ 

ᐱᕕᖃᕐᓂᖏᓐᓂᑦ ᑭᐅᑦᓴᐅᑎᒋᖃᑦᑕᕈᓐᓇᕐᖓᑕ ᓇᐃᓈᕆᐊᕐᓗᒍ ᐊᒻᒪ ᐊᐱᖅᓱᕐᑕᖅ ᐃᖅᑲᐅᒪᓂᕐᓴᐅᑐᐃᓐᓇᕆᐊᓕᒃ 

ᑐᓴᕐᑕᐅᔪᒪᔪᓂᑦ/ᐊᑐᖅᓯᒪᔭᒥᒍᑦ ᑕᑯᓯᒪᔭᒥᓂᖕ ᐅᓂᒃᑳᕈᒪᓂᕐᓴᐅᓗᓂ. ᐱᕕᖃᕐᑎᑕᐅᑦᓯᐊᕐᐸᓪᓗᓂ ᐊᐱᖅᑯᑏᑦ ᐊᑯᓐᓂᖓᒍᑦ 

ᓄᖅᑲᕐᑎᑕᐅᑳᓪᓚᑦᑐᕆᓂᐊᖏᒻᒪᑕ ᑐᐊᕕᐅᔾᔭᐅᓱᕆᓂᐊᖏᒻᒪᑕᓗ. ᐊᐱᖅᓱᕐᑐᕐᓗ ᐃᓱᒪᕐᓴᖅᓯᐅᕈᑎᖃᕐᓂᕐᓴᐅᓂᐊᕐᖓᑦ 

ᐊᐱᖅᑯᑎᖏᓐᓄᑦ ᑭᐅᔾᔪᑕᐅᔪᓂᑦ, ᐱᓗᐊᕐᑐᒥᖕ ᓂᐱᓕᐅᕐᑕᐅᖏᑉᐸᑦ ᐊᐱᖅᓱᕐᑕᖅ. ᑐᓵᔨᖃᕆᐊᖃᑐᐃᓐᓇᕆᐊᓖᑦ ᐊᐱᖅᓱᕐᑐᖅ 

ᐅᖃᐅᓯᕐᖓᐅᑎᖃᓐᖏᑉᐸᑦ ᐃᓄᑦᑎᑐᑦ ᑐᑭᓯᐊᖏᒧᓐ. 

 

ᐊᔪᕐᓇᖏᑉᐸᑦ, ᐊᑑᑎᒐᔭᖅᑐᖅ ᐊᐱᖅᓱᖅᑎ ᓇᖕᒥᓂᖅ ᑎᑎᕐᐸᓪᓕᐊᑉᐸᑦ ᑭᐅᔾᔪᑎᖏᓐᓂᑦ, ᐱᓗᐊᖅᑐᖅ ᐊᐱᖅᓱᖅᑐᖅ ᐃᓄᑑᒍᓂ 

ᐊᐱᖅᓱᓯᓐᓈᑦ ᑎᑎᕋᕐᐸᓪᓕᐊᓯᓐᓈᓪᓗ ᑭᐅᔾᔪᑎᖏᓐᓂᑦ. ᓂᐱᓕᐅᕆᓂᒃᑯᑦ ᐊᐱᖅᓱᕐᑕᒥᑦ, ᑐᓴᕋᑦᓴᓕᒫᑦ ᑐᑭᓯᔭᐅᓇᓱᐊᕐᑐᑦ 

ᐅᖃᐅᓯᐅᑲᑎᒋᔪᓐᓇᕐᑐᑦ ᓂᐱᓕᐅᕐᑕᐅᓗᑎᓗ, ᑭᖑᓂᐊᒍᓪᓗ ᓈᓚᑦᑕᐅᔪᓐᓇᕐᓯᒐᔭᕐᖓᑕ ᑕᐃᒫᑦᓯᐊᖅ ᑐᑭᓯᓐᓂᕋᓗᐊᕐᒪᖔᕐᒥ 

ᖃᐅᔨᒋᐊᕐᕕᒋᓕᖅᑭᑦᑖᓗᒋᑦ. ᓂᐱᓕᐅᕆᓚᐅᖏᓂᕐᓂ ᐊᔾᔨᓕᐅᕆᓚᐅᖏᓂᕐᓂᓪᓗ ᑭᓇᑐᐃᓐᓇᕐᒥᑦ, ᐊᐱᕆᖅᑳᖏᓐᓇᕆᐊᓕᒃ 

ᖃᓄᐃᑦᓴᖏᒃᑲᓗᐊᕐᒪᖔᑕ ᐅᕝᕙᓘᓐᓃᑦ ᐊᑎᓕᐅᕐᑎᓪᓗᒍ ᐅᖃᐅᓯᒥᓂᖏᑦ ᐊᔾᔨᖓᓗ ᓴᒃᑯᐃᒍᓐᓇᕐᓂᕋᕈᒻᒥᑦ. ᐊᑎᓕᐅᕆᐊᓖᑦ 

ᓴᒃᑯᐃᔾᔪᑏᑦ ᐅᖃᐅᓯᕐᖓᐅᑎᖓᒍᑦ ᑎᑎᕋᕐᓯᓗᑎᒃ ᐊᔾᔨᓐᖑᐊᖓ ᐊᑐᖅᑕᐅᔪᓐᓇᕐᓂᖓᓂᖕ ᐅᕝᕙᓘᓐᓂᑦ ᓂᐱᓕᐅᕐᑕᐅᓐᓂᕈᓂ ᓂᐱᖓ 

ᐊᔾᔨᓕᐅᕐᑕᐅᒍᓂᓘᓐᓃᑦ ᐃᖏᕐᕋᔫᒃᑯᑦ ᑕᐅᑦᑐᖓ ᓴᖅᑭᔮᕐᑎᑕᐅᔪᓐᓇᕐᓂᖓᑕ ᖃᓄᐃᑦᓴᖏᒋᐊᖓ. ᐊᑎᓕᐅᕐᑕᖓᑕ ᓴᒃᑯᐃᔾᔪᑎᖓ, 

ᑎᑎᑐᐃᓐᓇᕆᐊᓕᒻᒥᖕ ᓇᓕᕌᕐᕕᑦᓴᓂᖕ ᑎᑎᕋᕐᓯᒪᔪᖃᕐᓗᓂ ᖃᓄᐃᑦᓴᓐᖏᒋᐊᖓ ᑐᑭᓯᓇᓱᐊᕐᑐᑦ ᑲᑐᔾᔨᖃᑎᒌᑦ ᐊᑐᕈᓐᓇᓚᖓᒻᒪᑕ 

ᐊᔾᔨᓐᖑᐊᒥᖕ(ᓂᒃ) ᐅᕝᕙᓘᓐᓃᑦ ᑭᐅᔾᔪᑎᒥᓂᖏᑦ ᓇᓗᓇᐃᕐᓯᔾᔪᑕᐅᓂᐊᕐᓂᖅᐸᑕ ᑐᑭᑖᕈᒻᒧᑦ ᐅᓂᒃᑳᓕᐊᖑᓐᓂᕐᐸᑕ ᐅᖃᓕᒫᒐᕐᓂᓗ 

ᓴᖅᑭᑕᐅᓐᓂᕐᐸᑕ ᐅᓂᒃᑳᒥᓂᖏᑦ. 

ᐊᖏᕋᕆᔭᐅᒧᑦ ᐊᐱᖅᓱᕆᐊᕐᑐᕆᐊᖃᑐᐃᓐᓇᕆᐊᓖᑦ. ᐄᖑᑉᐸᑦ, ᐊᖏᕐᕋᖓᓄᑦ 

ᑐᓐᖓᓱᑦᑎᑕᐅᒐᕕᑦ ᑕᐃᒫᑦᑕᐅᖅ ᐃᖅᑲᓱᓐᓂᒃᑯᑦ ᑐᓐᖓᓇᕆᐊᓕᖕ. 

ᐊᐱᖅᓱᕐᑕᐅᓂᐊᕐᑐᖅ ᐊᐱᕆᑉᐸᑦ ᑏᑐᕈᒪᒻᒪᖔᕐᐱᓐ, ᑳᐱᕈᒪᒻᒪᖔᕐᐱᑦ 

ᐸᓚᐅᒑᕐᒥᓪᓘᓐᓃᑦ, ᐊᖏᕐᓗᒍ ᑭᓯᐊᓂ ᐃᓕᖅᑯᓯᐅᒻᒪᓐ. ᓂᕿᒥᖕ ᐃᓄᐃᓐ 

ᑐᓐᖓᓵᕆᔾᔪᑎᖃᕐᒪᑕ ᐊᖏᕐᕋᒥᓄᑦ ᐃᓕᖅᑯᓯᑐᖄᓘᓪᓗᓂᓗ; ᐃᓄᐃᓐ 

ᑲᑎᓐᖓᓪᓗᑎᒃ ᓂᕆᖃᑎᒌᒍᔪᒻᒪᑕ. ᐃᓄᐃᓐ ᓂᕿᖏᓐᓂᑦ ᓂᕆᑉᐸᑕ 

ᐊᐱᖅᓱᕆᐊᕐᓂᖓᓂ, ᐊᐱᖅᓱᕐᓂᐊᕐᑐᖅ ᓂᕆᖃᑕᐅᔪᒪᒻᒪᖔᑦ 

ᐊᐱᕆᔭᐅᑐᐃᓐᓇᕆᐊᖃᕐᖓᑦ. ᐆᑦᑐᕐᓂᖅ ᑕᒧᐊᓚᐅᕐᓯᒪᓐᖏᑕᒥᓂᖕ 

ᐊᐱᖅᓱᕐᑕᒥᓂᓪᓘᓐᓃᑦ ᓂᕆᖃᑎᖃᕈᓂ ᑐᓐᖓᓱᑦᑎᑕᐅᓪᓚᕆᓐᓂᐊᕐᑐᖅ 

ᐊᐱᖅᓱᕐᑕᖏᓐᓄᑦ. 

 

ᐊᖏᕋᕆᔭᐅᔪᒥ ᐊᐱᖅᓱᖅᑐᖃᖅᑎᓪᓗᒍ, ᐊᑑᑎᖃᕐᓂᖅᐹᖑᖃᑕᐅᔪᖅ 

ᐃᓂᓪᓚᖓᑦᑎᐊᕐᓂᖅ ᐊᑲᕆᔭᒥᓂ.  ᐃᓂᓪᓚᑦᓯᒪᑦᓯᐊᖏᒃᑯᓂ, ᐊᐱᖅᓱᕐᑕᖅ 

ᐊᑲᕐᕆᔮᖏᑦᑐᒥᖕ ᐅᔾᔨᕈᓱᑐᐃᓐᓇᕆᐊᖃᕐᒪᑦ ᐃᑉᐱᒋᒻᒪᕆᓕᕐᓗᓂᐅᖕ, ᑕᐃᒫᑦᑕᐅᖅ, 

ᐊᐱᖅᓱᕐᑕᖅ ᐊᑲᕐᕆᔪᓐᓃᖃᓯᐅᑎᒍᓂ ᑭᐅᔪᒪᔪᓐᓃᑐᐃᓐᓇᕆᐊᖃᕐᒪᑦ. 

ᓴᐃᓕᑦᑎᐊᖃᑎᒋᓗᒍ ᖁᕕᐊᓇᕐᓗᓂᓗ ᐃᓪᓚᕋᓚᖃᑦᑕᕐᓂᖅ ᐊᑑᑎᖃᕐᓂᖅᐹᖑᕗᖅ 

ᑐᖓᓲᑎᓂᐊᕐᓗᓂ. 

 

ᖃᐅᔨᒃᑲᐃᓂᖅ ᑐᓴᕐᑕᒥᓂᖏᑦ ᖃᓄᐃᓕᖓᒻᒪᖔᑕ 
 

ᑲᑎᖅᓱᕐᑕᐅᓯᒪᔪᑦ ᑐᓴᕋᑦᓴᑦ ᕿᒥᕐᕈᔭᐅᓯᒪᓕᕈᑎᒃ ᑭᐅᔾᔪᑎᒥᓃᑦ ᐱᒻᒪᕆᐅᕗᖅ ᓄ24ᓇᖓᓄᑦ ᐅᓂᒃᑳᕐᑐᖃᕐᐸᑦ ᖃᐅᔨᒪᔭᒥᓂᖏᑦ 

ᖃᓄᐃᓕᖓᓐᓂᕐᒪᖔᑕ. ᖃᐅᔨᒃᑲᐃᓂᒃᑯᑦ ᖃᓄᐃᓕᖓᓕᕐᒪᖔᑕ, ᓄᓇᖅᑲᑎᒌᑦ ᑐᓴᕐᑕᐅᔪᒥᓂᐅᒋᐊᑦᓴᖅ ᓂᐱᓕᐅᕐᑕᐅᓂᖓᓗ 

ᖃᐅᔨᓂᐊᕐᖓᑕ ᐃᑲᔫᑎᖃᕐᓂᒥᓂᕐᒥᓂᖕ. ᖃᓄᓕᒫᑦᓯᐊᖅ ᖃᐅᔨᒃᑲᐃᓇᓱᒋᐊᓖᑦ ᐊᐱᖅᓱᕐᑐᒥᓃᑦ ᑐᑭᓯᓇᓱᓚᐅᕐᑐᑦ ᓄᓇᖅᑲᑎᒌᓄᑦ 

ᐊᐱᖅᓱᕐᑕᒥᓂᕐᓄᑦ, ᐱᓗᐊᕐᑐᒥᖕ ᑐᓴᕐᑕᖏᑦ ᐊᑐᖅᑕᐅᓂᐅᓴᑉᐸᑕ ᐱᔭᑦᓴᓄᑦ ᐃᓱᒪᓕᐅᕈᑕᐅᓂᐊᕐᑐᓄᓪᓘᓐᓃᑦ ᐊᑐᖅᑕᐅᓂᐅᓴᑉᐸᑕ. 

 

ᑐᓴᐅᒪᑎᑦᓯᓯᐊᕐᓂᐊᕐᐸᑕ ᖃᓄᐃᓕᐅᓚᐅᕐᒪᖔᕐᒥ ᓄᓇᖓᓄᑦ ᓂᐅᕐᕈᑲᓐᓂᕐᐸᑕ ᐊᑲᐅᓂᕐᐹᖑᕗᖅ ᓴᖅᑮᔭᕐᑐᕐᓗᑎᒃ ᐅᖃᐅᓯᒥᓂᖏᑦ 

ᐊᐱᖅᑯᑏᑦ ᑲᑐᔾᔨᖃᑎᒌᖏᓄᑦ ᐊᑑᑎᖃᓪᓚᕆᓐᓂᐊᕐᖓᑕ ᑐᑭᓯᓇᓱᐊᕐᑐᓄᑦ. ᐱᔭᕆᐊᑭᑦᑐᑯᓗᖏᒻᒪᓐ ᐊᔪᕐᓇᓲᖑᓪᓗᓂᓗ, 

ᐱᓗᐊᕐᑐᒥᒃ ᐃᖅᑲᓇᐃᔭᕐᑎᑭᑦᓴᕐᐸᑕ ᓂᐅᕐᕈᑲᓐᓂᕈᓐᓇᕐᑐᓂᑦ, ᑭᓯᐊᓂᓕ ᐱᒻᒪᕆᐊᓘᕗᖅ ᓄᓇᖓᓄᑦ ᓂᐅᕐᕈᑲᓐᓂᕐᐸᑕ 

ᐅᓂᒃᑳᕐᕕᒋᔭᕐᑐᕐᓗᒋᑦ ᓇᐃᓈᕐᓯᒪᔪᓂᑦ. 

 

ᐊᑲᐅᒻᒥᔪᖅ ᑐᓴᕐᑎᑦᓯᒋᐊᕈᒪᒍᑎᒃ ᓄᓇᓕᓐᓄᑦ ᐊᐱᖅᓱᕐᕕᒥᓂᖏᓐᓄᑦ ᓄᓇᖓᑕ ᑐᓴᐅᑎᖓᒎᕐᐸᑕ ᓈᓚᐅᑎᒃᑯᑦ ᑭᒃᑯᑐᐃᓐᓇᑦ 

ᑐᓴᑲᐅᑎᒋᔪᓐᓇᕐᖓᑕ. ᐊᒥᓲᓂᕐᓴᑦ ᓄᓇᖅᑲᑎᒌᑦ ᑐᓴᕐᓂᕐᓴᐅᓂᐊᕐᖓᑕ ᓇᐃᓈᕐᓯᒪᔪᑦ ᐅᓂᒃᑳᖏᓐᓂᑦ ᐊᒻᒪ ᖃᓄᐃᓕᐅᕐᓂᕐᒪᖔᑕ 

ᐅᕝᕙᓘᓐᓃᑦ ᐊᓪᓗᕆᐊᕈᑕᐅᓂᐊᕐᑐᑦ ᖃᓄᐃᓕᐅᕐᓂᐊᕐᒪᖔᑕ. ᐃᓛᓐᓂᓚᐅᓱᖓᒃᑯᑦ ᐱᕙᓪᓕᐊᔪᓂᑦ ᐅᖃᓕᒫᒐᓕᐊᒥᓂᒃᑯᑦ 

ᓴᖅᑭᑕᐅᑲᓂᕈᓐᓇᕐᒥᔪᑦ ᑭᖑᓂᒃᑲᓐᓂᐊᒍᑦ ᑐᓴᕐᑎᑦᓯᒋᐊᕈᑕᐅᑲᓂᕐᓗᑎᒃ ᓄᓇᓕᓐᓄᑦ ᐅᖃᓕᒫᕐᑕᐅᔪᓐᓇᕐᑐᓂᑦ, ᑭᓯᐊᓂᓕ 

ᐊᑲᐅᓂᕐᐹᕆᔭᐅᓲᖅ ᓵᓐᖓᓪᓘᑎᓗᑎᒃ ᑲᑎᒪᖃᑎᒌᓪᓗᒃ ᑐᓴᕐᑎᑕᐅᑉᐸᑕ ᓱᕐᕋᐃᔪᓐᓇᕐᓂᖅᓴᐅᓪᓗᑎᓗ ᑐᓴᕐᑕᐅᑦᓯᐊᒻᒪᕆᒃᑯᑎᖕ 

ᐅᓂᒃᑳᕐᑐᒥᑦ. 

 

ᖃᐅᔨᒪᔨᑕᑦ ᐱᓇᓱᐊᖃᑎᖃᕐᓂᖅᐸᑕ ᓄᓇᓕᓐᓃᑐᓂᑦ ᑎᒥᐅᔪᓂᑦ, ᐱᒻᒪᕆᐅᕗᖅ ᑕᐃᒃᑯᐊᓴᐃᓐᓇᑦ ᐃᓄᑦᑕᖏᑦ ᖃᐅᔨᒋᐊᕐᑕᐅᑉᐸᑕ, 

ᐅᖄᓚᐅᑎᒃᑯᑦ ᑲᑎᒪᓗᑎᒃ ᐅᕝᕙᓘᓐᓃᑦ ᓵᓐᖓᓘᑎᓗᑎᒃ ᑲᑎᖃᑎᒋᒃᑲᓐᓂᕐᓗᒋᑦ. ᐊᔪᕐᓇᕐᐸᑦ, ᐱᒻᒪᕆᐅᕗᖅ ᑎᒥᖓᑕ 

ᑭᒡᒐᓂᖑᓐᓃᓐ ᑲᑎᒪᖃᑎᖃᕐᐸᑕ ᐅᖄᓚᐅᑎᒃᑯᑦ ᖃᕆᓴᐅᔭᒃᑯᓪᓘᓐᓃᑦ ᑲᓱᖃᑎᒋᓗᒍ ᑐᓴᕐᑎᑦᓯᔨᐅᓂᐊᕐᖓᑦ ᖃᓄᐃᓕᖓᓕᕐᒪᖔᑕ 

ᑐᑭᓯᒐᓱᐊᕐᑕᐅᓚᐅᕐᑐᑦ ᐅᖃᐅᓯᐅᔪᒥᓂᕐᓘᓐᓃᑦ. ᑕᐃᒪᓐᖓᑦ ᑐᓴᐅᒪᖃᑎᖃᐃᓐᓇᕐᓂᖅ ᐊᑑᑎᖃᕐᓂᖅᐹᖑᔪᖅ ᓄᓇᓕᓐᓃᑦᑐᑦ 

ᐃᑲᔪᖃᑕᐅᒐᓱᐊᕐᑐᑦ ᑐᓴᕐᕕᐅᒐᓱᐊᓚᐅᕐᑐᓪᓗ ᑐᓴᐅᒪᐃᓐᓇᖁᓪᓗᒋᑦ ᑐᑭᓯᓇᓱᓐᓂᓕᒫᖏᓐᓂ ᐃᑲᔫᑎᖃᓪᓚᕆᓐᓂᐊᕐᑐᖅ ᐊᓪᓛᓘᓐᓃᑦ 

ᐊᑐᑦᓴᐃᓐᓇᕆᐊᓕᐅᒐᓗᐊᖅ ᓄᓇᕗᒥᐅᓂᖕ ᑐᑭᓯᓇᓱᐊᓚᐅᕐᑐᑦ ᑐᑭᓯᒋᔭᒥᓂᖕ ᑐᓴᐅᒪᑎᑦᓯᒋᐊᖃᕐᓂᖏᓐᓄᑦ. 

ᖃᐅᔨᒋᐊᕐᕕᐅᔪᓐᓇᖅᑐᑦ 

ᓄᓇᕗᑦ ᒐᕙᒪᖓᓂ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᓄᓇᕗᒥᐅᓂᖕ ᑐᐅᒪᑎᑦᑎᓂᖅ. ᐃᑲᔫᑎ ᓄᓇᓕᖕᓂ 

ᐅᖃᕆᐊᖅᑐᖅᓯᒪᓂᖅ ᐅᔭᕋᖕᓂᐊᕐᓂᓕᕆᓂᕐᒧᑦ ᐅᔭᕋᖕᓂᐊᕐᕕᖕᓂᓪᓗ.   
http://www.gov.nu.ca/sites/default/files/Community_Consultation_Guide.pdf 

 

ᐳᕈᐸᓱ, ᑕᒡ. 2010. ᐃᑲᔫᑎ ᐊᐱᖅᓱᕐᓂᕐᒧᑦ: ᓄᓇᓕᖕᓂ ᐅᖃᓪᓚᒋᐊᖅᑐᕐᓂᕐᒧᑦ ᐃᑲᔫᑎ ᐅᔭᕋᖕᓂᐊᕐᓂᓕᕆᓂᕐᒧᑦ ᐅᔭᕋᖕᓂᐊᕐᕕᓪᓗ. 

ᐳᕈᐸᓱ ᐱᕙᓪᓕᐊᓂᕐᒧᑦ ᐸᕐᓇᐅᑎᑦ ᑲᑐᔾᔨᖃᑎᒌᖏᑦ.  

http://2010.nunavutminingsymposium.ca/wp-content/uploads/2010/04/Brubacher.pdf 

 

ᐊᐅᓕᔾᔪᑦ, ᐱᓚᔾᔨ. 2008. ᐃᓄᐃᑦ ᐃᓐᓇᑐᖃᖏᓐᓄᑦ ᐱᓕᕆᖃᑎᖃᕐᓂᕐᒧᑦ ᐊᑐᖅᑕᐅᓲᑦ. ᓄᓇᕗᑦ ᓯᓚᑦᑐᖅᕐᕕᐊᓂ.  

http://www.arcticcollege.ca/publications/books/elder%20guide%20english.pdf 

 

ᓄᓇᕗᑦ ᒐᕙᒪᖓᑦ. 2002. ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐃᑲᔫᑎᒃᖏᓐᓄᑦ ᒥᕐᖑᐃᖅᓯᕐᕕᖏᓐᓄᑦ ᓄᓇᕗᒥ. 

https://www.qia.ca/sites/default/files/files/Publications/Territorial_Parks_IIBA_May_13_2002_INUK.pdf 

 

ᐱᕈᕐᕕᒃ. 2014. ᓄᓇᕗᒥ ᐃᓄᐃᑦ ᐅᖃᐅᓯᖏᑦ. 2014. http://www.tusaalanga.ca/book/export/html/2503 

 

 

 

 

 

 

 

 

 

 

 

 

 

 

 

 

 

 

 

 

 

 

http://www.gov.nu.ca/sites/default/files/Community_Consultation_Guide.pdf
http://2010.nunavutminingsymposium.ca/wp-content/uploads/2010/04/Brubacher.pdf
http://www.arcticcollege.ca/publications/books/elder%20guide%20english.pdf
https://www.qia.ca/sites/default/files/files/Publications/Territorial_Parks_IIBA_May_13_2002_INUK.pdf
http://www.tusaalanga.ca/book/export/html/2503

